
Мәңгі елдің мұраты

Мәңгі ел, Мәңгі мемлекет, Мәңгі халық..... Адамзат тарихында елес берген қаншама мемлекеттер осы мәңгілікті аңсады. Тарихтың түрлі кезеңдерінде өз замандарын дүр сілкіндірген империялар өздері салтанат құрып тұрған кездегі саяси-экономикалық, мәдени жетістіктеріне масаттанып, мемлекеттерінің мәңгі жасайтынына шүбәсіз сенді. 
Ақ дегені алғыс, қара дегені қарғыс болған Мысыр перғауындарының шөл далада мелшиген пирамидалары қалды. Ислам әлеміндегі сансыз империялар мен мемлекеттердің орнын басқан, суы тартылған көлшіктей ұсақ, бытыраңқы мемлекеттер де кезінде мәңгілікті армандаған. Бұл мемлекеттердің билеушілерінің аты-жөніне «Шығыс пен Батыстың әміршісі», «Дін мен сенімнің тірегі», «Алланың жердегі көлеңкесі» деген астамшыл титулдар қоса жазылатын еді.
 Бүтіндей құрылыққа биліктерін жүргізген Америкадағы үндістекті ацтектер мен маялар да испандықтар келгенге дейін ну орман мен биік таулардан, сарқылмас байлықтары мен мыңғырған малдары жайылған шұрайлы жерлеріндегі мәңгі мемлекеттерінің тілеуін тілеп өмір кешті. Алғашқы испандықтар келгеннен бастап бас-аяғы бір-екі ғасыр ішінде мәңгілік мұраттарына жетпек түгілі халқы тоз-тоз болып, билеушілері құлға, ханшалары күңге айналды. Енді міне, резервацияларда арақ пен есірткіге еліріп, ескі замандардағы ұлы мемлекеттері жайлы мұңлы әуендерді испан гитарасымен латын мен үндіс тілдерінің қойрытпақ сөзі мен әуенінмен шертіп, мәңгірген күй кешіп отыр.
Кешегі өткен Кеңес империясы да тек өздерінің ғана емес, коммунистік шапанды жамылған бүкіл әлем мемлекеттерінің де мәңгі жасайтынына сенімді болды. Бірақ, небәрі жетпіс жыл ғұмыр кешіп, ол да өзі сияқты мемлекеттердің тағдырын құшты. Әрине, өз замандарында осы мемлекеттердің өздерінің мемлекеттерінің мәңгі жасайтынына нық сенімдерінің негізі де бар еді. Ұлан-байтақ территория, аста-төк байлық, бағынышты халықтар мен мемлекеттер, дамыған экономика, қуатты әскер, озық мәдениет–мемлекеттің әлеуетін күшейтіп, билеушілерін масаттандырды. Дегенмен, олардың мәңгілік мақсаттары аяқасты болып, армандары баянды болмады. Себеп неде? Біршама ғалымдар бұның себебін ішкі және сыртқы факторлардың түрлі аспектілерін қарастыра отырып зерттеді. Бірақ, олардың долбарлары мәселенің тек қана салдары болып есептелді. 

Біздің ата-бабаларымыз да дала көшпенділерінің басын қосып, алғашқы өз мемлекеттерін құрғанда Жаратқан өз мемлекеттеріңнің мәңгілігін сұрағандығында шүба жоқ. Көне түркі сына жазбалары, Шыңғысхан мемлекеттеріндегі құжаттармен танысу барысында көшпенділердің де «Мәңгі ел» құруға талпыныстарының болғандығын байқаймыз және бұл арманының шынайы негізі болғандығына көз жеткіземіз. Бірнеше мыңдаған жылдар бойы бірде үзіліп, бірде қайта жалғанып осы заманға жеткен мемлекеттілігіміздің тарихын зерделесек, ата-бабаларымыздың мәңгі мемлекеттілікті тек армандамай, оның мықты іргетасын қалап кеткендігі белгілі болады.  

Біздің мемлекеттіліктің үздіксіз жалғасып келе жатқан сабақтастығының себебіне үңіліп оны өзге тарих сахынасынан жоғалған мемлекеттердің дәстүрлерімен салыстыра қарастырсақ, біздің мәңгіліке таласымыздың барлығы өзінен-өзі анықталады. Дәстүрлі түркі мемлекеттілігі Жаратушы еркімен құрылған, табиғат пен қоғамның шебер үйлесімділігін сақтаған,  Жаратушы заңдарымен үндестікке негізделген мемлекет. Біздің ата-бабаларымыз перғауындар мен ацтек көсемдері, немесе араб халифтеріне қарағанда иманды істерімен Жаратқан жасаған ережелерге, адамгершілік пен ізгілік талаптарына сай болды.

Ұзақ жылдар бойы өзге ұлттың қол астында болып, өзге дүниетанымдық құндылықтардың езгісіне ұшырап, едәуір өзгерістерге ұшырап, тоқыраған қазақ мемлекеттілігі қайта тәуелсіздік алып, мәңгі ел құру туралы ата-баба аманатын қайта арқалады. Талай мемлекеттер жоғалып, талай халықтар жойылғанда қазақтың өз мемлекеттілігін мыңдаған жылдардан бойы ұстап тұруы шынында да таңқаларлық құбылыс болды. Бірақ, Жаратқанның шыдамды да сабырлы, иманды да арлы, қанағатшыл да қарапайым халыққа ерекше ықыласы түсетінін ескерсек бұған сірә да таң қалмассың. Кеңестік биліктің езгісіне түсіп, Жаратқан еркінен тыс қолдан жасалған кеңестік-коммунистік идеологияның өңдеуінен өткен бұл қайран халық өзінің ата-бабалары салып берген сүрлеуден дүниеге деген өздеріне тән көзқарастарын өзгертпеді. Арқа еті арша, борбай еті борша болып, кеңестің малын бағып, осы еңбегі үшін коммунистің қызыл билетін алып тұрып, бұл қазақ Жаратушыға тәубә деді. «Малым жанымның, жаным арымның садағасы», «Көппен көрген ұлы той», «малымды алсаң да пейілімді алма» деген пейілдерін өзгертпеді. Сол сабырлылық пен қарапайымдылығы, қанағатшылдығы мен кең пейілінің арқасында Жаратқан оған дана Елбасы берді, өз мемлекеттілігін қайта силады.

Тәуелсіздік алып, көк түріктердің көк байрағын қайта желбіреткен тұста қазақ мемлекеттілігінің баяндылығы, мәңгілігі де сол Жаратқан еркіне, оның көрсеткен жолымен жүріп, ата-баба дәстүрін қайта жалғастыруға байланысты болып тұр.  Қазіргі аса жылдам дамып отырған жахандану жағдайы саяси эксперименттерді көтермейді. Кеңес кезеңіндегі қазақ халқына жасалған эксперименттердің зардабы тағы да осындай сынақтар бола қалған жағдайда халықтың мүлдем жойылып кету мүмкіндігін теріске шығармайды. Сондықтан да мыңдаған жылдар бойы тарих сынынан өтіп ысылған дәстүрлі мемлекеттілігіміздің рухани тірегін қайта қалпына келтіріп, заман талабына ыңғайлап, пайдалану мүмкіншіліктерін қарастыру кезек күттірмейтін мәселеге айналып отыр.
Ғаламдасу атты жантүршігерлік процестің қызып тұрған шағында тарихта өткен талай мемлекеттердің түбіне жеткен зобалаңнан аман қалып, өзіндік ерекшеліктерге ие дәстүрді сол жаханданудың алапат дауылына ептілікпен қарсы қоя білу–біздің мемлекетіміздің мәңгілігінің кепілі. Заман тағы өзгерер, ғылым мен технология дамып, адамзат санасы біздің түсімізге де кірмеген небір ғажайыптарға қол жеткізер. Өзге планеталар бағындырылар. Бірақ, қазақ рухы, рухани мәйегі сол ғажайыптардан да жоғары тұрған Жаратушы еркінен алыстамауы керек. Бағындырылған өзге планеталарда қазақ жырауы домбырасын күмбірлетіп «Дүниенің жалғандығын», «Тәңірдің құдыретінен күшті еш күштің жоқтығын» жырлап тұрғанда ғана қазақ мемлекеттілігі шыныда да мәңгі мемлекетке айналады.
Тарих көрсеткендей, адамзаттың жауы–адамның өзі, қанағатсыздық, нәпсіқұмарлық, жыртқыштық. Ізгілік жойылғанда мемлекет те, адамзат та жойылады.  Адам баласының жүрегіне ізгіліктің нұрын құятын тәрбие, дәстүр. Дәстүр мен тәрбиені жасайтын халық, ал оны жүйелеп, қолдайтын, іске асырып пайдаланатын қоғам. Қазақ халқының да тарихтың өне бойында жүйеленіп, ысылған дәстүрлі дүниетанымы бар. Заман дамып, уақыт өткен сайын, ғылым мен технология, қоғамдық қатынастар жетілген сайын саф алтындай осы дәстүр өз маңызын арттыра түсіп, қоғам қажеттілігіне барынша көкейтесті бола түсуде.
Әсіресе,әлемдік қауымдастық жаңа қатерлермен бетпе-бет келіп, дінаралық, ұлтаралық қатынастардың маңызы артқан тұста, халықты идеялық тұрғыда біріктіретін, басталған реформалардың ары қарай табысты түрде жүргізетін, қазақ халқының ұлттық құндылықтарын сақтап қалатын идеяларға қажеттілік артып отырған тұста.

Қазақтың дәстүрлі дүниетанымынан нәр алған «Мәңгі ел» идеясының түп мақсаты–қазіргі әлемді дағдарысқа тіреген рационалды идеяларға балама ретінде қазақ халқының тарих сынынан өткен ұлттық дүниетанымын ұлттық, қала берді барынша гуманистік идея ретінде әлемдік идеяға айналдырып, нәтижесінде тек Қазақстан мемлекетінің ғана емес, әлемдік қауымдастықтың да рухани темірқазығына айналдыру. 
  Космостық байланыс жүйесi мен теледидар көмегiмен ғаламдық ақпараттық кеңiстiк пайда болып, ғылым, бiлiм, мәдениет салаларында мемлекетаралық ауыс-түйiске қолайлы жағдай жасалады. Бiрақ, қалың бұқараға күштi ақпараттық әсер жаңа қауiптер мен өркениетаралық қарама-қайшылық айқын сезiнедi. «Ақпараттық жаңа отарлау», «ақпараттық соғыс» сияқты жаңа ұғымдар пайда болды. Оны дамыған, өркениет ұтымды пайдаланып, әлсiз өркениеттi идеологиялық бағындыруға, әлемде жаңа тәртiп орнатуға күш салып келедi. 

Қазақстан да әлемнiң басқа да елдерi сияқты заманымыздың осы бiр күдiктi процесiнен тыс қала алмасы анық. Осы орайда, елiмiзде осы үрдiске анықтама берiп, өз мәдениетiмiздi бөгде өркениеттiң шылауында жiбермеу жолдарын ұсынған зерттеушiлер пiкiрi анық сезiле басталды. Көрнектi ғалым-философ Ә.Нысанбаев жахандануды «экономикалық және мәдени империализмнiң жаңа формасы», «вестернизация», «американизация» немесе «жаңа отарлау» деп атап, оған дәлел ретiнде жаханданудың теориялық жұмысымен айналысушы ғалымдардың негiзiнен ағылшын, скандинав, австралия және америка ғалымдары екендiгiн алға тартады.

Қазақ зерттеушiлерiнiң қазiргi алдында тұрған мiндет те жаханданудың тәуелсiз мемлекетiмiзге әсерi, оның экономикалық және саяси қауiпсiздiгi, халықтың этномәдени дәстүрiне жағымды және жағымсыз әсерлерiн мұқият талдау болып табылады.

Ә.Нысанбаев осындай жағдайда қазақ мәдениетiн қайта түлетiп жандандыруды жахандану кезiндегi Батыстың мәдениетiне қарсы басты бәсеке ретiнде бағалайды. Тіпті, осындай жағдайда ұлттық құндылықтарымызды сақтап қана қоймай, мәдениеттi қайта түлетiп, халықтың  руханиятын көтеруге, жергiлiктi мәдени дәстүрлердi дамытуға мүмкіндіктер ашатынын ескертеді.

Яғни, жахандану  процесiнде шет елдiк идеялардың емес,  керiсiнше, жергiлiктi мәдениеттiң iргетасы беки түсуi мүмкiн. 

Бұлай нақты жауап беруімізге ұлттық дәстүрлі дүниетанымның қазірдің өзінде белгілі бір дәрежеде ұлттық идеология тетігі ретінде қолданыста болып отырғандығы негіз бола алады. Кейде тікелей, кейде жанама түрде, бірақ ешқандай да сыртқы реттеусіз, механизмдерсіз дәстүрлі дүниетаным элементтері мемлекет саясатына өз ықпалын тигізіп отыр.

Назарларыңызға ұсынып отырған «Мәңгі ел» идеясы да қолдан жасалған жасанды дүние емес, керісінше халқымыздың уақыт тезінен өтіп сыналған дәстүрлі дүниетанымын қоғам қажеттілігіне орай қазіргі кезеңде пайдалану мүмкіншіліктерін қарастырады.
 «Мәңгі ел» ұлттық идеологиясы бізге, мемлекетімізге не береді? Бұл идеология мемлекетіміздің одан әрі қарыштап дамуына шынайы мұрындық бола ала ма? Елімізді мекендейтін жүздеген ұлт өкілдерін біріктіре түсе ме? Қазақ халқының мақсат-мүддесіне сай келе ме? Біз бұл сұрақтарға жауапты нақты деректер арқылы келесі тарауларда дәйектейтін боламыз.

Мемлекет тірегі– рухани ұстын

Кешегі өткен–бүгінгіге тарих. Бүгінгі күн–ертеңгі тарих. Тарихтың өне бойындағы адам баласы мен қоғамның кеңістіктегі аласапыран қозғалысы уақыт атты шектелген жүйеге салынып, өздерінен кейінгі қоғам мен оның мүшелеріне өнеге мен ескерту ретінде жазылған хат пен ауызша аңыз түрінде жеткізіледі.

Қазақ мемлекетінің тарихы да қым-қиғаш. Дегенмен, төл тарихымыз, әсіресе, тәуелсіздік алған тұста кешегі кеңестік кезеңдегі әдейі жасалған бұрмалаулар мен адасуларды қайта зерделеп, қолға алынып, зерттелу үстінде. Зерттеу нәтижелері бүгінгі Еуразия құрлығының саяси бітім-болмысының қалыптасуына еліміздің, ата-бабаларымыздың тікелей ықпалдарының болғандығын көрсетті. Қазақ тарихы ұлт ұрпақтарының кеуделерін мақтаныш керіп оқитын, олардың дүниетанымдық көзқарастарын қалыптастырып, құлдыққа емес–ұлттық кісілікке тәрбиелейтін тәрбие құралына айналды.  Тәуелсіздік кезеңдегі тарихи зерттеулердің нәтижесінде осыншама кең-байтақ жердің қазақ баласына кездейсоқ емес, ата-бабаларымыздың орасан зор ақыл-парасаты мен жанкешті еңбектерінің арқасында ғана ұрпаққа аманат болып қалғандығы белгілі болды. Аманат болып тек жер қалмапты. Сол жер асты мен үсті тола байлығымен қалыпты. Дені мен санасы сау ұлы халық қалыпты. Ол халықпен қазіргі адамзат баласынан алшақтаған адамгершілік, кісілік, мейрімділік пен қарапайымдылық сияқты адами қасиеттер қалыпты. Табиғат пен адам, адам мен қоғам, адам мен адам арасындағы үндестікті реттейтін бай салт-дәстүр мен дүниетанымдық жүйелер қалыпты.

Жоғарыда атап кеткеніміздей, тарих қазіргі адамға өткеннен сабақ алу үшін де қажет. Қазіргі әлемде тарихтағы мақтан тұтар кезеңді ұлтты тұтастырар идея етіп алған мемлекеттер қаншама? Идеологиялық адасуларды бастан өткізіп, ұлттық идеология ретінде тарихи тамырға ие рухани идеяларды көтеріп, дамып отырған мемлекеттер де баршылық. «Аспан асты мемлекеті» –Қытай,  коммунистік идеологияны көне түркілік дүниетаныммен тікелей рухани байланысы бар дәстүрлі конфуции ілімімен жымдастырды. Жапония синтоизмнің ирімдеріне нарықтық экономика негіздерін салып, самурайдың ержүрек бейнесінен нарықтық заманның жанкешті тұлғасын жасады. Қазақ мемлекеттілігінің тарихы да көне дәуірлерден бастап күні кешегі кеңестік кезеңге дейін дүниетанымдық көзқарастардың қарапайым түрлері мен діндерді, қолдан жасалған идеялогиялық жүйелерді қоса алғанда ата-бабаларымыздың рухани темірқазықсыз болмағандығын көрсетеді. Енді, бізде де қазіргі нарықтық заманның көне дәстүрден рухани сабақтастық тапқан, жаңашыл, халықшыл (Елін аң етімен асыраған Қамбар батырды еске түсіріңіз),  адал, мемлекетшіл, шын мәніндегі зиялы «батырлары» мен «төрелерін», жемқорлыққа жаны қас, иманды «билерін», мемлекет саясатын, адамгершілік пен ізгілікті халыққа көркем сөзбен жеткізетін насихатшы жаңа «сал», «серілерін», «жырауларын», «ақындарын» жасайтын кез келді.

Ұлттық-мемлекеттік идеология қоғамның барлық мүшелерін, әсіресе әр түрлі әлеуметтік, этникалық және саяси топтарды біріктіруде, билік пен халықты бір-біріне жақындастыруда маңызы айрықша болды. Ұлы тарихымыз көрсеткендей қандай идеологиялық жүйе болмасын біртұтас болған жағдайда ғана қоғам өз тұтастығын сақтайды. Бір қоғамда әртүрлі идеологиялық жүйенің қатар орнауы қоғамды ыдыратып қана қоймай, сөз жоқ мемлекеттің құрдымға кетуіне себепкер болатындығын да тарих көрсетті. Қазақтың тарихы қолдан жасалған идеологиялық жүйенің қоғамда баянды болмайтындығын да көрсетті. Уақыт сынынан өткен, халықтың санасында адам шығармашылығынан тыс, халық Жаратушы деп сенген ұлы да күшті, әділ де бейтарап күштің жаратылысы саналатын дүниетанымдық жүйе ғана қазақ қоғамында тұрақтылығын сақтады. Оның қасиетті орынын басқысы келіп, жанталасқан жасанды идеологиялардың ешқайысы да қазақ қоғамынан оны ығыстырып шығара алмады. Бұл туралы Елбасымыз Н.Ә.Назарбаев ''ұлттық идея ол ең алдымен өзiнiң ұлттық тұтастығын айқын түсiнуге негiзделедi. Ұлттық идея қоғамның өз iшiнде пiсiп жетiледi. Онда сырттан таңылған сипат болмайды. Ұлттық идея идеология жәдiгөйлерiнiң ашқан жаңалығы емес, миллиондаған адамдардың өздерiнiң ұлттық мiндеттерiн түсiнуiнiң жемiсi болып табылады. Ұлттық идеяны қалыптастыруымыз өзiмiздiң төл тарихымызды жаңаша ұғыну негiзiнде ғана мүмкiн болмақ''- деп нақты атап көрсеткен.

Тарихымызды қайта парақтап, мемлекетілігіміздің өткенін қайта ой елегінен өткізсек, дәстүрлі дүниетанымның қазақ мемлекеттілігінің рухани өзегіне айналып, берік идеялық ұстын болғандығын көрсетеді. Еліміздің территориясында жасаған мемлекеттер мен ата-бабаларымыздың саясаты мен рухани келбеттері де осы идеялық ұстынға тәуелді болды.  Осы идеялық ұстынға байланған ту халықты ұлы істерге жетелеп, алға да бастады, тағдыр тәлкегіне салып, құрдымға да тартты. Идеологиялық тұғырдың мықтылығы мемлекеттіліктің мықтылығының кепілі болды. Сол кездері тек гректермен ғана бақталас болып тұрған парсы әскеріне тайсалмай қарсы тұратын сақ жауынгерлерінің дүниетанымы мен Қытай әулеттерімен иық тірестіретін көктүріктердің идеялық наным-сенімі қазіргі қазақтың санасында сақталған.  Дәстүрлі дүниетаным ата-бабаларымыз исламды қабылдаған соң да ислам діні арқылы өріліп, дәстүрлі мемлекеттілігіміздің көк байрағының Қазақ хандығының туы болып қайта желбіреуіне мұрындық болды. Көнені қиратпай жаңамен жымдастыру мемлекеттілігімізді баянды етті.  Немесе, сол кездері біршама күш-қуатқа ие болғанымен, тарих бетінен мүлдем жойылған Ноғай Ордасынан, Сібір, Астрахан, Қырым сияқты хандықтардан қай жеріміз артық еді? 

Сан мыңдаған жылдық тарихы бар дәстүрлі идеологиялық жүйеміз кеңестік кезеңде едәуір әлсіреді. Жан-жақтан жасалған рухани, саяси қысым мен қудалау өз дегенін істеді. Дәстүрлі идеологиялық жүйе шеттетіліп, орнын ұлт болмысына жат, бөтен, имансыздыққа, материалдық құндылықтарға негізделген  идеологиялық жүйе басты. Зорлықшыл жүйе дәстүрлі дүниетанымды жасанды жолман ұмыттыруға барлық күшін салды. Эксперимент ретінде орнаған жаңа жүйе ұлттың бітім-болмысын адам танығысыз етіп өзгертті. Әрине, идеологиялық жүйе ретінде халықты біріктіру, ортақ идея төңірегіне топтастыру сияқты жоспарланған міндеттерін уақытша орындағанмен, ұлттың рухани болмысына орасан зор зардаптарын алып келді. Ұлттың рухани болмысын тәрбиелейтін дін сияқты дәстүрлі идеологиялық жүйенің қадамы бақталас идея ретінде тарылып, жолы жабылды. Н.Ә.Назарбаев бұл туралы "қазақтардың бүкiл тарихы, әсiресе дiн тарихы өлтiре сынға алынды……..Халықтың бойындағы дiни сезiмдi аластай отырып, тоталитаризм осымен қатарлас тағы бiр мәселенi шешуге–жаңағы зорлықтан пайда болған “бос кеңiстiкке”   өзiнiң сiрескен үлгiлерiн тықпалауға тырысты. Дiни сенiмдi осылайша күшпен аластамайынша, мемлекеттiң үйiрсек идеологиясын ойдағыдай орналастыру мүмкiн емес едi'' деп, ислам дiнiнiң мансұқталу себебiн дұрыс көрсеткен болатын. 
Материализмге негізделген коммунистік идеология қазаққа қандай зардаптарын тигізді?  Халық иманынан айырылды. Әлемнің, адамның жаратылысы материалистік жолмен түсіндірілді. «Өзі болған қыз, төркінін танымас» дегендей адам менмендігі пайда болды. Жаратушы мен адамдар арасындағы үндестікке негізделген байланыс үзілді.  Нәтижесінде, адам тек өзін ғана емес өзі сияқты адамдарға да зат ретінде қарады, өзін айнала қоршаған әлемнің басқа нысандарына жыртқыштық көзқараспен қарады, өзін әлемнің қожайыны санап, дандайсыды.  Бұл дандайсу ғаламдық табиғи тепе-теңдіктің бұзылып, әлемді алапат соғыстарға, экологиялық апаттарға, ұлтаралық, дінаралық жанжалдарға, адамзаттың азып-тозуына алып келді, Осылайша, ұзақ уақытқы идеологиялық адасу халық санасына ауыр зардаптарын алып келді.
Дегенмен, дана да көреген Елбасымыздың дара саясатының арқасында халық рухани тамырына қайта оралды. Тәуелсіздікке қол жеткізген соң мемлекет басшылығы идеологиялық құрсауда болған дәстүрлі дінімізді босатып, емін-еркін дамуына жағдай жасады. Мешіттер салынып, медреселер ашылып, имамдардың саны өсті. Рухани ваккумда тұншыққан халық, егемендікпен келген еркіндіктің лебін сезіп, имандылыққа бет бұрды. 

 Мемлекет басшылығының парасатты саясатының нәтижесінде еліміздегі саяси-экономикалық, мәдени ахуал жақсылыққа қарай адам танымастай болып өзгерді. Халқымыздың еңсесі көтеріліп, мемлекетіміз әлемнің алдыңғы қатарлы елдерінің қатарынан ойып өз орынын алды.  Мемлекетіміздің тәуелсіздіктен кейінгі жеткен жетістіктері адам көңілін қуантып, шүкіршілік ететіндей дәрежеге жетті. Өзге елдерді өзімізге қызыға да, қызғана да қарайтындай қарқынмен дамыдық.
Қазақ елі әлемдік қауымдастықтағы үдерістерден, әсіресе белсенді түрде етек алған жахандану үдерісінен тыс қала алмасы тағы анық. Әлемдік ақпараттық кеңістіктің біртұтастануы, интеграциялық үдерістердің дамуы ұлттық дүниетанымға келеңсіз әсер ететін құбылыстардың белең алуына әсерін тигізіп отыр.  

Осындай тұста халық пен мемлекет біртұтас болып,  әлеумет тек тұтынушы болып қалмай, мемлекетіміз алға ұмтылған сайын қол жеткен табыстарды уысымыздан шығармай,  барды баянды етуге ат салысу елдігімізге сын. Әсіресе, өтпелі кезеңде болмай қоймайтын келеңсіз құбылыстар еңсемізді енді көтерген шақта аяқтан шалып, ісіміздің берекесін қашыратыны сөзсіз. Осы орайда, қазіргі Қазақстандағы қалыптасқан саяси-экономикалық, рухани-мәдени ахуалдан, еліміздің одан әрі жан-жақты дамуының табысты түрде жүргізілуіне кедергі келтіретін факторлармен бетпе-бет келіп отырғанымыз анық байқалады. 
Өндірістің, экономиканың одан әрі дамуына байланысты экологиялық мәселелер, жахандану жағдайында ұлттық-мәдени құндылықтарды сақтап қалу өзектілігі, өскелең ұрпақ пен ұлтты отаншылдық-патриоттық тұрғыда тәрбиелеу, сыбайлас жемқорлық пен қылмысты тежеу, жезөкшелік, нашақорлық, маскүнемдік сияқты құлықтық азғынданулардың тамырына балта шабу, қазақ ұлтының мүддесін қорғай отырып, ұлтаралық-дінаралық татулықты сақтау т.б. мәселелері шынайылық пен мұхият көңіл бөлуді талап ете бастады. Осылар сияқты көкейтесті мәселелердің барлығы халықтың әлеуметтік ахуалын көтеріп, экономиканы нығайтумен қатар  бір мезгілде шешілуі тиіс екендігін қалыптасқан жағдай көрсетіп отыр. Өйткені, мемлекеттің тірегі саналатын халықтың мұраты, адамгершілік қасиеттерден гөрі нәпсі қажеттілігін барынша қанағаттандыруға ұмтылуды уағыздайтын либералды қоғамда жыртқыштық сипатқа ие болатыны белгілі. 
Материалдық игіліктерді басқы орынға қоятын қоғам мүшелерінің бағдарынан жаңылуы адамның табиғатпен байланысының үзілуіне, мыңдаған жылға рухани азық болып, халықтың адамдық қасиетін сақтап қалуға, дәстүрлі мемлекеттіліктің сақталуына мұрындық болған дәстүрлі дүниетанымдық бағыт-бағдарынан ажырауына алып келетіні хақ. Халық мыңдаған жылғы бекітілген, бұлжымас заңға айналған қағидалардан жерініп, «жақсы» мен «жаман» түсініктерінің  мағынасын әбден шатастырады. «Жақсы адам» мен «жаман адам» талаптары да идеологиялық шатасудың нәтижесінде бұлыңғырланып кетеді. 

Осындайда қазіргі қоғамымызда халықтың басты моральдық-рухани бағдар ретінде жүгінетін, мемлекеттің жан-жақты дамуына мұрындық болатын, халық пен жеке тұлғаға адастырмас жол көрсете алатын ұлттық-мемлекеттік идеология деп аталатын мәңгілік ережелер мен дәстүрлер жүйесіне қажеттілік барынша сезіліп отыр. 

Бұл орайда тұрақты, тарихи тамырға ие, ысылған, жасандылықтан ада, елімізді мекендейтін қазақ халқы мен барлық ұлттардың мүдделерімен жымдасқан, оларды біріктіретін, билік пен халықты жақындадатын ұлттық идеологияның орыны бөлек. Кеңестік жылдар нәтижесі көрсеткендей, идеологиялық ваккум бәрібір баянды болмады. Идеологиясыздану еліміздегі халықтың өзге, шағын, автономды ұсақ идеялар төңірегінде бірігуіне алып келеді. Басқаны былай қойғанда қазақ халқының өзі жеке-жеке әлеуметтік, діни топтарға, тіпті, рулық идеялар төңірегіне топтасып, бытырауы мүмкін. Қазаққа ортақ ұлттық тұлғалар рулық бөлініске түсіп, ортақ құрмет пен марапатқа лайық қазақтың дарабоздары енді тек өзі шыққан рудың ру-тайпалық идеологиясының шеңберінде қалып, олардың дәстүрлі мекен ету ортасында ғана танылады. Бір көшенің бойында тұратын қазақтар енді, өз руының, өз діни ұстанымының, өз әлеуметтік тобының айналасына топтанып, бас-аяғы жетпіс жылдың ішінде бір-бірінен іргелерін аулақ сала бастады. Дүниенің діни ағымдарын өздеріне идеологиялық бағдар етіп алған ұлт, елімізде осындай қанша ағым болса сонша бөлікке бөлініп, бір-бірімен идеялы тұрғыда жау топтарға айналып, алапат діни дауылдарды туғызуы да ғажап емес.

Бұдан өзге қазіргі кезде қазақ қоғамын жайлаған теріс үрдістердің тамырын бойлап, себебін іздегенімізде де дәстүрлі дүниетаным мүмкіншіліктерін әлі де болса елемей оның себептерін өзге факторлардан қарастырудамыз. Егер, қара қылды қақ жаратын, әділдіктің нышаны саналатын қазылар, тәртіп сақшылары, мемлекеттің тірегі–мемлекеттік қызметкерлер сыбайлас жемқорлыққа бой алдырса, оның себебін олардың әлеуметтік жағдайымен байланыстырып, олардың пәре алуға мәжбүрлеген «тұралаған» әлеуметтік жағдайларын жақсарту жолдарын іздестіре бастаймыз. Жемқордың ауру рухын емдеп жазудың орнына олардың нәпсісін қанағаттандыру жолдарын қарастырамыз. Бұл жағдай жемқорлыққа бой алдырған барлық қоғам мүшелеріне қатысты мәселе. Сондықтан да ең алдымен жемқорлардың санасына аталарымыздан қалған «малым жанымның садағасы, жаным арымның садағасы» деген принципті құйып, қуалап жүріп пәре берсең де алмайтын «Құдайдан қорқатын» шенеунікті тәрбиелеу нәтижелі болмақ. Ал, осы тәрбиенің негізі тамырын дәстүрлі дүниетанымнан алған ұлттық-мемлекеттік идеологиялық жүйеден іздеу керектігі күн өткен сайын анық біліне бастады. 

Табиғатқа жыртқыштық көзқарастан туындаған экологиялық мәселелердің шешімін де ұлттық дәстүрге негізделген идеологиядан іздеген жөн. Бұрынғы қазақтың табиғатпен етене жақын баласы, енді шімірікпестен табиғат–Анаға өгейлік танытатын болды. Өйткені, оған «суды ластама, ағашты сындырма» деп ескертіп отыратын атасы мен әкесі дәстүр мен имандылықтан әлдеқашан қол үзген. «Ұлық болсаң кішік бол», «Тура биде туған жоқ, туғанды биде иман жоқ» деген ұлттық идеологияның принциптің де қолданыстан шыққаны жемқор, кісәпір, қағазбасты мемлекеттік қызметкерлердің тобының пайда болуына алып келді. «Қырық үй» мен дәстүрсізденген отбасынан тиым көрмеген қыздарымыз жезөкше, «ел басына күн туса атқа қонып ел қорғар» ұлдарымыз есірткі мен арақтың тұзағына түсті......

Себепсіз салдар болмайды. Ақпараттық кеңістіктің кеңеюі қоғамға жаңа, бөтен, қазақтың болмысына сәйкес келмейтін рухани құндылықтардың  енуге тырысуда. Тек қазаққа ғана емес, адам баласына жат қатерлі құндылықтар насихатталып, адамзат  баласының рухани адасу қатерін тудыруда.  Бұл туралы елбасымыз Н.Ә.Назарбаев 2009 жылы қыркүйек айының басында зиялы қауыммен сұхбаттасу барысында мемлекеттегі идеологиялық бағыттың маңыздылығы туралы «бүгінгі күні Қазақстандағы қоғамдық таным саласында кейбір дүниетанымдық ваккум байқалады. Патриотизмге тәрбиелеуде,  жағымды әлеуметтік маңызды құндылықтарға тәрбиелеуде идеологиялық жұмыстың жетімсіздігі байқалады» деп атап көрсетті.

Яғни, идеологиялық жұмыстың тиімді жолдарын қарастырып, еліміздің одан әрі жан-жақты дамуын ұлттың рухани тұрғыда тәрбиеленуімен қатар алып жүру қажеттілігі барынша сезіліп отыр. Қазіргі жағдайда Қазақстан Республикасы жахандық мәселелерге араласудан қалыс қала алмайды. Тәңірі сүйіп жаратқан, әлемді сақтаушы, құтқарушы, әлемдік ұлт ретінде  қазақ халқы үшін жахандық мәселелердің қай-қайысы болса да  аса өзекті. Қазіргі адамзат баласын толғандырып отырған жахандық экологиялық мәселеге айналып отырған климаттың өзгерісі,  қоршаған ортаның ластануы, конфессия аралық жанжалдар,  халықаралық терроризм сияқты өткір мәселелердің де елімізге тікелей қатысы бар. Елбасымыздың араласуымен мемлекетіміз жахандық мәселелердің шешімін табуға өз үлесін қосып, келешек адамзат мұраты үшін талай іс-шараларды іске асырды. Ядролық қарудан бас тарту, жахандық экологиялық стандарттарды реттейтін халықаралық келісімдердің барлығын мақұлдау, әлемдік діндер өкілдерін өзара диалогқа шақыру,  терроризмге қарсы бірігіп күресуге келісім беру шаралары осының дәлелі.

Қазақ мемлекетінің сыртқы саяси бағдары да дәстүрмен үндесе отырып, ғаламдық бағытта өрістеуі тиіс. Ата-бабаларымыздың алғашқы сыртқы саяси концепциялары көне түркі жазуларында көрініс тапқан. «Тәңірі әлемнің төрт бұрышына билік етсін деп жаратқан түркілер» деп келетін осы жазбалардан көне түркілердің аймақта ғана емес, әлемде де Тәңірдің өздерін әлемдік тәртіпті қорғаушы, сақтаушы, бақылаушы, ережені бұзғандарды жазалаушы ретінде жауапкершілік артқандықтарын байқаймыз. Дәл осы концепцияны ұстын еткен Атилла, Күлтегін, Білге қаған, Алп Арслан, Шыңғыс хан, Ақсақ Темір, Абылай хан сияқты ата-бабаларымыз әлем тарихында қанышер басқыншылар ретінде емес, әділдікті ту еткен, дана, көреген билеушілер ретінде қалды. Олардың жаулап алу жорықтары сол кездегі Рим империясы, аббасилер халифаты, Византия империясы, Қытай және үнді патшалықтары рухани-саяси тұрғыда әбден құлдырап, сол мемлекетті мекендейтін халықтардың моральдық-рухани тұрғыда азғындап, жаханның басқа халықтарына адам айтқысыз зардаптар әкелер тұсында орын алды. Тіпті, сол кездегі діни әдебеттерде келтірілген осы аймақтарды жаулап алушы даңқты ата-бабаларымызды «Құдайдың қарғысы», «Азғындарды жазалайтын Құдай сарбаздары» ретінде таныған.
2010 жылғы еліміздің Еуропадағы қауіпсіздік және ынтымақтастық ұйымына (ОБСЕ) сәтті төрағалық етуі, келер жылы мұсылман әлемінің еліміздің Ислам конференциясы ұйымына жетекшілік етуіне шешім қабылдауы да еліміздің әлемдік қауымдастықтағы маңызын анық көрсететді. Осы орайда, Қазақстан басшылығының көкейтесті түйткілдерге айналған әлемдік мәселелерді шешуге белсене ат салысуынан қандай да бір саяси мақсаттарды іздеудің қажеті жоқ. Мұның барлығы қандай да бір саяси ұпай жинауды мақсат тұтқан шаралар емес. Бұл–қазақ халқының, қазақ билеушісінің  тегіне сіңген кісіліктің, әлемдік ұлт ретіндегі жауапкершілікті сезінуі, ең бастысы дүниетанымдық көзқарастары мен болмысына тән кәдімгі дәстүр сабақтастығы.  Қазақстан қазіргі әлемдік қауымдастықтан өзіне лайықты орынын алуға ұмтылып отырған дамыған, алдыңғы қатарлы мемлекет. Территориясы жағынан әлем елдерінің қатарынан тоғызыншы орынды иемденетін мемлекетіміз саяси тұрақтылық пен экономикалық өсім жағынан әлем жұртшылығының таңданысын туғызып отырғандығы жасырын емес.

 «Мәңгі ел» мәңгі әлемсіз баянды болмақ емес. Әлемнің мәңгілігі еліміздің мәңгілігінің кепілі. Бұдан өзге, Тәңірі қазақ халқына әлемдік тәртіпті қаскүнем, дүлей, зиянкес күштерден сақтаушы, қадағалаушы күш ретінде жауапкершілік артқан. Қазіргі кезде, біздің әлемдік құбылыстарға араласуымыз жоғарыда аттары аталған билеуші ата-бабаларымыз тұсындағыдай әскери тәсілмен емес, өркениет талабына сай дипломатиялық сипат алып, қалай болған да да Тәңірінің біздің халыққа артқан жауапкершілігін орындауымыз қажет. Әлемнің кез-келген тұсында туындаған өткір мәселелер қазақ халқының да мәселесі. Сондықтан да, Қазақстан мемлекеті осындай жағдайда әрқашан игі бастамалардың басы-қасында бола береді. Тіпті, тек қатысушы емес, бастамашы ретінде әрқашан алда болуы тиіс. Өйткені, біздің ұлттық идеологиямыз бойынша табиғатпен, әлеммен біте-қайнаса қалыптасқан қазақ халқы әлемдегі орнаған тәртіптің сақшысы, қорғаушысы.

Кешегі неміс басқыншыларына қарсы соғыста, Ауғанстандағы, Тәжікстандағы, Иракта орын алған әскери іс-қимылдар кезінде қазақ сарбаздары өздерінің әлем жұртшылығы алдындағы міндетін абыроймен орындап, өмірлерін қатерге тікті. Бұл Тәңірі талабы. Соғыс қимылдары оран алған аймақтардағы әскери-саяси ахуалдың өзін алып қарасақ, бұл аймақ еліміз үшін мүлдем бейтаныс, бізге қатысы жоқ аймақ емес. Түркінің төрт бұрышының бір бұрышы. Ежелгі өркениеттің алтын бесіктерінің бірі. Көне түркі жазуларындағы «дүниенің төрт бұрышын қадағалаушы» қазақ мемлекеті үшін бұл аймақта орын алған жағдай, кімнің кінәсынан орын алғандығына қарамастан әлем сақшысы ретінде қазақ мемлекетінің араласуын сөзсіз қажет етеді. 

Немесе, кешегі қырғыз жерінде болған жағдайға да еліміз тікелей де, халықаралық қауымдастық атынан да араласты. Қырғыздардың туыс, көрші ел болғандығын былай қойғанда, олар мекен етіп отырған аймақтың бізбен көршілігі кездейсоқтық емес. Елімізден нәпақа іздеген жүздеген мың қырғыздың бізден пана тапқандығы да кездейсоқтық емес. Әрине, бетін аулақ қылсын, бірақ Орталық Азия аймағында тағы осы сияқты оқиғалар орын алса біздің әлі де талай елге пана боларымыз анық. Бұл да кездейсоқтық емес. Өйткені, біздің мемлекет Жаратушының өзі қалап, аймақтағы тәртіпті қадағалаушы, көне түркілердің көне дәстүрлерін жалғастырушысы ретінде көтерді.  Міне, біздің сыртқы саясатымыздың идеологиялық негізінің тарихи тамыры дәстүрден нәр алады.

Осылайша қазіргі Қазақстан жағдайында әрі қарай дамып, өркендеу үшін ұлттық идеяның қажеттілігі барынша сезіліп отыр. Тамырын тарихтың терең қатпарларынан алатын, ысылған, сыналған идея ғана осы міндетті атқаруға негіз болатыны да белгілі болды. Осы орайда заман, ата-бабадан мұра болып қалған ұлан-байтақ Қазақ жерін мекендейтін халықтың жарқын болашағы бұлыңғырланбауы үшін ұлттық-мемлекеттік идеология жасауда дәстүрлі дүниетанымның жаңа мүмкіндіктерін  қайта пайдалануды талап етіп отыр. Қоғамның дамуы үшін бірауыздылық пен бірлік, темірдей тәртіп, билік пен халықтың бірлігі, ұлы мақсаттарға деген біріккен ұмтылыс, жақсы мен жаман туралы бірдей түсініктерді қалыптастыратын тот басып ұмыт қалған темірқазықты қайта жаңғыртар кез келді. Бұл темірқазықтың өзегі, нәрін дәстүрлі дүниетанымнан алған ұлттық-мемлекеттік идеология болары анық. 

Мемлекетіміздің қазіргі әлемдік қауымдастықтан өзіне лайықты орынын иеленіп, тек қана халықаралық қатынастардың көп субъектілерінің бірі ретінде ғана емес, әлемнің азулы, абыройлы, алдыңғы қатарлы еліне айналуы үшін де дәстүрлі дүниетанымның сарқылмас қайнарының көзін ашып, нәр алуы қажет.

Тәуелсіздік алған тұста өз ұлттық-мемлекеттік идеологиямызды қалыптастыруға деген талпыныс қалай болды? Идеологиялық нұсқалардың қандай үлгілері  қарастырылды? Онда дәстүр сабақтастығын қайта жалғастыру мәселесі қаралды ма? Міне, осы сұрақтарға жауап келесі тараушада кеңінен іздестіріледі.

Мемлекет және идеология

Cоветская теория государства рассматривала идеологическую деятельность государства как его важнейшую функцию, посвящая ей большие разделы в учебной и научной литературе. К концу 80-х годов отношение к государственной идеологической деятельности и, соответственно, к слову "идеология" изменилось. Идеология стала пониматься как нечто злобное, насильственно навязанное сознанию. Объем учебного и научного материала резко сократился. Появилось много негативных публикаций, перечеркивающих как советскую идеологию, так и идеологию вообще. Количество их возросло после принятия Конституции Российской Федерации, закрепившей деидеологизацию общества. Идеологическая деятельность государства была сведена к нулю. Представляется, решение это ошибочное, проистекающее из непонимания роли идеологии в жизни общества. Попытаемся доказать данный тезис. 
Что такое идеология? Теория государства не дает развернутого определения. В зарубежной научной литературе она, по существу, идентифицируется с понятием "социально-политическая доктрина". Наиболее распространенное понятие идеологии в нашей стране - это система социальных идей, оценок, требований конкретного класса, cоциально значимых групп, опирающихся на определенные теоретические установки, выражающие общественное положение интересы и программные цели данного класса, социальной группы, играющие практическую роль в функционировании политической системы [1]. 

Является ли идеология неотъемлемой частью общественной структуры и обязательным элементом функционирования государства? Несомненно. Мировой опыт показывает, что от идеологической работы не отказывалось ни одно государство, потому что для созидания, осуществления преобразований в стране всегда нужны люди, приверженные выдвигаемой концепции, идеалу, воззрению. 

В чем ценностный смысл государственной идеологии? Во-первых, она дает представление населению о направлении движения общества и государства, о смысле государства, так как предполагает формирование общих принципов существования государства, его политики, разделяемым большинством данного общества. Для населения это может звучать как ответы на вопросы: кто мы? зачем мы? куда держим путь? Только имея ответы, может быть сформулирован конкретный образ ближайшего и отдаленного будущего - не только желаемого, но и, коль скоро это реалистический идеал, практически осуществимого. Таким образом, идеология становится движущей силой общественного развития, выступает как инструмент политической мобилизации общества. В этом ее ключевой прикладной аспект. Примеров, когда те или иные ценности на достаточно длительный период становились и мобилизационным, и интегрирующим началом национальной жизни много. Скажем, такие части идеологии, как свобода и равенство в революционной Франции, идея национального единства в Германии XIX в., идея коммунизма при жизни нашего поколения. Насколько они разделялись всей нацией - вопрос другой. Но их мобилизующая сила доказана исторически. 

Во-вторых, государственная идеология связана с легальностью власти. Идеи, находящие поддержку у населения повышают ее легитимность и легитимацию, усиливают государственную власть и, соответственно, увеличивают эффективность общественных и государственных преобразований. Поэтому государство не было бы государством, если бы не владело той или иной пропагандистской машиной, тем или иным орудием воздействия на массы и массовое сознание для укрепления выбранной им идеологии. Идеология - это мощное объединяющее средство, без которого любое государство разваливается, теряет свою монолитность, поэтому никакое государство не может быть неидеологическим длительный период. 

В-третьих, идеология нужна не только государству, но и населению. Идеология не просто совокупность определенных идей. Это система воззрений на мир, общество и человека, государство и человека, система, определяющая ту или иную ценностную ориентацию (это - хорошо, это - плохо) и линию поведения. Ее отсутствие ведет к утрате координат, позволяющих человеку ориентироваться в обществе, и, как следствие, социальная реальность для некоторых оказывается лишенной смысла, а будущее выглядит неопределенно. 

Но, как и в любом явлении, в идеологии наряду с положительными имеются и отрицательные моменты. Идеология, какой бы социальный и нравственный заряд она изначально ни несла, став государственной, развивается по законам государственной идеологии - она должна обслуживать интересы данного государства. Но интересы государства и общества, как правило, не совпадают. Далее, государственная идеология, стремясь к самосохранению, имеет тенденцию к закостенению, но, останавливаясь в развитии, она, в конечном итоге, готовит почву для застоя всего общества. 

Освещенная авторитетом нации и государства, идеология раньше или позднее превращается в автономную силу, автоматически мобилизующую на свою защиту все находящиеся в распоряжении государственной машины средства - вплоть до репрессивных. Невольными пленниками ее становятся не только "низы", "массы", но и "верхи", включая самих творцов идеологии. Так, по некоторым данным, за период с 1918 г. по 1941 г. в нашей стране погибло 37 миллионов человек. Думается, что решающую роль здесь сыграли не какие-то особые свойства нашего народа, а программные черты доктрины, ставка на насилие, на классовый подход, оправдание любых жертв ради скорого наступления мифического рая на Земле. 

Формируется идеология различными способами, которые определяются политическим режимом. В нормальных, демократических режимах каждая общественная сила вырабатывает свою систему взглядов и идей, которые конкурируют между собой и доказывают свою правоту на политической арене. Сама по себе идеология - лишь часть общественной жизни, основную массу которой составляют социальные, экономические, политические и иные воззрения общественных групп, классов, сословий. Та сила, которая в ходе политической борьбы доказала свою перспективность, прогрессивность на данном этапе развития данного общества, приходит к власти, а ее идеология также на данный момент делается официальной идеологией и ориентирует государственную деятельность. Это означает, что экономические и социальные программы в обществе принимаются и реализуются исходя из ее постулатов. 

Обычно в обществе функционируют и борются различные партии и, прийдя к власти, они формируют правительство. Неудача правительства означает, что идеологические постулаты не соответствуют обстановке, их надо корректировать, совершенствовать, приводить идеологию в соответствие с обстановкой. Если этого недостаточно или это невозможно, вопрос решается кардинально - к власти приходят общественные деятели, олицетворяющие другую идеологию, представляющие интересы другой части общества. Поэтому появление единой всеобъемлющей, претендующей на исключительность идеологии естественным эволюционным путем практически невозможно. Не исключены попытки каких-либо общественных сил навязать свою идеологию обществу, но это уже будет повторением худшего в нашей истории. 

Нужна ли современной России новая государственная идеология? Дискуссия об этом ведется на протяжении нескольких последних лет. В ней принимают активное участие политики, ученые, журналисты, государственные деятели. Мнения участников этой дискуссии разделились. Одни полагают, что в обществе, основанном на принципах политического и идейного плюрализма, никакой идеологии, претендующей на роль государственной, не должно быть. Напротив, приверженцы создания государственной идеологии усматривают в ней важный инструмент консолидации российского общества, способ обретения нового качества. 

Қазiргi кезде бiздiң қазақ қоғамының қажеттiлiгiн өтейтiн, шынайы,  халық  дәстүрiне  қайшы келмейтін, жалпы ұлттық және саяси идея қалыптасу кезеңін бастан кешуде. Бұл туралы Қазақстан  Республикасы  Конституциясының  бесiншi бабында “…Қазақстан Республикасында идеологиялық және саяси көптүрлiлiк мойындалады” делiнген.  Ал,  идеологиялық  көптүрлiлiк  ретiнде  әртүрлi,  тiптi,  бiр–бiрiне қарсы бағыттағы идеологиялық көзқарастар мен ағымдардың қоғамымызда  қатар  өмiр  сүруiн  түсiнуге болады. Ең бастысы–бұл  кез келген  бiр  идеологиялық  ағымның ерекшеленуiне, мемлекеттiк–ұлттық  идеологияға  айналуына  жол  бермедi. 

Әрине, жас тәуелсіз мемлекетіміздің қалыптасу кезеңінде моноидеологиялық үстемдiкке жол бермеу қоғамның идеялық дамуына, қоғамдық  санаға  игi  әсер  ететiнi  түсiнiктi. Алайда, белгiлi бiр нақты идеологияның ерекшеленбеуi, идеялық нигилизмге негiз болып, өз кезегiнде  нақты  бiр ұлттық идеология  қалыптастыру  мәселесi  қиын түйiнге  айналады. Бұдан өзге, белгілі біл топтар мен қауымдар арасында жетекші дәрежеге жеткен идеологиялық жүйелер өзге идеологиялық бағыттармен бітіспес күреске ұшырап, қоғамдағы қайшылықтарды тереңдете түсер еді.

Кеңестiк жүйеден кейiн пайда болған идеологиялық және мәдени ваккум ендi, еш кедергiсiз «үй ішінен үй тіккісі» келген барлық қалаушыларға мүмкiндiк бередi. Көптеген саясаттанушылар ұлттық саясатта жаңа идеологиялық концепция, жаңа идея керек дегенге келiседi. Олар  идеялық хаосты жойып, түрлi жолдарды ұсынды. Идеология майталмандарының пікірінше саяси идеология ақпараттық  прогреспен үндескен, әлеммен тығыз байланысты, Қазақстанның  барлық халқын  қайта өрлететін, нарықтық экономика, демократия идеялар сияқты жаңа  құндылықтар  негiзiнде  жасалуы  керек. Бұл авторлар да моноидеологияның антидемократиялық сипаты туралы позицияны қолдайды. Қазақстанда саяси идеологиясының болуын жақтап, дүниеде  еш  бiр  ел  осындай мемлекеттiк  идеологиясыз  дамымағанын айтып,  оның  мемлекеттiлiктiң  ажырағысыз  бөлiгi  екенiн  алға тартады да, оның мемлекет шеңберiнен тыс бола алмайтынын ескертіп, заң орындарымен  орталықтанған  реттеудi  қолдайды.  Олар  ұлттық  идеяны өңдеп, Қазақстан халқын бiрiктiретiн идеология жасап, оған бүкiл  билiк  тетiктерiн  қосу  керек  деп  есептейдi. 

Осылайша, тәуелсiздiкке қол жеткiзген алғашқы жылдарда-ақ мемлекеттiң маңызды құрамдас бөлiгi—ұлттық-мемлекеттiк идеология мәселесi зиялы жұртшылық тарапынан қызу пікірталас тудырған. Бұл талас алғашқыда қандай идеология емес, идеологияның өзi керек пе деген сұрақ төңiрегiнде өрбiдi. Оның себебi түсiнiктi де—кеңестiк-коммунистiк идеологияның ащы зардабын бастан өткiзген халық үшiн бұл мәселе аса маңызды болды. Осы орайда көзқарас иелерi үш ұдай пiкiрде болды. Кейін, қандай да бір идеологияның қоғам үшін қажеттілігі белгілі болған соң, тартыс идеология қандай  бағытта, қандай негізде дамуы тиіс деген мәселелер төңірегінде өрбіді.

Бiрiншi  көзқарас  радикалды көзқарастағы ғалымдарды бiрiктiредi. Осы көзқарастағы ғалымдардың (пайдаланылған ғалымдардың еңбектерінің, дереккөздердің тізімі жұмыс соңында толық беріледі) түсіндіруінше қандай да бiр саяси идеологияның Қазақстан сияқты  посттоталитарлық  мемлекетке  керектiгiн терiске шығару. Олардың пікірінше, саяси идеологияның   пайда  болу  мүмкiндiгi  мемлекетттiң   дамуының  қазiргi жағдайымен  байланысты  емес,  өйткенi  бұл болашақта  болады деп  күтiлуде.  Бұл көзқарасты  жақтаушылар  өз  тұғырларын   қоғамның  қайта құрылу  үрдiсi  бiтуден  әлi алыс деген позиция тұрғысынан дәлелдеуге тырысты. Тағы бiр себеп ретiнде мемлекеттiң  көпттiлдi  және  көпұлтты  екендiгiн еске салып,  Қазақстанның барлық халықтарын  бiрiктiретiн  бiртұтас  ұлттың  жоқ  екенiн  негізсіз түрде алға  тартты. 

Осындай тұғырды ұстанушы ғалымдар, бәрiнен бұрын, адамға, қоғам мүшесiне жақын идеологияны таңдау құқын жақтады. Олар ресми  идеолог – теоретик  болып алған  жоғарғы  қызметтегi саясаткер елдi өздерiне ұқсаған тар кеңiстiкке алып жүредi деп есептедi. Зерттеушiлердiң идеология шенеунiктерi  ресми  теоретиктер  саяси оппозиция өз идеологиясын, азаматтық қоғам қалыптаспай жатқанда, жоғарғы ақиқат ретiнде қоғамды тұқыртады деп қауiптендi. Бастапқыда, кеңестік жүйенің шеңгелінен жаңа босап, тоталитарлық идеологияның зардаптарын ұмыта қоймаған жас, тәуелсіз қоғам екінші бір жаңа идеологияның жалына жабысуда аса абай болуы заңды да. Тек қана нақты, жалпыұлттық мүддесiне сай,  кеңiстiк пен  уақыт  талабымен сәйкес келетiн және объективтi  мүмкiндiктердi ескеретiн мақсаттар  мен  тұғырлар  қоғамға қойылуы  қажет екендiгiне баса назар аударды.


Кейбір ғалымдардың пікірінше, саясаттың идеологияға шектен тыс әсер етуi, яғни мемлекеттiк  идеологиясы  саясаттандыру  өте  қауiптi,  өйткенi  мұндай идеология  өзiне  билеушi   саясаттың  өктемдiгiн  қабылдайды  да  басты билiкке  қызмет етедi. Мұндай идеологияның мазмұны билеушi тап ыңғайын өзгертiп отырады. Мұндай жалпы ұлттық идеология мен құндылықтар  әлеуметтiк,  ұждандық және рухани  құндылықтарды басып  жаншып, жалпы ұлттық, жалпы  адамзаттық  идеяларды жоққа шығарып,  соңында  бас  билiктiң  өзiн құлауына себепкер болуы мүмкiн.


Ғалымдардың ұйғарымынша, ұлттық  идеяны  бiзде  әлi  күнге  дейiн  орын  алғандай жоғарыдан таңуға болмайды, өйткенi бұхараны өзiне қаратушы  идея билiк қалауына орай тумайды. Бұрынғы идеялар этатикалық  ұғымда  ұлтты бiрiктiре алмады. Тек утопия кабинетте туады.  Егер билiк  ұлттық идеяға ие болғысы келсе онда халық тiлегiмен санасуы керек және бұл тек декларация түрiнде қалмауы керек

Шартты түрде екiншi топқа топтасқан саяси идеологияны зерттеушiлер  бiрiншi  топтағы ғалымдарға  жақын пiкiрде болды. Олардың көзқарастары  бүкiл  қоғамның  мүдделерiн,  мақсаттарын бiлдiру құқына ие қандай да бiр саяси идеологияның монополиялануының қауiптiлiгi мәселесiмен  сәйкес  келедi. 


Бұл екi көзқарастың принциптi айырмашылығы мынада болды–егер бiрiншiлер үшiн жаңа бiр саяси идеологияның қалыптасу мүмкiндiгiн жоққа  шығарса,  екiншi топтағылар  синтезге, саяси идеологиялардың тiл  табысуына шақырады. Олар қандай да бiр жаңа идеология жасап шығаруға қарсы, өйткенi, олар бұлардың алдында өткен, ысылған, идеялық комплекстердегi көрiнбей қалған мүмкiншiлiктерiн ашуға шақырады. Олар идеологиялық плюрализмдi қолдап, тоталитарлық кезеңге  қайта  оралуды сынайды. Олар  демократиялық  мемлекет болып саналатын Қазақстанның кез–келген  саяси идеологияға  қатысты бейтарап болғанын қалайды. Зерттеушiлер либеральды – демократиялық идеологияның керектiгiн жақтап, Батыс  Европадағы  алға  басушылықты  осындай идеологияның арқасы деп түсiнедi.

       Дегенмен, КСРО–дағы қайта құрулар кезiнде экономика саласында идеологиялық  бағдар  ретiнде  батыстық  жүйеге  елiктеу,  рухани салада буржуазиялық – демократиялық құндылықтар; саясатта американдық  моделъ  бетке  ұстар  етiп  алынды.  Нәтижесiнде, бұл алып мемлекеттiң құлауын жеделдеттi. 

      Жекелеген ғалымдардың пікірінше егемен елде халық ‘’бiртұтас, бөлiнбес Қазақстан территориясы’’, ‘’экономикалық дағдарысты жеңу’’, ‘’ел халықтарының тiлдерi мен мәдениетiн еркiн дамыту’’ сияқты елге қатысты идеялар төңiрегiне топтасуы қажет. Ұлттық идеяда ұлт бiрлiгi мен қоғамдық өмiрдiң барлық салаларындағы мүдделер басымдығы принциптерiне сүйенген көзқарастар жүйесi болуы қажет. Ол бүкiл ұлттық тарих пен бiздiң қоғамымыздың шынайы дамуынан нәр алып, Қазақстан Республикасы Ата заңы негiзiн салған iргетаспен берiк байланыста болуы шарт. Бұл идея адамгершiлiк, адам құқығына құрмет, нарықтық экономикаға әлеуметтiк бет алған мемлекеттiң территориялық тұтастығына негiзделуi қажет. Мемлекеттiк ұлттық идеяның мiндетi, ол халықты жалпы ұлттық мүдделерге жауап бере алатын адамгершiлiктi және құндылықты стпатта тәрбиелеуi тиiс. 

       Ғұламалардың пікірінше мемлекеттiң дамуына керектi құрылым ретiнде Қазақстан Республикасының тәуелсiздiгi мен өтпелi кезеңiнде құндылықтарға  ескi  жүйесiнiң  қайта қарау және бiртiндеп жаңа идеялар  мен  рухани  құндылықтар  қалыптастыру  үрдiсi  жүрiп  жатыр. Тәуелсiздiктiң  алғашқы жылдарында елiмiздегi идеологиялар шым-шытырық сапырылысып жатты деуге болмайды. Мәселен, Қазақстанда ондаған партиялар мен қозғалыстар бар. Олардың әрқайсысының өзiндiк идеологиялары болады және олар бiрiне бiрi қайшы да келiп жатады. 

         Философ ғалым Д. Кiшiбековтың сол кездегі болжамына сәйкес елімізде қалыптасатын идеологиялардың  iшiнен  ортақ  бiр  идеология туындайды. Мемлекеттiк идеологияны тудыратын объективтi жағдай және ол тұрақты бола бермейдi. Бұл нақтылы жағдайларға байланысты өзгерiп отырады. Айталық, бүгiн бiр идеология мемлекеттiк дәрежеде болса, ертең  өзгерген жағдайға байланысты басқа бiр идеология мемлекеттiк дәрежеге  көтерiледi.  Ғалымның пікірінше «осылайша  бiз, моноидеологиядан  плюралистiк идеологияға  көштiк. Бiз  үшiн  бұл  да   жаңа  қадам  және  ұғым.  қандай да бiр идеология болмасын, ол ертең мiндеттi түрде моноидеологияға  айналады.  Бiз идеологиялық  әртүрлiлiктi  қолдаймыз, әйтсе де, бұл идеологиялық сапырылыс емес.  Олар  белгiлi бiр тәртiппен  конституциялық  заң  бойынша  қатар  өмiр  сүредi. әр кезеңге заман талабына орай солардың iшiнен кейбiреуi мемлекеттiк идеология дәрежесiне  көтерiледi. Ал жағдай өзгерiп, өмiр басқа бiр проблеманы  алға  тартса,  соған  сай  ендi жаңа  идеология әлгiнiң орнын  басады.  Әрине,  егер ол Конституция,  өкiметке, оның  саясатына қарсы әрекет жасамаса».


Ғалымдардың тағы бір легінің пікірінше, қоғамда қанша тап болса, қанша әлеуметтiк топ болса, қанша саяси  партия  мен  қозғалыс  болса,  сонша  саясат, сонша бағыт-бағдар кездеседi. Бiрақ олардың өмiрге көзқарасы, ұстаған бағыты қаншама сан-алуан болғанмен, олардың бәрiн бiрiктiретiн, жақындастыратын  ортақ  идея,  ортақ мүдде де  болады.  Мұнсыз  қоғам бiртұтас  әлеуметтiк құрылым ретiнде  өмiр сүруi мүмкiн емес. Қоғамның  өмiр сүру  заңдылығы осы тұтастықты талап етедi. Қоғамның тұтастығы  деген ұғым ондағы қарама – қайшылықтарды терiске  шығара алмайды. Қоғамның  барлық  мүшелерiнiң   жоғын  жоқтап, бәрiнiң мүддесiн бiрдей қорғайтын  идеялар  мен  көзқарастар ғана тұтастықты сақтауға көмектеседi. Көпұлтты Қазақстан жағдайында халықтың бiрлiгiн сақтайтын, тәуелсiз мемлекет құру жолындағы олардың ерен еңбегiн, қажымас жiгерiн тасытатын идеяларды сұрыптап, солардың төңiрегiндегi халықты топтастыру бұл күнде ерекше маңызды болып тұр. 

        Осы пікірдегілердің сәуегейлігі тура келді.    Уақыт өте келе елiмiздегi этно-демографиялық, саяси-әлеуметтiк жағдайдың дамып, өзгеруiне байланысты осы идеялардың арасынан, басталған реформалардың табысты жүргiзiлiп, оған қоғам мүшелерiнiң белсендi қатысуын қамтамасыз  ететiн, халықтың көпшiлiк бөлiгiнiң рухани сұранысын қамтамасыз ете алатын дара түрiн мемлекеттiк  дәрежеге көтерудiң қажеттiлiгi барынша сезiле басталды. Аталмыш мәселемен айналысқан бiрқатар отандық зерттеушiлер әу бастан-ақ қоғам мүшелерiнiң сұранысы мен көзқарастарына сәйкес осы идеялардың  iшiнен   ортақ   бiреуi  суырылып шығып, мемлекеттiк дәрежеге  көтерiлетiнiне баса назар аударған болатын. Тәуелсiздiктiң бастапқы кезеңiндегi қоғамымыздағы идеологиялық ваккумды, сондай-ақ берiлген заңды-құқықтық артықшылықтарды ұтымды пайдалануға тырысқан жат жерлiк, дәстүрлi емес идеялық ағымдардың жымысқы экспансиясына ұшырадық. 

Түрлі саяси, әлеуметтік-экономикалык себептерге байланысты,  дәстүрлі  емес,  жергілікті  халық  санасына   қайшы   кейбір   идеялық  ағымдар   осы  жарыста   бірқатар   "табыстарға"   ие болып, қоғам мүшелерінің көлемді бөлігіне идеялық ықпал ете   алатындай   дәрежеге    жетті.    Дегенмен,    сол    идеялардың көпшілігі ел халқының, әсіресе бірден-бір титулды саналатын  қазақ   халқының   рухани   талабына   жымдаса   сәйкес   келе алмағандыктан,   қоғам   мүшелерінің   басқа   бір   тарапынан белсенді   қарсылыққа   душар   болып,   халықтың   ұлттық- психологиялық болмысына елеулі нұқсан келтіріп те үлгерді.
        Үшінші топтағы ғалымдар идеологияның керектігін нақты сезініп, мемлекеттің идеологияға мұқтаж екендігін айқын мойындады. Мысалы, ғалым С.Мұсатаев «адам әлеуметтiк тiршiлiк иесi ретiнде әрдайым өз әрекетiнiң саналы мақсаты ретiнде  идеологияны қажет етедi. Ол өз санасымен әрдайым қоғам өмiрiне атсалысады. Идеология дегенiмiз ол құндылықтар жүйесi  және саяси дүниетаным ретiндегi ой - өрiс. Басқаша айтқанда, сенiм. Ол объективтi шынайылықты көрсете отырып, әрқашан  қоғам дамуына үлкен әсер етедi, немесе тоқтатады. Ол экономика, өнер, басқа да рухани салалармен тығыз байланысты. Идеология ең алдымен халықтың  реформаларға белсене қатысуы үшiн керек—әр адамның қатысуынсыз  реформа табысты болмайды» деп айтты.

         Осы топтағы ғалымдардың біршамасы ұлттық идеология негізі ретінде қазақи ұлттық құндылықтарымыздың мүмкіндіктерін пайдалануды батыл түрде ұсынды. 


Олардың пікірінше қазақ ұлтының гүлденiп дамуы Республиканы мекендейтiн бүкiл халықтардың арасындағы толық түсiнушiлiк пен сыйластық  деңгейiне  тiкелей  байланысты. Сондай-ақ, мынаны ерекше атап өтуге болады: ұлтаралық келiсiм, сыйластық, көбiнесе мемлекетке  өз  есiмiн  берiп  отырған негiзгi ұлттық iс-қимылына, мiнез-құлқына тiкелей байланысты  болмақ,  өйткенi, бұл халық ұлттық мемлекеттiң өзегiн құрай отырып, саяси хал-ақуалдың орнықтылығына,  салиқалылығына  тiкелей  жауапты интеграциялық күш  ретiнде  өзiн  сезiнуi  керек. Жалпы ұлттық идея рухани, ғылыми, дәстүрлi, қазiргi заман идеяларының синтезi болуы тиiс. Сонда ғана ол қазақ халқының мүддесiне сай келедi, ұлттық идея, мейлi ол демократиялық, тоталитарлық, авторитарлы болсын қазiргi мемлекетке қажеттi маңызды элемент.

         Осындай көзқарастағы авторларының бірінің пікірінше елдегi бiрден бiр титулды, мемлекет құрушы ұлт ретiнде  қазақ халқының рухани түлеу идеясының осы жобалар арасынан орын алуы заңды құбылыс. Ұлт зиялыларының атсалысуымен және мемлекеттiң мұрындық болуымен ұлттық құндылықтарды рухани жаңғыртуға деген талпыныстың мақсаты да осыған саяды. Дегенмен,  қазақ ұлтының қайта жаңғыруы Республиканы мекендейтiн басқа халықтарының қолдауынсыз, атсалысуынсыз  тiптен  де  мүмкiн  емес екендiгi белгiлi.  Осы орайда Қазақстанды мекендейтiн қазақ емес ұлттардың жергiлiктi, титулды ұлттың дәстүрi мен мәдениетiне, ұлттық болмысы мен құндылықтарына құрметпен қарауы, жетекшi ұлттың маңызын жете ұғынуы, Қазақстан халықтарын бiрiктiретiн алғы шарттардың бiрi. Жалпы, рухани түлеу дегенiмiз мәдениеттiң, ғылымның,  бiлiмнiң  жаңа деңгейге көтерiлуi деген сөз. Қуатты  экономикаға ие болу бұл процестiң жеделдеуiне, нақтылануына және бекуiне негiз болары анық. Сондықтан да елiмiзде ұлттық құндылықтардың идеялық салтанат құруы ел экономикасының даму көрсеткiшiне байланысты.

     Пікір иелерінің тағы бір өкілдерінің пайымынша бұл күндерi қоғамдық құрылымдар адамзатқа нақты сызылған құндылықты  бағдарларды  ұсынбайды.  Олардың  алдында  мүлдем жаңа жағдай қалыптасты – таңдау еркiндiгi мен өзi анықтау. Өмiрдiң өзi тәуелсiз Қазақстанның  әлемдiк  қауымдастыққа  лайықты орындай алу үшiн жаңа ұлттық идеологияның керектiгiн көрсетiп отыр, өйткенi, нақты дүниетанымдық  тұғырсыз гүлденген тұрақты мемлекет құру мүмкiн емес. Қазiргi таңда отандық зерттеушiлер тарапынан идеялық негіз ретінде ұлттық құндылықтардың мүмкіндіктерін ескеру ұсынылды. Ғалымдардың ескертуінше Республиканы мекендейтін барлық ұлттық өкiлдерi өздерi тарапынан мынаны есте ұстағандары абзал: Қазақстанның демократиялық, зиялы және бiртұтас мемлекет екендiгiн, оның жерi бөлiнбейтiн, ешкiмнiң  оған қол  сұғуға болмайтынын жадында берiк ұстауы қажет. Бұл қазақ ұлтымен бiрге, тәуелсiз қазақ мемлекетiн мекендеп отырған әрбiр халықтың өкiлi үшiн жазылмаған заң, бұлжымайтын  қағида  ретiнде  танылуы  тиiс.

Әдiлдiк үшiн айта кету керек, елiмiздiң ғылыми ортасында жалпы ұлттық идеялық бағытты таңдауға қатысты пiкiрталастарда жоғарыдағыдай негiзгi талаптарға жауап бере алатын бiрден-бiр идея ретiнде дiндi қарастырып, көтермелеудi ұсынған көзқарастар да болмай қалмады. Оларға қарсы дiни  ұйымдардың бейбiтшiлiк, халықтар достығы мен өзара сыйластыққа  дәрiптеудегi,  имандылыққа, ата – ананы, үлкендi құрметтеуге, адал еңбек етуге, инабаттылыққа тәрбиелеудегi рөлiн мемлекет жоғары бағалап,  өз  қызметiнде  үнемi  ескеретiндiгiне қарамастан, қоғам өмiрiнiң тыныс – тiршiлiгiн реттейтiн бiрден  бiр  ықпалды  идеологиялық  құрал деп танымайтынын ескертедi. 

Көрнектi ғалым  Д.Кiшiбеков бiр ғана ұлттық идея бiздiң идеологиямыздың  басты  арқауы  бола  алмайды.  Тұрғын халықтың  құрамы  көп  ұлтты  болған жағдайда мұндай бiр ұлт идеясы қарама  қарсылықтар   туғызып,  жағдайды  ушықтырып  жiберуi мүмкiн деп осындай моноидеологияға дiндi жатқызады. Ол орта ғасырлардағы дiни идеологияға қарсы шыққан Жанна Д’Арк,  Бруноларды мысалға келтiрiп, дiннiң идеология бола алмайтынына Республика тұрғындарының діни тақуалығымен көзге түспегендiктерiн, екiншiден, белгiлi бiр дiннiң қасиеттiлiгi мен маңыздылығын жасанды түрде дәрiптеу, қолдап көтермелеу басқа дiн таным иелерiнiң қарсылығын туғызуы әбден мүмкiн дедi. 

Ғалымдардың тағы бірлері әр үлттық дәстүрдi тарихи қалыптасқан берiк дәстүр ретiнде қарап, ол  бiрiншiден,  адамдардың, халықтың материалды және  рухани мәдениетiне тартылуына әсер етедi. Екiншiден, халықтың тарихи танымын қалпына келтiредi, ұлттық психологияны дамытады, ұлттық дәстүр, өз Отаны мен халқына деген сүйiспеншiлiк  пен  құрметтi  күшейтедi.  ұлттың  өзiн - өзi тануына, жеке  адамда өз  халқы  ерлiктерi  арқылы үлттық  мақтаныш пайда болады,  патриотизмдi  дамытады деп санады.


Дегенмен, бiр  ғана  ұлттық  дәстүрi мен сенiмiн жалпыұлттық идея негiзi етiп алудың да өз қиыншылықтары бар. Бұл талпыныстар басқа қоғам  мүшелерi  тарапынан қолдау таппаса, идеяның  өзiнiң  дағдарысқа ұшырағаны  емес  пе?  Бұл тұрғыда ғалымдар екi жетекшi этностық мәдени және экономикалық және ұлтаралық  алшақтыққа  ұшырауына тек  қана ойлану мен ойын ержесiнiң  жалпы   құрылымының   сүйенген ортақ сенiм ғана жақындата алады. Бiрақ “халықтар достығы лабораториясы” тәрiздi қандай да бiр  абстракция қазақстанды  сыртқы күштердi, айдауында жүретiн қуыршаққа айналдырады. Жалпықазақстандық идея нақты сызылған және дәл, сондай-ақ ортақ мәдени және экономикалық фундамент қалыптасуы керек дейдi.

Осылайша, қоғамда идеологиялық тұғыр ретiнде мемлекетіміздің либералдық бағытты таңдағаны барынша айқын бiлiне бастады.  Бұл–кеңестiк дәуiрден кейiнгi кеңiстiкте пайда болған мемлекеттер  үшiн   ортақ  ерекшелiк. Либералдық  идеологияның негiзгi мәнi және латын тiлiндегi  тура мағынасы  “Liberalis” – «бостандық», «еркiндiк». Либерализм  классиктерiнiң  негiзгi  идеясы–мемлекеттi жеке адамдар емес, заң билеуi тиiс  деген тұжырымға саяды. Буржуазияның идеялық тұғырнамасы–либерализмнiң жүйелi негiзiн жасаған немiс ойшылы Иммануйл Кант (1724-1804), заңды iске асырып, мiндеттi ету үшiн оны зорлап, күштету арқылы орнықтыру керек, олай болмаған жағдайда заң сақталмайды дейдi. Оның пiкiрiнше, осы заңдылықтың кепiлi мемлекет болуы тиiс. Егер мемлекет бұл заңдардың орындалуына кепiлдiк бола алмаса, онда сол мемлекеттiң халық алдында беделi түседi. Мемлекеттiң мiндетi—заңның мұқият түрде сақталуы арқылы азаматтардың қарым-қатынасын реттеу, олардың бостандығы мен меншiгiне қол сұғылмауына кепiл болу, қоғамдағы барлық адамдардың азаматтық құқықтарын қорғау.

Сонымен бiрге, либералды идеяны қолдаушылар заңның жалпы қауымдық ереже ретiнде қабылданып,  демократиялық құралға айналуы үшiн ең алдымен мемлекет және оның  құрылымдары  тарапынан  бұлжымай  орындалуы тиiс, заңның осындай   үстемдiгiн қамтамасыз ету үшiн соттың, өкiметтiң беделiн  де,  рөлiн де күшейту  керек деп есептейдi. Яғни, соңғы кездерi мемлекетiмiзде үстем идеологиялық бағытқа айналып келе жатқан либерализмнiң мән-мағынасы өкiмет заңдары шеңберiндегi еркiндiкке саяды. 
Сол кездегi либералды идеяға балама бола алатын басқа да идеялық нұсқалардың мемлекет тарапынан қолдауға ие болмауы түсiнiктi. Қазақстан қоғамындай аса күрделi  жүйеде қоғамның барлық мүшелерiнiң мүддесiнен шыға алатын нақты идеялық бағыттардың сәттi болып шығуынан күманданған сол кездегi билiктi бұл бағыт өзiнiң әмбебаптығымен тарта бiлдi. Қандай болғанда да осы еркiндiктi пайдаланып өз құндылықтарымызды көтеруге талпыныстар да болмай қоймады. Дегенмен, мемлекеттiң iшкi әлсiз қолдауынан, тiптi бейтараптығы әсерiнен сырттан келген күштi қаржылық, моралды қолдауға ие құндылықтармен тең бәсекеге түсе алмады.  Мемлекеттiк ұстаным дәрежесiне жеткен либералды идеялық принциптер негiзi Конституциямызда да көрiнiс берiп, нақты, жалпыұлттық идеялық бағдарды таңдауда да елiмiзде ресми түрде идеялық алуандылықтың құқықтық негiзi жасалды. Мемлекеттiң дәл осы либералистiк ұстанымы нәтижесiнде қоғамымыздағы үлкендi-кiшiлi әлеуметтiк, саяси және ұлттық-этникалық топтарды өзара топтастырған, кейбiреулерi бiр-бiрiне қарама-қайшы ұсақ идеялық ағымдар пайда бола бастады. Ал, либералды идеологияның басты талабы–заңның сақталу дәрежесі де жемқорлық көріністері әлі де белең алып отырған мемлекеттерде күманды болатыны анық. Өйткені, либерализмнің басты мұраты–заң Жаратушының мәңгілік, бұлжымайтын заңы емес, адам, қоғам еркі мен қалауына сай өзгеріп отыратын заң болып табылады.

Осындай жағдайда, қазақ ойшылдары қоғамдағы меншiктiң теңестiрiлуiне қарсылық бiлдiрiп, идеологияның либералдануын қолдай отырып, ұлттық әдiлдiктің де  осындай  жағдайда сақталып  қалуына мүдделiлiгiн бiлдiредi.  Олар бұл жағдайда  ұлттық  дiлдi,  жеке  адамдардың тектiлiк негiздерiн нығайтуға мемлекеттiк және қоғамдық тараптардан әлеуметтiк саяси және  құқықтық –  мәдени  жағдайлар  жасауы  тиiс. Сонда  ғана ұлттық дiлдi–қоғам  және  қоғамдық  деңгейде  қалыптасқан  ойлау қүрылымын  сана  болмысы мен iс-әрекет типтерiн және осылардың жеке  адам  бойындағы  қасиеттер   ретiндегi  жиынтығын  толық  та жан–жақты қалыптастыруға  мүмкiндiк  туады  дей келе қазақстандық идеологияның орталық құрамдас бөлiгiне дiл, тiл, дiн  болуы тиiс. Бұлардың тұтастай бiрлiгi ұлттық идеологияның басқа да құрамдас бөлiктерiн  өзiнiң  маңайына топтастыра алады. Егер де шығыс пен батыс менталитеттерiнiң ерекшелiктерiне көз салсақ, онда қазақтың  ұлттық идеясы дiлдi, тiлдi,  дiндi бiрiктiрiп тұрған ұғымдар ретiнде  еркiндiк түбi бiрлiкте деген қазақстандық идеологияның түп-нұсқасына айналар едi деп есептейді.


Либералды саясаттың нәтижесінде елімізде идеологиялық алуан-түрлілік орнады. Тәуелсіздіктің алғашқы жылдарында жасалған бұл болжамдардың қазіргі нәтижелерінің әр түрлі болып шыққандығы белгілі. Елбасымыздың көреген саясатының нәтижесінде либералды саясаттың ең басты жетістігі–елімізді мекендейтін титулды емес ұлттар мен қазақтар арасында ешқандай да идеологиялық қақтығыс туындамады. Қазақтар өз мәдени-рухани құндылықтарын дамытуға кірісті. Бұған мемлекет тарапынан қолдау көрсетілді. Өзге ұлттыр қазақ халқының өз ұлттық құндылықтарын қайта жаңғыртуға деген талпыныстарына түсіністікпен қарады. Тіпті, өзге ұлттардың өкілдерінің қазақ мәдениетін, тілін үйреніп, ұстануына деген талпыныстары артты.

Дегенмен, отандық ғұламаларымыз дiннiң идеологиялық мүмкiншiлiгiне күман келтiрiп, қазақ тарихындағы исламның мемлекеттiк маңызын естен шығармаса да қазiргi кездегi қазақ қоғамындағы қолданыстың табысты болуына сыни көзқараста болды. Есесiне Конституциялық құқықтық негiзге сүйене отырып, мемлекет елiмiздегi қандай да бiр дiндi айрықша дәрiптеп, қолдау көрсетпегенмен, шет елдiк миссионерлiк ұйымдардың қаржысына сүйенген мемлекеттiк емес ұйымдар мемлекеттiң бұл ‘’бейтараптығының’’ орнын асыра орындады. Либералды саясат нәтижесiнде елiмiздегi әртүрлi iшкi және сыртқы саяси-әлеуметтiк факторларға байланысты шет елдiк дiни  ұйымдардың жұмысы жандана түстi.  


Соңғы  деректер  бойынша 1991 жылы елiмiзде 30 конфессияға жататын 900 дiни  бiрлестiктер болса, 2000 жылы 50-ден астам  конфессияны   қамтитын   2100  дiни  бiрлестiктер  қызмет еткен. Дегенмен, либералды саясаттың жемiсi—көп дiнге бөлiнушiлiктiң зардаптары  қазiргi кездегi маман-зерттеушiлердiң   аса алаңдап отырған мәселелерiнiң бiрi. Олар бұл үрдiстi қарама- қарсылықты  дүниетанымға  бөлiну ретiнде бағалайды. Оның арғы жағында көпэтникалық Қазақстан  халқының  бөлшектенiп, өзара жауығуы құбылысы тұрғаны анық. Дiни бөлiнiстер Қазақстан егемендiгiне  және  бiртұтастығына  қауiп екендiгi барынша айқын біліне бастады. 
 

Елдегі дінге сенушілер өздерінің діни әдет-ғұрыптарын атқаруда еркіндік алды. Мешіттер мен храмдардың саны артты. Дінді таңдауда еш қысым көрсетілмей, дәстүрлі емес діни ағымдар да елімізде өз қызметтерін атқарды.

Қалай десек те Қазақстан жағдайында мемлекеттен дін бөлінген. Яғни, дін мемлекеттің, мемлекет діннің ішкі істеріне араласпайды. Бірақ бұл іс жүзінде мүмкін емес. Дінге сену дегеніміз құдайдың бар екендігіне сену ғана емес. Дін–өмір сүру ережесі, идеология, салт-сана. Ал мемлекетте идеология мен ережелер неғұрлым көп болған сайын ол қайшылықты, күрделі тіпті, қауіпті бола түседі. 

Осы орайда, ғалымдардың тағы бір болжамы–идеологиялық көп түрлілікке байланысты идеологиялық қайшылықтың тереңдеу мүмкіндігі де шындыққа айналды. Саяси зомбиленген кейбір кертартпа діни ағымдардың (вахабшылар, Иегова куәгерлері, т.б.) жұмысы жанданып ел мен қоғам қауіпсіздігіне шынайы қатер төндіре бастады. Тиісті органдардың белсенді әрекеттеріне қарамастан сырттағы қолдауға ие діни-экстремистік идеологияны бетке ұстаған қатерлі топтар пайда болды.

Қазақ болмысына, тіпті кешегі кеңестік идеология шеңберіне тар келетін жекелік идеяны уағыздайтын либерализмнің халықтың одан әрі бірігуіне кері ықпалын тигізгені де жасырын емес. Жеке басын күйттеген мемлекеттік қызметкерлер өз басын қоғам мүддесінен жоғары қойып,  жемқорлық батпағына батты. Заңды басты мұрат етіп қоятын либералистік идеология еліміздің жаңа тәуелсіздік алған тұсында солқылдақтық танытып, қоғам болып осы індетпен күресуде де либерализмнің созылмалы еркіндігі кедергі болды.

Қазақ ғалымдарының тағы бір негізгі болжамы–қоғам мен уақыт қажеттілігіне орай идеологиялық сапырылыстан қандай да бір идеология жеке-дара бөлініп шығып, жетекші орынға ие болады деген ойлары да шындыққа жақын екендігі барынша белгілі бола бастады. Шындығында да либераилзм өз міндетін атқарып болды. Қоғамымыздың одан әрі дамуы үшін қандай да бір идеология алға шығу керек. Бұл идеология мемлекетеміздің одан әрі жан-жақты дамуына мұрындық болып, әлемдік қауымдастықтан лайықты орынды иеленуімізге де өз ықпалын тигізуі керек.

 «Мәңгі ел»–арман мен аманат

Белгілі бір идеяның мемлекеттік сипат алып, қоғам мүшелерінің көңілінен шығуы үшін  негізгі екі талапқа жауап беруі тиіс. Біріншіден, ол сол мемлекетте өмір сүріп отырған  халықтың мақсат-мүддесімен, болмысымен толық  сәйкес келгені жөн. Бұл туралы Монтьеске: 'заңдар үкіметтің, табиғаты   мен   принциптеріне,   басқару   формасына,   елдің  географиялық факторы мен физикалық қасиеттеріне, жағдайы  мен   көлеміне,   климатына,   топырақ   сапасы,   халықтың тұрмыс-тіршілігіне, санына, байлығы  мен қабілетіне, әдет-ғұрпына   сәйкес   болу   керек"   деп   айтып   кетіп   еді.  Екіншіден, идеологияның мемлекеттік сипат алуына қажетті тағы бір қасиет оның сол мемлекет тарихымен сабақтас болып, ұзақ мерзімдер бойы сол қоғамда үйреншікті, жетекші идеологиялық деңгейде болу тиістігі. 
Тек ұлтымыздың мемлекеттік дәстүрінде ысылып, сыналған, өзін-өзі ақтаған сенім ғана ұлттық идеология міндетін атқара алады. Бұл туралы Елбасымыз Н.Ә.Назарбаев та ''ұлттық идея ол ең алдымен өзiнiң ұлттық тұтастығын айқын түсiнуге негiзделедi. Ұлттық идея қоғамның өз iшiнде пiсiп жетiледi. Онда сырттан таңылған сипат болмайды. Ұлттық идея идеология жәдiгөйлерiнiң ашқан жаңалығы емес, миллиондаған адамдардың өздерiнiң ұлттық мiндеттерiн түсiнуiнiң жемiсi болып табылады. Ұлттық идеяны қалыптастыруымыз өзiмiздiң төл тарихымызды жаңаша ұғыну негiзiнде ғана мүмкiн болмақ''- деп атап көрсеткен.

Қазіргі заманғы жағдайда, адамның рухани болмысының қоғамдық мәселелерді шешудегі ықпалының жоғары болып тұрған кезеңінде діннің идеологиялық мүмкіндігі аса зор екендігі белгілі. Статистикалық мәліметтер көрсеткендей, егер 1989 жылы Қазақстанда дінге сенушілердің саны халықтың 22% құраса, 1995 жылы бұл 39% болда, ал 2006 жылы 65% құраған. Яғни, дін қандай формада болмасын қоғамда өз ықпалын тигізе алатындай дәрежеге жетті. Егер, әр 10-15 жыл сайын халықтың екі еселеп, дінге мойын бұратынын ескерсек, онда 2030 жылға қарай Қазақстан халқы түгел дерлік белгілі бір діни ұстанымда болатынын байқау қиын емес. Бұдан шығатын қорытынды, Конституция бойынша мемлекетіміз зайырлы болғанымен, қоғам түрлі сенімдерді ұстанатын, діни қоғамға айналатыны анық.

 Дін–идеология. Дін бәрібір жекелеген діни қауымдастыққа біріккен этникалық, әлеуметтік, тіпті саяси топтардың дербес идеологиясы болып қала береді. Дін–ұлт жасаушы, ұлттың өзіндік этникалық ерекшеліктерін қалыптастырушы. Дін сонымен қатар, ұлттық тұтастыққа кедергі келтіруші құбылыс. Діни негізде тарихи процестер барысында славяндар, германдар, ирандықтар мен түркілер бір-бірінен ерекшеленді. Бір тілде сөйлейтін, дәстүрлес халықтар жеке ұлттарға айналды. Еврейлердің екі мың жылдық босу кезінде өз ұлттық ерекшеліктерін сақтап қалуға осы дін ықпалын тигізді. Күшті, барлығына ортақ дін–ұлттық ерекшеліктерді жоюшы. Сондықтан да Қазақстанда діни ерекшеліктер тереңдеген сайын ұлттық ерекшеліктер де тереңдей береді. Сондықтан да ел бірлігінің басты талабы дүниетанымдық тұтастық, ең болмағанда ымырашылдық болу қажет.

Осы себептен, мемлекетіміздің белгілі бір дінді жеке-дара көтеріп, оның идеологиялық қуатын пайдаланудан тартуының негізді себептері бар. Діннің идеологиялық мүмкіншіліктерін сарқа пайдаланып, көсегемізді көтерер тұста төл дініміздің ресми идеологиялық тұғырға бірден-бір балама ретінде пайдалануда аса абай болғанымыз дұрыс. Жалпы, қазіргі кезде ислам дінін жеке-дара идеологиялық бағдар ретінде бекітпеуімізге бірнеше себеп бар:

1) Қазақстан Республикасының зайырлылық статусы;

2) Елімізді мекендейтін халықтың діни сенімдерінің бірыңғайлық дәрежеде болмауы;

3)  Исламдағы жасанды діни ағымдардың ықпалы және әлемдік ақпараттық кеңістіктің антиисламдық насихаты.

Осы факторлардың қай-қайысы болмасын, елімізде қандай да бір дінді болмасын, ұлттық-идеологиялық жүйе негізінде қабылдауымызға едәуір кедергі келтіріп отыр. Тіпті, кейбір жасанды исламдық ағымдардың өзі мыңдаған жылғы қазақ мәдениетін теріске шығарып, қоғамымызға Батыстық-христиандық жат идеялармен шамалас нұқсан келтіріп отырған тұста асығыстық жасамағанымыз дұрыс та.  Қалыптасқан жағдай «былай жүрсең арба сынады, былай жүрсең өгіз өледінің» кебін келтірді. 
Осылайша, Қазақстанның қазіргі аса күрделі этнолингивистикалық жағдайында мемлекетті мекен ететін диаспора өкілдері мен титулды халық–қазақтардың рухани-мәдени қажеттіліктерін өтей алатын олардың ұлттық мүдделерімен бірдей үндесе кететін дінге негізделген қандай да бір идеологиялық жүйе ретінде ұлттық идея ретінде таңдау аса күрделі. Тіпті, осындай талпыныстардың қандай да бірі болмасын жемісті бола қоюы екі талай.

Бір этникалық негізге ие бір тілде сөйлейтін серб-хорват, үнді-пакистан сияқты халықтардың осы кезге дейін діни негіздегі қайшылықтардан осындай туысқан халықтардың біріге алмауына себеп болып отыр.

Қазақ Елі жағдайында да діннің керемет идеологиялық күш-қайратына қарамастан тек бір ғана діннің мемлекет халқының бірыңғай идеологиялық бағытына айналатыны дәл қазіргі жағдайда аса күманды. Бұған ішкі талпыныстарға қарамастан Қазақстанның маңызды саяси орыны мүмкіндік бермейді. 

Бір нәрсе анық–діннің жекелеген элементтерінің идеологиялық мүмкіншіліктері  мемлекет пен қоғамға қажет.  Халықты одан әрі біріктіруде, қоғамды рухани тұрғыда сауықтыруда, халықты ізгілікке, адалдыққа, рухани кемелдікке тәрбиелеуде діннің маңызы ерекше. Дегенмен, діндер арасындағы идеялы ерекшеліктер, кейбір ғұрыптық айырмашылықтар, тарихи-мәдени қайшылықтар белгілі бір дінді өзге діндерден жекелеп, көтермелеуге тағы мүмкіндік бермейді.

Бұл тығырықтан шығар жол бар ма? Шынында да дәстүрлі дүниетанымызды идеологиялық дәрежеге көтеруге мүмкіншілігіміз шектеулі ме? Зайырлы мемлекеттер болып саналатын Батыс елдері, АҚШ, Жапония діннен іргелерін аулақ салып, мүлдем күдер үзген жоқ қой? Тіпті, діннің идеологиялық мүмкіндіктерін сыртқы саясат пен ішкі істерде шебер пайдаланып отырған жоқ па?  

Әлемге танымал ғалым-этолог және философ Конрад Лоренц қазіргі кезде адамзаттың құрып, жоғалып кетуіне ықпал ететін сегіз апатты атайды. Өзі «өркениеттің күналары» деп атаған бұл апаттарға халық санының шамадан тыс артуы, техниканың жылдам дамуы, адамдық қасиеттердің жоғалуымен қатар дәстүрден қол үзуді атайды. Лоренцтің пікірінше қазіргі өркениет адамдары «Тарихи тәжірибені бүгінгі күн талабына сәйкес келмейтін ескінің қалдығы, консерватизм деп қарап, дәстүрден қол үзген. Жасы егде адамдарға өзге этникалық топқа қарағандай «ұлттық жек көрушілікпен» қарайды».

Белгілі американ саясаттанушысы З.Бзежинский де қазіргі ғаламдық қайшылықтарды атап көрсетіп, оның шешу жолдарын іздестіру барысында  сенімді «әлеуметтік цемент» деп бағалап, ешнәрсеге сенбейтін қоғамның құлайтынын, сондықтан да қоғамның дамуына ықпал ететін мәселелерді шешу барысында адамдардың сенімі мен сезімін біріктіруші ортақ сенім болу қажеттілігіне баса назар аударады.

Осылайша, рационалды дамудың зардаптарын бiрiншi сезiне бастаған жиырмасыншы ғасырдың ойшылдары дәстүрлi дүниетанымның адамзат тарихындағы маңызын тани бастады.  Тек түсініп қана қойған жоқ–діни сеніммен үндескен ұлттық идеяларын қалыптастырып, мемлекет пен халықты ортақ идея төңірегіне топтастырды.

          Кез келген ұлттың қалыптасуы мен оның қоғамдық-саяси сахнаға шығуы олардың Жаратушыға қатысы арқылы негiзделетiнi де жасырын емес. Бұл ұлттар көбiнесе Библияға сүйенiп,  Құдайдың әлемдi басқарып қана қоймай, бүкiл адамзат арасынан жеке бiр ұлтты таңдап, бөлiп алып, соған ерекше назар аударатыны жайлы мәлiметтердi ұтымды пайдалануда. Осы аңыздардың желiсi бойынша, Құдай таңдауына iлiккен ұлт айрықша сатыда болып, басқа халықтар осы ұлттың тасасында қалады. Егер басқа ұлттар мен елдер кездейсоқтық деп саналса, таңдаулы халық пен олардың билiктерi Құдайдың өзi сүйiп жаратқандықтан мәңгiлiк деп есептеледi. 

          Америка ұлтының санасының қалыптасу барысында да осы ерекшелiк айқын байқалады. ''Herenvolk–«жоғарғы нәсiл» туралы аңыздың америкалық варианты–деп жазады тарихшы Т.Бейли– Массачусетс бұғазындағы алғашқы отарлар құрыла бастағанда-ақ айтыла бастады. Бiздiң (ақ түсті америкалықтар) таңдаулы халық және әлемнiң қараңғылық басқан басқа бөлiгiне тектi демократиялық институттарымызды таратуымызға құдай рұқсатына ие екенiмiз туралы сенiм бiздi, ХIҮ-ХХ ғ.ғ. Филиппинде және басқа да жерлердегi «ақ адам» мiндетiн атқарумызға жiгер қосты. Бiз, америкалықтар, тек таңғажайып табиғи ресурстарға ие болғандығымыз үшiн ғана емес, сондай-ақ тегiмiзде «Ұлы халыққа» тән тума қасиет болғандығына сенудi жалғастырамыз. Бұл ұлылық бiздiң демократияны меңiреудегi күрiш плантациялары мен Вьетнамдағы сауатсыз шаруаларға таңа алатынымызға сенiмiмiздi молайтты''.

         Осы сенiм АІШ-тың мазасыз сыртқы саясатының қалыптасып, дамуына да өз ықпалын жасады. 80-жылдары жанталаса қарулану кезiнде америка басшылығы Америка әлемдi басқарып, адамзатқа Кеңес Одағы тарапынан төнiп тұрған қауiптен құтқаруы тиiс деп үзiлдi-кесiлдi түрде мәлiмдедi. Олар Кеңес Одағы мен комунизм идеологиясының дiндi мойындамауы себептi, әлемдi қараңғылық пен жарыққа, iзгiлiк пен жамандық, әдiлеттiлiк пен әдiлетсiздiк күресi сахнасына бөлiп, кеңестiк мемлекеттi ''зорлық-зомбылық империясы'' деп атады. Осылайша, америкалықтар Иса өсиеттерi мен  қасиеттi жазбалардағы мәлiметтердi басшылыққа ала отырып, барлық күшiмiзбен  ''зорлыққа'' қарсы күресуiмiз керек деп есептедi. Кейін, АҚШ-тың Ауғанстандағы, Ирактағы әскери әрекеттері кезінде де «Иса жауынгерлері» осы идеяны басты қару етіп алды.

Қытай мемлекеті–шет елдік жаулап алушылардан ең көп зардап шеккен халық болып есептеледі. Тарихтың өне бойында қытайлар түркілер мен  моңғолдардың,  маньчжурлар, жапондар мен еуропалықтардың отарлық езгісін бастан кешірді. Ұзақ жылғы жатжерліктердің бодауына болғандығына қарамастан олар өздерінің ұлттық болмысы мен егемендігін сақтап қана қоймай, өздерін билеген өзге халықтарды жұтып, ассимиляцияландырды. Әрине, бұл жерде демографиялық факторды теріске шығаруға болмайды. Дегенмен, ғалымдар бұл процестің басты себебін дәстүрлі қытайлық философиялық жүйелердің икемділігімен байланыстырады. Тіпті, қазіргі кезде де коммунистік ел болып саналатын Қытай комунизм идеясын көне, дәстүрлі конфуций ілімімен шебер жымдастыра отырып дамытып отыр.

          Бәрiмiзге белгiлi еврей ұлтының айрықша жаратылысқа ие екендiгi жайлы аңыздардан бөлек, әлемдiк саясатқа ұстемдiк етудi мақсат етiп қойған азулы мемлекеттерден бастап, экономикасы мен саясатынын жедел қалыптастырып, дамытуды көздеген үшiншi әлем елдерiнiң бiрқатары да осындай аңыздарды өз идеологиясында басты ұстаным етiп отыр. Орыс ұлты да кезектi тарихи өтпелi кезеңде өзiнiң ұлттық рухы өзегiн сақтап қалудың бiрден-бiр жолы православия дiнiн басты идеологиялық ұстаным дәрежесiне жеткiзу екендiгiн соңғы кездерi жиi айтып жүр.

Соңғы кездері, діннің рухани күш-қуаты, тәрбиелік мәні туралы жиі айтылып жүр. Осы тұста қолда бар алтынды бағаламай боркеміктікке салынуымызға еш негіз жоқ екендігі де белгілі бола бастады. Бұл орайда дана да көреген Елбасымыз тағы да өзінің ойшыл саясаткер екендігін көрсетіп берді–дүниетанымдық тығырықтан шығар алғашқы қадамды Елбасымыз жасады. Саяси көрегендік танытқан Елбасы әлемдік діндерді диалогқа шақырды.  Әлемдік діндер өкілдерін діндегі қайшылықтарды шетке ысырып, діндердегі ғұрыптық  ішкі қайшылықтарды одан әрі тереңдетпей,  керісінше, діни ортақтықтар, ең алдымен иман негізінде өзара жақындасуға қолдау көрсетуге шақырды.

 Бұл орайда Елбасымыздың қазіргі Қазақстандағы халықтың ұстанатын діндеріне ортақ көзқарастарды өз бойына жинақтаған, кейде әлемдік діндердің арасындағы таласты мәселелерден бейтараптау тұратын, кейбір діндердегі саяси қағидалардан көрі табиғи болмысы басым қазақтың дәстүрлі дүниетанымы діннің идеологиялық мүмкіншіліктерін қоғам қажетіне жаратуда басты құрал бола алатынын анық байқағанына талас жоқ.

Әлемдік тәжірибе көрсеткендей, көп дінді қоғамда діндердің қандай да бір жүйелегенген, қалыптасқан формаларының мемлекет тарапынан насихатталуына жол беруінің саяси зардаптары орасан.  Осы орайда, әлемдік діндердің жалпы адамзаттық ортақтықтары мен типтік сипаттары ғана уағыз нысанына айналғаны дұрыс. 
Бұл орайда қазақ халқының дәстүрлі дүниетанымының маңызы ерекше. Қазақ халқына тән діни шыдамдылық, толеранттық, кеңпейілділік дәл осы дәстүрлі дүниетаныммен тығыз байланысты. Әсіресе, еркін ойлылыққа негізделген, табиғатпен үндестіктегі қазақ дүниетанымы діни қасаңдықтан, оқшауланудан ада.

Ең бастысы әлемдік діндердегі ортақ, негізгі діни ұғымдар қазақтың дәстүрлі дүниетанымында мықтап орын алған. Мысалы, барлық дінге тән иман,  Жаратушы ұғымы мен сипаты, о дүниеге сену, күна, ана дүниедегі сұрақ-жауап, жұмақ-тозақ, бұл дүниедегі лайықты өмір, адамгершілік сияқты түсініктердің  қай-қайысы болмасын барлық дінге ортақ және ол қазақ дүниетанымында қандай да бір қасаңдыққа бой алдырмаған, қарапайым түсіндірілетін ұғымдар. Әсіресе, қазақ дүниетанымында діни сенімдегі басты талап–иман бар. Қазақтар иманға ең алдымен назар аударып, діннің сыртқы сипаттарын иманнан жоғары қоймайды. Көшпенді өмір талабы намаз оқып, мешітке баруға мүмкіндік бермесе де, мешітте түнеп, намазын қалт жібермей, былайғы кезде арам істерден бас тартпайтын өзге діндес халықтарға қарағанда қазақтың иманы берік болды, жүрегі «Алла» деп соғып, арам істерге бармады, күнадан қашты. 
Міне сондықтан да осы иман негізінде, әлемдік діндердің қай-қайысынан болса да тәуелсіз, өзіне әлемдік діндердің барлық элементерін сіңірген, исламның гуманистік идеяларымен терең суысындаған, өзге діндермен қайшылыққа келмейтін дәстүрлі қазақ дүниетанымы қазақ халқы қалай мемлекет құраушы ұлт болса, ол да солай түрлі діндердің басын біріктіретін идея бола алады.  

Дін аралық келіспеушілік, идеялық қайшылық дін елшілері мен Жаратуышының болмысын тану мәселесі барысында туындайды. Тіпті, бір діннің ішінде де осындай қайшылықтарға байланысты бір-бірімен жауласып, алшақтау орын алады. Мысалы, шииттер мен суниттер, протестанттар мен католиктер. Яғни, адамзат бүкіл тарих бойы діндер арасындағы имандағы ортақтықтарды емес, маңызды емес сыртқы қайшылықтарды қуалап, ақыр соңында бұл дінді адам танығысыз етіп, оның гуманистік мұраттарынан жұрдай етіп, керісінше адамзатқа қауіпті құбылысқа айналдырды.

Қоғамдағы саяси-әлеуметтiк өзгерiстерге байланысты дәстүрлi дүниетаным да трансформацияға ұшырайды. Мемлекеттiк дәстүрлерi дүниетаныммен тығыз өрiлген дәстүрлі қазақ мемлекеттерi үшiн бұл өзгерiстiң мемлекет пен халықтың тағдырын шешетiндей маңызы болды. Исламданған қазақ қоғамындағы дүниетанымдық өзгерістер туралы да осыны айтуға болады. Қазақтар шынайы мұсылман бола отырып, өздерінің дүниетанымдық ерекшеліктерін ұлттық құндылықтар ретінде сақтай алды. Дегенмен, тарих доңғалағы тезiрек айналған сайын осы ақиқат көмескi тартып, дүниетанымның өткенгi тарихи  маңызы бiзге бұлыңғырлана түстi. Осының әсерiнен бiз тарихи оқиғаларды зерделегенде баяғы маңызды дүниетанымның қазiргi қым-қиғаш өмiрiмiздiң  болар-болмас әдет-ғұрыптық жұрнағы ретiнде ғана сақталған қалдығына қарап оны көптеген тарихи мәселелердiң өзегi ретiнде қарастырудан тартындық. 

Өкiнiшке орай, тек бiз ғана емес, жалпы қазiргi адамзат ғасырлар бойы қоғам мен табиғаттың, адам мен мемлекеттiң өзара үйлесiмдi дамуын қамтамасыз етiп келген рухани күштер, оның iшiнде жекелеген халықтардың ұлттық дүниетанымдары мен дiндерiн маңызды құндылықтар ретiнде бағалауды доғарды. Ол адамзат дамуын тығырыққа тiрейтiн өзге, алдамшы құндылықтардың көлеңкесiнде қалды. 

Жас, тәуелсіз еліміздің де ұлы мұраттарға бастайтын ұлттық идеологиямыз тамырын дәстүрлі дүниетанымнан алып, тарих талайынан ысылып, сомдалған «Мәңгілік елді» бағдар еткен дәстүрлі дүниетанымымыз болары анық.

«Мәңгі ел» қазақтардың даңқты ата-бабалары–сонау сақ замандарынан бастап, көк түріктер мен Шыңғысханның, қарахандар мен қазақ хандарының да мәңгілік армандары болды. Олар өз армандарына жетті де. Осы ата-бабаларымыздың дарынды да көреген саясатының арқасында  «Мәңгі ел» тек арман емес, іске асқан шынайы ақиқат болды. Міне, сол ата-бабаларымыздың көреген саясаттарының арқасында жерінің асты үсті-тола байлыққа,  кең-байтақ территорияны иеленіп отырмыз.  Дәл осы «Мәңгі ел» арманы түрлі шаруашылық пен тарихи тамырға ие көптеген ру-тайпаларды «Қазақ  елі» деп аталатын  бір шаңырақ астына біріктіріп, ортақ іске–Ұлы мемлекетті одан әрі гүлдендіруге жұмылдырды.

«Мәңгі ел» қолдан жасалған утопиялық жасанды идея емес. Бұл–іргетасы мәңгілік, мыңдаған жылдар бойы қалыптасқан халықтың дәстүрлі дүниетанымының үстіне орнатылған сенімді идея болды. Ал, осы «Мәңгі елдің» тұғыры болып саналатын дәстүрлі дүниетаным қандай? Тарих түсінікті, ал қазіргі жағдайда дәстүрлі дүниетанымымыз ұлтты біріктіру қауқарына әлі де ие ме? ХХІ ғасырда көне элементтер мен ислам дінімен үндесе қалыптасқан қазақтың дүниетанымдық жүйесі  ұлттық идеологияның жан-жақты талаптарына жауап бере ала ма? 

  «Мәңгі елдің» өзегі–қазақ халқының дәстүрлі дүниетанымы. Қазақ халқының дәстүрлі дүниетанымы исламмен кереғар келмейтін көне нанымдық жүйелерді жаңа дінмен шебер үндестіре білген сенім жүйесі. Ислам дінін қабылдау арқылы қазақтардың дүниетанымдық жүйесі жаңа сатыға көтерілді, материалдық және рухани элементтермен толыға түсті. Бұған ислам дінінің әмбебаптығы да игі әсерін тигізбей қоймады–жаңа дін халықтың көне сенім қалдықтарын өзіне сіңіре қабылдаудан тартынбады.
Егер, кейбір діни қасаңдық көзқарастағы теологтардың дегеніне көніп исламнан көне наным элементтерін сылып алып тастар болсақ, «қазақ мәдениеті» деп аталатын ұлы құбылыстың тек қаңқасы қалары даусыз.  Өйткені, исламды қабылдау қазақтардың ата–бабалары үшін қысқа мерзімде іске асқан, қарапайым шара болмады. Қазақ халқының исламдануы ұзақ та күрделі үдеріс болды. Ал осы үдеріс барысында ислам діні өзек бола отырып, қазақ халқының мәдениеті мен өркениеті қалыптасты.
Қазақтардың наным жүйесi әлемнiң өзге өңiрлерiнде үстем болған дiни жүйелермен идеялық тұрғыда ұқсастықтары болғанмен олардан шығу тегi мен мерзiмi жағынан тәуелсiз, өзiндiк ерекшелiктерге ие исламдық-түркiлiк сенiм жүйесi болды. Ал оның ерте түркiлiк мемлекеттiлiктiң көне формаларына әсерi саналы адамның пайда болып, адамзаттың қауымдасып өмiр сүруге талпыныстарына негiз болғандығы күман тудырмайды.
Қазақтардың дәстүрлi дүниетаным жүйесi мынадай негiзгi дiни ұғымдарды бiрiктiредi:
1) Тәңiрi (Аллаһ, Құдай, т.б.)–түркiлердегi Жаратушы, жарылқаушы, бақылаушы және жауап алушы құдай;
2) Жер-Су (Отан, өмір сүру сферасы, табиғат, планета)–қазақтардың Тәңiрi берген Отаны, өмiр сүру сферасы, мекенi;
3) Ұмай–әлемнiң әйел бастауы, балалар мен әйелдердiң жебеушiсi, қолдаушы; 

4) Құт (береке, несібе, Алланың нұры)–Тәңiрiнiң түркiлермен бiрге оларға арнаған несiбесi, үлесi, өмiрлiк энергиясы немесе қолдаушысы; 

5) Ата-баба әруағы–Тәңiрiнiң қолдауына ие болған, өмiрден өткен ата-баба, тұлғалар рухы, желеп-жебеушi; 

6) Апат (табиғи апаттар, әлеуметтік-экономикалық, рухани-мәдени дағдарыс, дүниенің соңы, ақырзаман)–Тәңiрiнiң қазақтарға олардың лайықты, Тәңiрi көрсеткен жолдан адасқандығы үшiн жiберетiн жазасы, құтты алушы.

Мiне, осы негiзгi дiни ұғымдар қазақ мемлекеттiлiгiнің қалыптасуына, түркi қоғамындағы қоғамдық-әлеуметтiк қарым-қатынастарды реттеуге, мемлекеттің сыртқы-iшкi iстердi дұрыс ұйымдастыруға бағытталған iс-шаралардың шеңберiн белгiлеп бердi. 
Ал, бұлардан өзге қосымша, екiншi орындағы дiни ұғымдардың өзi сенiм жүйесiндегi табыну орталығы–Тәңiрiге тәуелдi болды. Мысалы, аспан денелерiне, табиғат туындыларына, өзен-су, тау-тастарға, киелi жерлерге, ұсақ ырым-жоралғыларға қатысты дiни жоралғылар қазақтардың ең алдымен Тәңiрiге табынудың қосымша элементтерiне айналып, дәстүрлi дiни сенiмi жүйесiне енiп, қосалқы мiндеттердi атқарды. Бұл ұғымдар осындай қосалқы міндеттерді атқарғанмен, өзге діндерде кездесе бермейтін адам мен табиғат арасындағы қатынасты, тепе-теңдікті сақтаудағы олардың маңызы аса зор болды.
Қазақтардың дәстүрлi дүниетанымының бел ортасында тұрған абсолюттiк рух, немесе Жаратушы–Тәңiрi (Құдай, Алла Тағалла) болды. Түркiлер дүниетанымындағы Тәңiрi жаратушылық, жазалаушылық, жарылқаушылық қасиетке шексiз ие құдай. Қазақтардың Тәңiрi алғашқылық, мәңгiлiк сипатқа ие монотейстiк дiннiң табыну нысаны. Яғни, Тәңiрiнi ешкiм жаратқан жоқ, ол алғашқы және соңғы. Тәңiрiнiң ең алғашқылық және мәңгiлiк сипаты жайлы көне түркi жазба ескерткiштерi мен Шыңғыс хан жарлықтарындағы «Мәңгi Тәңiрi» есiмiнiң қосарлана қолданылуы дәлел бола алады. Көне түркi дiнi–Тәңiрi, барлық құдайлардың тартылу орталығы болып тұрмыстіршіліктің барлық түрiне абсолюттi түрде әсер ететiн монотейстiк дiн болды.

Тәңiрiге табыну тек билеушiлер мен ақсүйектердi ғана қамтымады. Түркi дүниетанымындағы орталық табыну нысаны–Тәңiрi бүкiл түркi тайпаларына ортақ сенiм болды. Түркiлермен араласқан, олардың тұрмыс тiршiлiгi жайлы мәлiметтер қалдырып кеткен ортағасырлық авторлар түркiлердiң Тәңiрi атына ие жалғыз жаратушыға табынатыны жайлы жазады. Мысалы, византиялық тарихшы Феофилакт Симокат та түркiлер ‘‘аспан мен жердi Жаратушыға сиынады’‘ дейдi.  Орта ғасырлық араб саяхатшысы ибн Фадлан–‘‘Егер түркi бiр жамандыққа тап болса аспанға қарап ‘‘бир Тенгри’‘- яғни, жалғыз құдай, дейдi''. Ол, ‘‘түркiлердiң мұсылмандарға жақындасу үшiн ‘‘Алладан басқа құдай жоқ, Мұхаммед оның елшiсi’‘ деген сөзiн естiдiм’‘–олар Құран оқығанда ұйып тыңдайды’‘ деп жазды. 

Көрiп отырғанымыздай түркiлер жалғыз құдайға сенiп, тек Тәңiр деп аталатын осы жалғыз Жаратушыдан қорғаныш iздедi. Түркiлер Тәңiрiнi бүкiл әлемнiң жаратушысы, жақсылық та, жаманшылық та бiр Тәңiрден деп бiлдi. Кейiн, қазақтардың басқа дiндердi қабылдауымен Тәңiрi сол дiндердегi жоғарғы жаратушының атын ауыстырды. Ислам дiнiн қабылдаған түркiлер де Алла Тағаланы Тәңiрi атауымен қатар атады. Дегенмен, ислам дінін қабылдаған соң да түркілер Жаратушы есімін өзгертей-ақ ислам дінінің табанды жақтаушыларына айналды. Түркiлердiң сенiм жүйесiнiң басында тұрған негiзгi табыну нысаны Тәңiрiнiң мәнi мен болмысын талдау түркiлердiң дiнiн монотеистiк дiн ретiнде тануға толық мүмкiндiк бередi. Ал, Тәңірі атауының исламданған қазақ қоғамынан басқа, өзге діндердің етегінен ұстаған  түркілердің тілінде өз құдайларының атауы ретінде пайдаланғандығын ескерсек, онда Тәңірі атауының қазіргі Қазақстан халқының діни сенімдеріндегі Жаратушының  ортақ атауы ретінде қолдануына әбден болатындығын байқауға болады. Мысалы, христиан дінін қабылдаған қыпшақтар да, иудаизмді пір тұтқан қарайымдардың тілінде де Тәңірі атауы сақталып қалған. Бұдан шығатын қорытынды Тәңірі тек қазақтардың көне нанымындағы Жаратушының немесе мұсылман қазақтардың Алланың (Тағала) қазақша атауы ғана емес, түркілердің қабылдаған дініне қарамастан барлық діндегі Жаратушының жалпылама атауы.
Тәңiрiнiң жасаған жаратылыстарының iшiндегi ең басты шығармасы адам болды. Адам мен табиғат арасындағы қатынас Тәңiрi арқылы реттелдi. Әсiресе, адам баласына тән инстинктер–қорқыныш, табысқа құштарлық, жан тыныштығы сияқты сезiмдердiң сұранысын қанағаттандыру дәл осы қазақ дүниетанымында айрықша орын берiлдi.  Құт ұғымы осылардың iшiндегi ең бастысы болды. Құдыреттi Тәңiрiнiң иелiгiндегi, бiрақ өзiнiң жаратқан адам баласының барлығына дерлiк берiлетiн құт Тәңiрiнiң шексiз жомарттығын бiлдiрдi:

Онда тәңiрi жарылқады.

Құтым болғаны үшiн.

Үлесiм (несiбем) болғаны үшiн.

Өлiмшi халықты тiрiлттiм.

Жалаңаш халық киiндi.

Жарлы халықты бай қылдым

Аз халықты көп қылдым

Тату елге жақсылық қылдым. (Күлтегiн ескерткiшi).

Бiрақ, құт адамға туыла бiткенмен, мәңгiлiк серiкке айналуы адамның өмiр сүру, бұл өмірде өзiн-өзi ұстау дәрежесiне байланысты болды. Егер адам Тәңiрi бекiткен өмiр ережесiн бұлжытпай, қоғам мен табиғатпен үндесе жүрiп, осы арқылы Тәңiрi махаббатына бөленсе, онда әу баста берiлген құт сол адамды ғана емес, оның ұрпақтарын да жарылқап, нағыз тәңiрлiк құтқа айналады. Ал егер, адам аяғын шалыс басып, өз әрекетiмен айналасындағы адамдар мен қоғамның, табиғаттың берекесiн кетiрсе, Тәңiрi берген құттың қадiрiне жетпей, рәсуә етсе,  одан құт та қашты. Ол адам не бiр пәлеге душар болады, не өледi. Құт адам мен Тәңiрi, Тәңiрi мен Әлем, адам мен әлем арасын байланыстыратын мән. Құтсыз өмiр де мәнсiз, мағынасыз. Құт жоқ жерде тәртiп те, мемлекет те, береке де болмайды. Жүсіп Баласағұн бұл туралы:

Қызбалық, өтірік, ішкіштік, зымияндық, ашушаңдық,

Жүрген жерде, бұлар жетсе, бір-бірімен қосылып,

Одан құт, бақ безер аулақ жосылып–деп жазады.

Сол үшiн де, қазақтарда қоғамдық қатынастардың дамуымен қатар құттың маңызы арта түстi. Құтқа ие болу–әрбiр қазақтың өмiрлiк мақсаты болды. Дәстүрлi түркi мемлекеттiлiгi үшiн құттың сақталуы мемлекеттiң дамуының кепiлi болды. Ал, құттың мәнiн жоятын өзге, жат идеялар мемлекеттiлiктің жетекшiлiгiне келгенде, құттың да маңызы төмендеп, бұл қоғам мен мемлекеттiң елдегi берекесiздiкке бей-жай қарап, босаңсуына алып келдi. Сондықтан да қазақ үшiн құт тек жеке қазақ үшiн ғана емес, мемлекеттiң сақталуы және дамуы үшiн маңызды сенiм тiрегi болды. Бұл туралы Шал ақын:

Басыма бақыт қонды деп,

Кемімеспін енді деп,

Зауалды жалған дүниеге

Біле білсең таспаңдар–деп насихат айтады.

Егер жекелеген адамдардың берекесiздiгi тек құттан айырылуға әкелсе, тұтас елдiң, халықтың арасындағы алауыздық, қоғамдағы моральдық-психологиялық ахуалдың бақылаудан шығуы  қоршаған ортадағы сiлкiнiстен болды. Құтқа қатысты қазақтар арасында «Құтты болсын», «Құтты жеріне қонсын», «Құттықыз», «Құт-береке» деген сияқты тілектер мен адам аттары әлі де сақталған.
Әлемдiк тәртiп бұзылса Апат (ақырзаман) орнайды, мемлекеттiң iргесiн шайқалады. Егер билеушi мен халық, ел тәубесiне келiп, қайта жөнделсе апаттың бетi қайтады, ал егер олар  райынан қайтпаса онда апаттың түбi құрдымға апарады. Бұл апат жайлы түркi жазбаларында ‘‘Аспан мен жер дағдарды. Ол (тоғыз-оғыз халқы) бiзге жау болды. Мемлекет өледi. Бектер көтерiледi. Аспан басады. Жер қысады’‘ делiнсе ‘‘Ырық бiтiкте’‘ ‘‘жоғары тұнжырап, күл болды. Аңдар, құстар, адам жолдан адасты. Үш жылға созылды. Аспан кешiрiмiмен тоқтады’‘ деп әлемдiк апат суреттелдi. Хакастардың дәстүрлi дүниетанымындағы апат ұғымын В.Бутанаев будда дiнiнiң әсерiмен сәтсiз байланыстырады. Дегенмен, бұл зерттеушiнiң пiкiрiн асығыстау жасалған тұжырым деп санаған жөн. Өйткенi, қазақ халқының әдеби нұсқаларында кездесетiн «Абылайдың түсi’‘, ‘‘Майқы би айтыпты’‘ дейтiн,  әлемдiк апат белгiлерiн болжайтын сөздерден буддизм әсерiн iздеуге болмас. Бiздiңше, мұны түркi дүниетанымының көне қатпарларынан iздеген жөн. Хакас ауыз әдебиетi нұсқаларының бiрiнде «апат’‘ былайша суреттеледi: ‘‘Ақ тышқанның құйрығындағы соңғы қара түгi түскенде, Әлемнiң соңғы күнi туады! Қоянның құлағының ұшындағы соңғы қара түгi түскенде Әлемнiң соңғы күнi туады! Еркектер шынашақтай болып туылады, жылқылар қояндай болады. Әйелдер бұрымсыз, аттар құйрықсыз, адамдар шегiрткенiң ақылындай туылады. Киiм тiзеге жетпес, ас жетiмсiз болар, қырық кiсi бiр кеседен тамақ iшер, қырық кiсi бiр көрпеге жамылар. Жер темiр құрсауға оранар, Адамдар өткiзгiштер арқылы хабарласар, Жастар Ерлiк-ханның суын iшiп мас болар, Адамдар Ерлiк-ханның арбасымен жүрер, Хоорайда жаны жоқ қара ит жүрер, Әке ұлын, ұлы әкесiн танымас. Хан ханға, халық халыққа барар, бiр-бiрiнiң қанын төгер, қатты тас жарылар, қатты ағаш кебер, жер мен аспан адасады, отты майға оранар, Хан-сан тауында жатқан Хоорай хан тұрады, хоорай халқына көмектеседi! Ал, ‘‘Майқы би айтыпты’‘ дейтiн осындай апаттың қазақ ауыз әдебиет нұсқасында да ол «ақырзаман белгiлерi’‘  аталып, келешекте адамзатты жайлар апат белгiлерi осы сарындас болып баяндалады. 

Көрiп отырғанымыздай қазақтардың дүниетанымында терең мағынаға ие құбылыстар–құттың жоғалуы мен әлемдiк апат қазақтардың түсiнiгiнде апат атаулының ең қорқыныштысы болды. Бұл тек Тәңiрiнiң тiкелей араласуымен болатын апат болғандықтан емес, сол апатқа кiнәлi адам ретiнде о дүниеде де Тәңiрi алдында жауап беруге тура келетiндiктен де қорқынышты болды. Сондықтан да түркiлер өздерiн Тәңiрi қаћарынан қорқып, Жаратушы бекiткен әлемдiк ереженiң, табиғат заңдарының, қоғамдық жүйенiң қатаң сақталуына жауапты санады. Тәңiрiнiң еркiмен ел билеушiлерi ретiнде, халықтың жетекшiлерi ретiнде әсiресе, түркi мемлекетiнiң билеушiлерi Тәңiрi, ел, Жер-су алдында өз жауапкершiлiктерiн сезiндi. Құттың да апаттың да орнауының сақталуының өз қолдарында екендiктерiн анық түсiндi. Бiрақ, олардың бұл түсiнiктерi мемлекеттегi дәстүрлi сенiмнiң мызғымастығына тәуелдi болды. Билеушi мен халықтың санасын өзге, жат елдiк сенiм жаулап алғанда, құттың да, апаттың да маңызы төмендедi, ал бұл мемлекеттiң тоқырауына алып келдi.

Ең бастысы, қазақтардың дәстүрлi дүниетанымы түрлi тарихи кезеңдер мен рухани-идеологиялық аласапырандарда мемлекеттiң рухани тiрегi ретiнде жүйесi жаңылғанмен, өз мәйегiн сақтап жекелеген элементтерi қоғамдағы идеологиялық мiндетiн одан әрi, олардың орнына келген мемлекеттерде өз жалғасын тапты. Ал, осы сабақтастық пен ұқсастың негiзi, тамыры қазақтардың дәстүрлi дүниетанымына тiкелей қатысты болды.

Ортағасырларда да, Қазақ хандығы дәуірінде де дәстүрлі дүниетаным ислам дінімен жымдаса отырып, мемлекет іргесінің бекуіне, халық бірлігіне, ел тұтастығына, халықты тәрбиелеуге зор ықпал еткен идеологиялық жүйе болды. Бұл идеологиялық жүйенің элементтері материалдық мәдениетте, ауыз әдебиетінде кең көрініс тапты. Қазақтардың дәстүрлi дүниетанымының көмекшi құрамдас жүйелерi қалыптасты. Қазақтардың дәстүрлi дүниетанымы олардың материалдық мәдениетiнде көрiнiс тауып, түркiлiк мемлекет пен қоғамға тән өзiндiк мәдениет пен салт-дәстүр формалары қалыптасты. Ең алдымен түркi дүниетанымы негiзiнде пайда болған дүниетанымдық өнiм–ұлттық күнтiзбе болды.  Түркiлердiң өмiрi жайлы алғашқы жат жерлiк деректердiң бiрi, ҮI ғасырда жазылған Чжоу шу деректерiнде түркiлерде астрономиялық күнтiзбенiң болмағанын жазады. Онда қазақтардың уақытты ‘‘шөптiң көктеуiмен’‘ анықтайтыны келтiрiлгенiне қарамастан  Бiрiншi түркi қағанатына (551-630) жататын Бұғыты соғды тiлiндегi жазуда (ҮI ғ. 70-шi жыл басы) қазақтардың он екi жылдық циклдiк күнтiзбе қолданылатыны белгiлi болды.  Кейiн оның жетiлген түрлерiнде мезгiлдiң айы, тiптi күнi көрсетiлетiн болды. ҮI ғ. Бұл күнтiзбе түркi қағанатының мемлекеттiк күнтiзбесiне айналды. Қазақтардың дәстүрлi қоғамында 1926 жылға дейiн 60 жылдық циклдiк қазақша мүшел деп аталатын күнтiзбе қолданылды. 12 саны сойылған малды жiлiктеп, бөлшектегенде де пайдаланылды. Көне түркi тiлiнде мүш-он, ел-ийыл–жыл дегендi бiлдiрдi.  Кеңес ғылымында ХХ ғ. екiншi жартысында жануарлық күнтiзбе шығуы жайлы ғалымдар бiр шешiмде болып, бұның тегiнiң Орталық Азиядан тарағандығына тоқтасқан.  Т.Н.Сенигова да археологиялық материалдарды талдай отырып, аталмыш күнтiзбенiң негiзiн ең алдымен түркiлер қалағанын, солардан Қытайға тарады дей отырып  бұл күнтiзбенi ‘‘тәңiрлiк күнтiзбе’‘ деген тарихи атауын қалпына келтiрудi ұсынады. Осылайша, түркiлiк мүшел ұғымы Қытай мәдениетiнiң бiр белгiсiне айналды. Бұл күнтiзбе көшпелi қоғам мен мәдениетiне бойлай енген тек уақыт өлшемi емес, ол өмiр сүру бейнесiн, философия, этиканы қалыптастырды. Ол бiртұтас ырғақпен ғарыштың өмiрiн, табиғат өмiрiн, адам өмiрiн бiрiктiрдi. Адам ерекше өмiр сүру жөнiн, экологиялық мәдениет адамгершiлiгiн өзара қатынаста нәзiк мәдениеттi қалыптастырды. Түркiлер дүниетанымында адам жасаған қатыгездiк–қылмыс боп саналады. Адамның бұл әрекетi барлық уақыт деңгейiне тарайды. Циклдiк уақыт қайта айналып келiп оны адамның өзiне қайтарады. Сондықтан да адам Тәңiрi қалауына қайшы қадамдар iстемеуге тырысады. Керiсiнше, дәстүрлi түркi мәдениетiнде ‘‘таспен ұрғанды аспен ұр’‘, яғни жаманшылыққа жақсылықпен жауап қайтару керек деген ұғым болды.

Жаңадан құрылған жас түркi мемлекетi үшiн ең басты саяси мiндеттердiң бiрi Ашина руының төңiрегiне бiрiккен әртүрлi этникалық топтарды одан әрi ұйыту болды. Бұл мақсаттың iске асыру үшiн қағанат билiгi көнеден келе жатқан дәстүр–тайпа билеушiлерiнiң бiрiгiп тамақ iшу рәсiмiн одан әрi қолданысқа ендiрдi. Ал, қазақтардың бұл рәсiмi материалдық мәдениетiнде басты орын алатын қазан арқылы iске асты. Қазақтардың қасиеттi орындарының құрылысы кешенiнде қазанға да орын берiлiп, ол бiрлiктiң символына айналды. 

Түркiлер билiгi кезiнде салынған құрылыс ескерткiштерiндегi қазанның мiндеттi компонентке айналу себебi түркiлiк дүниетаныммен тығыз байланыста. Бұл жайлы қазақ ғалымы А.Ғалиев ”қазанның өмiрдiң қайнар көзi болуы себептi ол космостың дәл ортасына орын тепкен жаратылудың символы болып табылады” деп оның скифтерде де болғанына назар аударады. Геродот (История  IV, VIII ) Борисфен мен Гипалис аралығында Эскампей облысын суреттегенде ''бұл жерде үлкендiгi шарап дайындайтын қазаннан алты есе үлкен, қалыңдығы алты елi алып қазан бар''—деп жазады. Скифтерде де қазақтарда да қазан ғарыш орталығын, отбасы, ру, ел, халық бiрлiгiнiң символы. Бiр қазаннан ас iшу тағдырдың бiрлiгiн бiлдiрiп, ел тұтастығына септiгiн тигiзедi. Түркiмен ғалымдарының пайымдауынша, скиф, сармат, қыпшақ, оғыз, алтай, түркiменде қазанды үйреншiктi қызметке емес, отбасы мен рудың бiрлiгiне пайдаланды. Бiрiгiп тамақ iшу дәстүрi ел бiрлiгiнiң кепiлi ретiнде дәстүрлi дүниетанымның бiр маңызды элементiне айналды.

Түркiлердегi дәстүрлi дүниетанымның материалдық формаларының бiрi табыну орталықтары болды. Бұл орталықтар күмбездi құрылыс типiндегi мазарлар қайтыс болып, киелi рухқа айналған түркi билеушiлерi, рухани тұлғалар мен батыр-билердiң қабiрi болды.

Тауға қатысты табыну құрылыстарына ‘‘сүме’‘, қорған жатады. Биiк жерге квадрат немесе дөңгелек пiшiнде тас қорған салынды. Сүменiң ортасында төртбұрышты тас тақтай–құрбандық орыны ‘‘тасқақ’‘ орналасты.  Киелi кешендердегi мұралардың қызметiн, мәнiн, наным-сенiмдермен байланысын жiтi зерттеген қазақстандық ғылым Сартқожаұлы Қаржаубай өз ‘‘Орхон мұралары’‘ атты кiтабында толыққанды сипаттап берген. 

Тәңiрге жалбарынып жақсы тiлек тiлеу, iстеген күнәсiн мойындау үшiн барған адам әр қашанда өзiн психологиялық пәстiкте ұстайды. Өзiн әрқашан төмен, басынқы ұстайды.

Киелi кешендердегi барықтар (ғибадатханалар) архитектуралық пiшiнi жағынан төрт бұрыш немесе дөңгелек түрiнде болған. Қ.Сартқожаұлының археологиялық алғашқы қазба жұмыстарына қарағанда Идэр, Бұғыты (Таспар қаған) кешендерiнiң барқы (храм) дөңгелек,  пiшiнi қазақ халқының киiз үйiне ұқсаған.

Осы орайда мазар салу дәстүрi түркiлерде көнеден қалыптасқан салт екендiгi белгiлi. Түркiлер ата-баба рухтарына арнап тасты үйiп оба жасады. Қазақстандық ғалымдардың елiмiздiң территориясында салынған осы төркiндес құрылыс типтерi жайлы еңбектерi мәселенiң бiздiң пайдамызға шешiлуiне оң ықпалын тигiзерi анық. М.М.Меңдiқұловтың айтуынша шынында да бұл ескерткiштер қазiргi Атырау, Орал мен Үстiртте, балшық кесектен салынған мавзолейлер Сырдария атырабында, Оңтүстiк және Орталық Казақстанда көп кездеседi.

Осындай ескерткiштерге Қорқыт Ата, Үйтас, Қосүйтас, Домбауыл, Түгiскен, Семейдегi Қозы Көрпеш пен Баян Сұлу мазары, Сырдария алқабындағы Бегiм Ана, Сараман Қоса мазарлары балшықтан соғылған ескерткiштердi VIII-Х ғасырлардағы оғыз-қыпшақ дәуiрiне жатқызады. Назар аударатын жай осы үлгiдегi мазарлардың шын мәнiнде киiз үй қалпына ұқсауы болып тұр. 

Қазiргi кездегi дүниеден өткен мұсылман тұлғаларының қабiрiнде үнемi болатын шырақшылық дiни қызметi өз бастауын исламнан бұрын-ақ, сонау көне түркiлер кезiнен алатыны белгiлi болып отыр. Күлтегiннiң кешенiнiң басына Бiлге қаған жарлығымен 733 жылы күзет қойылып, басшыларына ‘‘Инанчу тархан’‘, ‘‘Ярған тархан’‘ деген атақ берiлдi. Қ.Сартқожаның пiкiрiнше бұл дiни лауазымдар қазiргi мұсылман мазарларындағы шырақшылармен сәйкес келедi. Олар Күлтегiн барқын жаңғыртуы мүмкiн. 1260 жылы Ата Мәлiк Джувейни Қарақорымға келгенде осы ескерткiшке келедi. Ол бұл жерде Тәңiрлiк дiннiң адамын кездестiредi. Яғни, бұлар көне түркi заманынан жалғасқан шырақшылар болды.

Қазақтардың дәстүрлi дүниетанымы жүйесiндегi тағы бiр дiни нысан ол түркi тұлғаларына орнатылған балбал тастар болды. Балабал тастар туралы зерттеулердi талдай келе Қ.Сартқожа олардың қазақтардың өлтiрген жауларының мүсiнi екендiгiн айтады. Түркiлер қайсы жауын өлтiрсе соны киелi орынға қоятын болған.  Осылайша, олар бiрiншiден, жауларының құтына, киесiне ие болуды көздесе, екiншiден, бұл  өлтiрген жауларына құрмет болды.

Ал, түркi билеушiлерiнiң ерлiк iстерi жайлы тасқа қашап жазылған жазбалар ең алдымен халық үшiн, халыққа өткеннен сабақ алу үшiн, ең бастысы дәстүр шеңберiнен, идеологиялық шектен шығудың зардабы, тәуелсiздiктен айырылып, құлдыққа түсуге дейiн алып баратындығын тәптiштеп көрсету үшiн де жазылды.

Қазақтардың дәстүрлi дүниетанымы түркiлердiң мәдениетiнiң жан-жақты салаларда дамуына әсер етiп, түркi дүниетанымы тұрғысынан түсiндiру мүмкiншiлiгiне ие мәдени құбылыстардың тууына ықпал еттi. Қазақтардың спорттық ойындары (көкпар, қыз қуу, бәйге, тоғызқұмалақ),  ауыз әдебиетi, би өнерi сиқты түркi мәдениетiнiң белгiлерi түркi дүниетанымының көрiнiсi болып табылды. 
Дәстүрлі дүниетаным негізінде қалыптасқан идеологиялық жүйенің сақталуына билік те, халық та бірдей жауапты болды. Әйтсе де оның сақталуына ең басты тұлға билеуші болды. Оның орындалуын билер қадағалап отырды. Әйтеке би, Қазыбек би, Төле билер тек мемлекеттегі заңның орындалуын қадағалап қана қойған жоқ, олар дәстүрдің сақталуын көздің қарашығындай қорғады. Ал идеологиялық тетіктің іске асуына билер бас болып, халық арасына таратқан сал-серілер, ақындар, термешілер мен жыраулар болды.  Асан қайғы, Бұқар жырау,  Біржан сал, Ақан сері, Майлы қожа, Сүйінбей, Жамбыл, т.б. ақын-жыраулар Елдің түкпір-түкпірін аралап, о дүние мен бұ дүниенің парқын, жақсы мен жаманның ара-жігін ашып, ізгілік пен адамгершілікті, ынтымақ пен бірлікті, ерлік пен кісілікті  жырлады.

Енді, қазіргі жағдайда бұл жүйені мемлекет пен халық кәдесіне қалай жаратуға болады деген заңды сұрақ туады. Оның үстіне қазіргі таңда  адамзат арасында әлеуметтік, саяси мүдделерге орай адам игілігіне қызмет етуі тиіс дін керісінше сенушілер арасындағы өзара өшпенділікті қоздыруыш құбылысқа айналды.

Қазақстан жағдайында да егер діндердің қайшылықты түрдегі формаларының қандай да бір түрі насихат нысанына айналса онда адамзат қателігін қайталаған болар едік. Сондықтан да әлемдік діндердегі бір-бірін толықтыратын ортақ адамзаттық құндылықтар насихатталуы тиіс. Елбасымыз Нұрсұлтан Назарбаев та әлемдік діндердің көшбасшыларының басын қосатын дәстүрге айналған халықаралық жиында осы мәселені көтеріп жүр. 

 Әлемдік діндер арасындағы татулық, бірлік адамзатқа тән ортақ адами ізгіліктерден тұрады. Әлемдік діндерді бір-біріне жақындадатын да осы имандағы ортақтықтар. Егер адамзат діндері осы имандағы ортақтықтар негізінде бір-біріне жақындасса, онда әлемде татулық пен ізгілік орнайды. Егер,  діндегі сыртқы формаларға сүйеніп, қасаң догмалар шеңберінде  «тырнақ астынан кір іздесе», онда дінаралық келіспеушіліктер мен қақтығыстардың тамыры тереңдей береді. Дінаралық келісім ең алдымен Қазақ еліне қажет. Егер Қазақстан халқын біріктіреміз десек, онда ең алдымен діндердің өзара келісімге келуіне, осы арқылы қазақстандықтарды біріктіруге күш салуымыз керек.

Ал, діндер арасындағы келісімнің ұйытқысы сөз жоқ–қазақтардың дәстүрлі дүниетанымы. Өйткені қазақтардың дәстүрлі дүниетанымы тарих бойына ысылған, тексеруден өткен, талай ұлы мемлекеттердің көсегесін көгерткен жетілген жүйе болды. Түрлі этникалық топтарды бір қазанда «қайнатып» бір этносқа айналдырған, түрлі идеологиялық құрсаулар мен ықпалдарға төтеп берген әмбебап жүйе болды.

Енді, келесі тарауда, осы мәселені нақтырақ көрсетіп, қазақтың дәстүрлі дүниетанымының тарихи тамырына көз жүргізіп, дәстүрлі дүниетанымның қазіргі мүмкіншіліктерінің тарихи негізін сараласақ. 

 Тарихы терең «Мәңгі ел»

Сақтар, ғұндар мен Қазақ хандықтарының аралығында едәуiр уақыт өтiп, түрлi саяси-мәдени, экономикалық ерекшелiктерге ұшырататын тарихи кезеңдер өткенiмен осы мемлекеттер арасында, олардың даму деңгейiне қарамастан тарихи сабақтастық, идеялық ұқсастық, дәстүр жалғастығы орын алды. Этностың шаруашылық типі мен мәдени-рухани тұтастығына мұрындық болған осы дәстүр жалғастығы тарих бойында мемлекет құрушы этностың тағдырын шешті. Бұл сабақтастықты байқаған зерттеушiлер де «көшпелiлер өмiрiнде ғасырлар алмасуына орай қоғамдық құрылымға уақыт өз түзетуiн енгiзгенiмен,  түп негiздiң өзгерiске түсе бермейтiнi белгiлi» деп өз бағаларын берді.

Зерттеушілер «тарих бетiнде әр кезеңде бiрiн-бiрi ығыстырып,  бiрiнiң орнын бiрi басқан көшпелi халықтардың халықтық атаулары мен олар құрған мемлекеттердiң аты өзгерiп жатқанымен,  олардың iшкi құрылымдық жүйесiнде ерекше бiр назар аударарлық ауытқулардың бола бермейтiнi де содан’‘ деп орынды көрсетті. Ортағасырлық түркi мемлекеттерiндегi идеология қазығы ретiнде алынған дәстүрлi дүниетанымның идеологиялық қайнар-күшi орасан зор болды. Қоғамның iшiнде тәртiп орнатып, қоғам жұмысын реттейтiн, қоғам мүшелерiн бiрiктiретiн ереже сол қоғамның баяндылығының кепiлi болып табылады. Мемлекеттiң де тағдыры осы ереженiң пәрмендiлiгiне байланысты болатыны анық. Ортағасырлық мемлекеттегi қоғам мүшелерi мен билеушi топ мемлекеттiң тұрақтылығы үшiн тұрақты заң керек екендiгiн түсiндi. Ондай заңды адам қолымен жасау мүмкiн болмады–адам жасаған заң әрдайым адамдардың талабы мен тiлектерiне орай өзгерiске ұшырайтын едi. Сондықтан да адамдарға мүлде тәуелсiз, олардан әрқашан биiк тұратын Құдай заңдарының жөнi бөлек болды– адам заңы өзгередi, ал Құдай заңы ешқашан өзгермейдi. Осындай бұлжымас заңдардан тұратын ереженi тек дiн ғана бере алды. Ортағасырлық түркiлер де өз мемлекеттерiндегi Тәңiрi қалауымен жасалған заңдардың пәрменiне сүйенудi қалады. 

Түркі мемлекетінде жетекшілік дәрежеге жеткен дәстүрлі дүниетаным мемлекеттік жүйе мен этностың мәдени-шаруашылық ерекшеліктерінің қалыптасуына ықпал етті. Мемлекетті мекендеуші халықтың мәдени құндылықтары да дәстүрлі дүниетаныммен жымдаса отырып дамыды. Бұл турасында Д.Кенжетай  ‘‘Дәстүрлi түркiлiк дүниетаным бүгiнгi ұлттық-мәдени ұстамдарымыздың негiзi. Дүниетанымның негiзгi ұстыны мәдениет болса, мәдениеттiң күретамыры оның тiршiлiгi мен мен қалыптасуына қажеттi құндылықтар жүйесiн реттеушi күш–дiн болып табылады. Мәдениеттiң дүниетанымдық құндылықтары тiкелей трансцендентальды киелiлiкпен, яғни Ұлы Тәңiрiмен үндестiкте болғанда ғана тұрақты құндылықтық сипатқа ие бола алады...... Дәстүрлi түркiлiк дүниетаным–исламнан бұрынғы түрлi мәдениеттiк қабаттардағы тiлдiк, дiлдiк және ойлау құндылықтарының жиынтық болмысы’‘ деп жазады.
Көне кезеңдердегi ерте түркiлiк тайпалық-мемлекеттiк құрылымдардың қарапайым түрлерiнiң құрылуынан бастап Қазақ хандығының дәуiрлеу кезеңiне дейiнгi кезеңде дәл осы дүниетаным түркiлердiң мемлекеттiлiгiнiң қалыптасып, дамуына ықпал еткен сенiм-наным жүйесi болды. Ата-баба әруағына, табиғатқа тағзым, жан-жануарларды құрметтеу сияқты ұсақ, қосымша сенiм элементтерiнiң ең басында жалғыз Жаратушыны (қазақтар оны Тәңірі, Құдай, Алда, Аллаћ деп әртүрлі атағанмен, негізгі идея– жалғыз Жаратушы болды) мойындайтын сенiм жүйесi тұрды. Түркi мемлекеттiлiгiнiң дамуы барысында түрлi тарихи кезеңдердi бастан өткерген бұл жүйе өзiнiң монотеистiк сипаты мен ерекшелiгiне қайшы келмейтiн өзге  келiмсек, жат идеяларды қосып алып, күрделене, көмескілене түстi. 

Түркi қағанатының құрылуының алғашқы кезеңiнде  идеологиялық факторлар маңызды роль атқарды. Әртүрлi тiлдiк-нәсiлдiк ерекшелiктерге ие этностарды былай қойғанда бiрыңғай этникалық текке ие көшпендiлердiң өздерiнiң арасында қағанаттың құрылу қарсаңында идеологиялық бiртектiлiк аса күрделi болды. Қағанаттың құрылуымен ортақ идеологиялық ұстанымның жетекшiлiкке жетуiмен осы түркiлiк және түркiлiк емес (ирандықтар, моңғолдар, арабтар) этникалық топтардың бiрiгу процесi етек алды. Қағанаттағы саяси тұрақтылықтың да кепiлi дәстүрлi дүниетанымның идеологиялық мүмкiншiлiктерiне тiкелей байланысты болды. 

Осылайша, жаңа құрылған түркi мемлекетi үшiн iшкi бiрлiктi сақтап, бекiту басты мақсат болды. Ал, оны қағанат халқын бiрiңғай идеологиялық бағдарды ұстанбай мүмкiн болмады. Сондықтан да қағанат билеушiлерi ел халқының дәстүрлi дүниетанымының жақындасуына ерекше көңiл бөлдi.
Ежелгi түркiлерде билiк жоғарыдан төмен қарай жүргiзiлгенi белгiлi. Бұл дәстүрлi түркi дүниетанымына саяси билiк теократиялық негiзде қалыптасқандығының белгiсi. Түркiлерде саяси билiк пен үстемдiк көзi Тәңiрден алынған. Осы орайда ‘‘қаған’‘ ел мен Тәңiрiнi, ел мен қоршаған әлем арасын байланыстыратын көпiр мiндетiн қоса атқарды. Қаған Тәңiрдiң құты арқылы билiкке ие болды. Яғни, билеушi халық алдында Тәңiрi тарапынан жiберiлген қаған ретiнде шексiз беделге ие бола отырып, Тәңiрi алдында ел мен халықтың тағдыры үшiн үлкен жауапкершiлiкке де ие болды. Оның мiндетi халықтың әлеуметтiк жағдайын жақсарту, iшкi саяси тұрақтылық пен халық бiрлiгi, елдi сыртқы жаудан қорғау болды. Мемлекеттiң негiзi, негiзгi заң–төре болды. Төренiң негiзi–мәдениет, салт-дәстүр, ал мәдениеттiң негiзi–Тәңiрлiк сенiммен бекiтiлген құндылықтар жүйесi.

Дегенмен, уақыт өте келе көк-түріктер қағанаты саяси-экономикалық тұрғыда қаншалықты күшейе берсе, діни-идеологиялық тұрғыда соншалықты әлсірей берді. Тіпті, саяси-эконмикалық тұрғыдағы даму жеделдей түскен сайын, рухани тоқырау шапшаңдай берді. Түркi мемлекеттiлiгiнiң қалыптасып,  дамуына мұрындық болған дәстүрлi дiн негiзiндегi идеологиялық жүйе түркi билеушiлерi тарапынан өзгеріске ұшырай бастады. Бiр жағынан, түркi билеушiсiнiң шексiз билiгiн қамтамасыз ететiн көршiлес мемлекеттердегi деспоттық жүйенің ықпалы, екiншi жағынан сол мемлекеттердiң түркiлерге қатысты тынымсыз сыртқы саясаты түркілердегі дәстүрлi дүниетанымның идеологиялық бағдар ретiндегi маңызын төмендете бердi. Қағанның билікке шексіз ықпал етуге тырысушылығы қағанат ақсүйектерінің наразылығын тудырды. Билеушінің қағанаттың ықпалды топтарымен санаспауы мемлекетті азамат соғыстарына алып келді.

Түркi мемлекеттiлiгiнiң дағдарысы түркі билеушілерінің тарапынан түркiлiк дәстүрлi дүниетанымның мемлекеттiң дамуы үшiн керектi жүйе  ретiнде тоқырауға ұшыратуымен қатар келдi. Аталмыш діни жүйенің бұл мiндеттi атқарудағы жетiмсiздiгi, оның сол кездегi әлемдiк дiндермен идеологиялық бәсекеге түсе алмайтындығы арқылы анық бiлiне бастады. Бiрiншi түркi қағанаты ыдырағаннан соң пайда болған Шығыс Көктүрiк қағанаты Ишбараның билiгi кезiнде (581-587 ж.ж.) iшкi алауыздықтар мен Қытайдың арандатушылық саясатының нәтижесiнде әлсiрей түсiп, бiртiндеп Қытайға тәуелдi болып қалды. 

ҮIII ғасырдың екiншi жартысынан былай түркiлер бiрiмен-бiрi байланысты терең дағдарыстарды бастан кештi.  Бұрынғы бiртұтас қағанат ұсақ бөлшектерге бөлiнiп, саяси бытыраңқылық орнады.  Дәстүрлi мемлекеттiк жүйе бұзылып, түркiлердiң мәдени-идеологиялық бiртұтастығына сызат түстi. Өздерiнiң дәстүрлi мемлекеттiк құрылымы мен идеялық тұғыры бар сол кездердiң iрi мемлекеттерi Қытай,  Византия және Иран сияқты мемлекеттермен иық тiрестiретiн,  бүкiл азиялық даланы бiрiктiретiн көне түркi қағанаттарының билеушiлерi үшiн ең басты мiндет мемлекеттi сақтап қана қоймай,  дәстүрлi ортақ тiл мен дүниетанымға ие iрiлi-ұсақты туыс тайпаларды бiрiктiрiп, оның iргесiн бекiте түсетiн әлеуметтiк саясат пен басқару жүйесiне қажеттiктi сезiндi. Әсiресе, дәстүрлi дүниетанымға негiзделген дәстүрлi идеологиялық жүйенiң дағдарысы кезеңiнде бұл қажеттiлiк барынша айқын байқала бастады.  Өйткенi, көне түркi қағанатының ыдырауының басталуымен Ашина әулетiнiң билiгiнiң тоқтауы ғана емес,  сондай-ақ сонау ғұн дәуiрiнде үстем болып, түркi қағанаты кезiнде де жетекшi жағдайда болған дәстүр, дәстүрлi дүниетаным, рухани құндылықтардың дағдарысы да анық бiлiне бастады.
Түркi қағанатында үстем болған дәстүрлi идеяның тоқырауы мемлекет халқының да болмыс-тiршiлiгiне айтарлықтай әсер еттi.  Көктүрiктердiң кезiнде жетекшi орынға ие болып, түркiлердiң дәстүрлi дүниетанымымен тығыз өрiлген идеологияның дағдарысына сыртқы факторлар да өз әсерiн тигiзбей қоймады. Әсiресе, Византия, Қытай, Иран сияқты мүлде бөгде дүниетанымды ұстанатын елдер мен халықтар сол дәуiрлерде де маңызды геосаяси орынға ие түркi мемлекеттерiне рухани ықпал етуге тырысып бақты. Олар түркi билеушiлерiнiң дәстүрлi идеяны басқа дүниетанымдармен ауыстыру қадамдарына қолдау көрсеттi. Түркi билеушiлерiнiң қолдауымен түркi қоғамына енiп үлгерген бөгде идеялардың әсерiнен түркi қоғамы рухани-мәдени, саяси-әлеуметтiк трансформацияға ұшырады.
Жоғарыда атап көрсеткенiмiздей,  осындай күрделi кезеңде түркiлер даласына түрлi жолдармен, түрлi мақсаттармен түрлi дiни ағымдар мен идеялар тоғысты.  Осылардың негiзгiлерi  манихей,  христиан-несториан, будда,  иудей,  ислам дiндерi түркiлер арасында түрлi дәрежеде дамып,  тарады. Бұлардың кейбiреулерi түркi қоғамында уақытша болса да жолы болып, ресми-мемлекеттiк дәрежеге жетсе, кейбiрi түркi қоғамының тек жекелеген билеушiлерi мен олардың жанұяларының қызығушылығын ғана тудырды.
Ең алдымен  баса назар аударатын мәселе ол–осы дiндердiң түркi мемлекеттерiндегi  идеологиялық дағдарыс кезеңiнде билiк тарапынан  сұраныс  пен қолдауға ие болатындығын көремiз.  Ұлы Даладағы осындай идеологиялық сапырылыстар кезiнде  Қытай да жағдайдың өз мүдделерiне қызмет ету жағын қарастырып жатты.   Қытайлық емес әулеттердiң бiрiнен соң бiрiнiң  қол астына өткен солтүстiктi босатып қана қоймай  ‘‘жабайыларды’‘  өздерiне бағындыру қытай саясаткерлерiнiң ұзақ мерзiмдi мақсаты болды. Көшпендiлердi   бiр-бiрiне айдап  салу сияқты дәстүрлi қытай саясатынан өзге көшпендiлер арасына алауыздық  тудыру мақсатында  олар құрған мемлекеттегi жетекшi идея ретiнде басқа идеяларды ендiрiп, тарату да солтүстiктегi көршiлерiнiң  iргесiн шайқалтатынына сенiмдi болды. 

Тегi қытайлық iлiм арқылы алдымен табғаштардың ассимиляциялануы басталды. Табғаш түркiлерi–қытайланған бұрынғы көшпендiлер, өздерiнiң көшпендiлерге тән тума әскери талантын сақтай отырып, қытайлардан солтүстiктегi жабайыларды бағындыруды да үйрендi.  Табғаштар көне дәстүр мен ұлттық болмысты сақтай отырып, көршi өркениеттердiң дамыған жүйелерiн, оның iшiнде дiндерiн де қабылдай отырып, өз мемлекетiн дамытуды көздедi.   Бiрақ олар дiндi өзгерту ұлттық болмыстың өзгеруiне, ұлт ретiнде жоғалуға алып келетiнiн толық түсiне алмады. Жекелеген табғаш билеушiлерi дiннiң идеологиялық құдыретiн сезiнiп, қарсы болғанмен басталып кеткен үдерiске қарсы тұра алмады. Мысалы, Тоба Тао Қытайдың көне өркениетiн өз руластарының шабуылынан қорғай отырып, қытай мәдениетiн қабылдаса да толық қытайлануға қарсы болды.  Ол өз ордасында түркiлiк мiнездiң сақталуын қадағалады.   Түркiлiк дәстүрден қол үзiп, басқа дүниетанымды иеленген көшпендiлер түркi мемлекетi үшiн аса қауiптi болды.  Солтүстiк  Қытайда күшейген осы тобалар мемлекетi,  басқа ұсақ түркi-моңғол патшалықтарын бiрiктiрiп, олардың  қытайлануына мұрындық болды.
Осылайша, Қытайдың солтүстiгiндегi, қытайланған бұрынғы көшпендiлер мен олардың мекендейтiн аймағы басқа да түркiлердi мәдени тұрғыда қытайландырудың плацдармына айналды. Түркi күшi бiртiндеп әлсiредi. Табғаш билеушiлерi қытайлар арасына бiртiндеп сiңiстi. Бұл үрдiс ғасыр өткен соң қидандар, шыңғыс ұлдары тұсында, манчжурларда да байқалады. Көшпендiлердiң дүниетанымын буддизм әбден өзгерттi. Басқаша айтқанда: «Бұл ержүрек жауынгерлер ‘‘бодхисатваның’‘ уағызына ұйып, брахманның адамгершiлiк уағыздарына елтiп, сезiмтал болды, өздерiнiң жауынгерлiк рухын жоғалтып қана қоймай өз қорғанысы туралы ойлауды да ұмытты’‘.

ҮII-ҮIII ғ. Батыс түркi қағанатында да будда iлiмi тарай бастағанмен оның халық арасында қолдауға ие болуы онша табысты болмады.  Хуэйчаоның айтуынша ҮIII ғ. басында батыс түркiлерiнiң негiзi будда заңымен таныс болмады. Монастырь да монах та болмады. Бұл туралы З.В.Тоған да қарлықтар арасында буддизм тек аристократияны ғана қамтығанын, ал былайғы қара халық ‘‘дiнсiз’‘, яғни өздерiнiң көне нанымдарында қалғанына баса назар аударады.  Қытай тарапынан ҮIII ғ. жиырмасыншы жылдары осы елмен жеңiстi соғыстан соң, Бiлге қаған әкесi мен ағасы–Елтерiш пен Қапаған қағандардың саяси бағытын күрт өзгертедi.  Ол өзiнiң кiшi iнiсiнiң қайтыс болғанда жаздырған өз apologia pro vita sua-сында ‘‘мен өз өмiрiм мен халқымның болашағын табғаш халқымен бiрiктiрдiм’‘ дейдi. Ол сол кездегi Қытайдағы танымал дiн буддизмдi мемлекеттiк дәрежеге көтермекшi болады. Оның қытайшыл саясаты қағанат ақсүйектерiнiң қатал қарсылығына ұшырайды. Олардың қысымымен Бiлге өз идеясынан бас тартуға мәжбүр болады.

Көріп отырғанымыздай, будда діні түркілер арасына жекелеген түркі билеушілері арқылы еніп, көбінесе билеуші тап пен билеуші әулетін қамтыды. Түркі билеушілері қолдау көрсеткен діннің қағанат халқының арасына жаппай тарай қоймау себебін біріншіден, түркілердің көне нанымы қара халықтың рухани сұранысын қанағаттандыра алды, екіншіден будда діні идеялық тұрғыда Жалғыз Жаратушыға сиынатын түркілердің ескі дінімен мүлдем үйлесе алмады. Үшіншіден, билеушінің ниетін сезген ақсүйектер жаңа діннің билік жүйесіндегі қағидаларымен келісе алмады.

Түркілер арасына келіп, олардың мемлекеттеріндегі жетекші идеологиялық дәрежені иемденгісі келген діндердің бірі христиан діні болды. Христиан діні түркілер арасына екі түрлі жолмен енді. Біріншіден, ресми түрде–Византия империясының түркілерге қатысты сыртқы саясаты шеңберінде сауда-дипломатиялық қарым-қатынастар арқылы. Екіншіден, осы Византиядағы ресми жетекші идеология тарапынан қуғынға ұшыраған христиандық діни ағымдар арқылы. 

Бірақ, түркі билеушілерінің  тарапынан  ғана  қолдауға  ие болған бұл дін де олардың күткен нәтижесін бере алмағандықтан, ең бастысы түркілердің дүниетанымдық негіздерімен сәйкес келе алмағандықтан түркілер арасына тұрақтап беки алмады.

Христиан дiнiн түркiлер арасына таратуға тырысушылық түркiлердiң жаңа дiн арқылы рухани «кемелдiлiкке’‘  жеткiзе алмады. Есесiне, христиан миссионерлерiнiң күшiмен пайда болған шағын дiни топтардың өзi кейде түркiлер арасындағы дiни жанжалдарға себепшi болып, қоғамда саяси тұрақсыздықты қалыптастырды. ҮIII ғасырда әртүрлi түркi тайпалары бiр-бiрiмен соғысты, ел қауiпсiздiгiн шайқалтты. 

Түркiлердiң христиан дiнiн жаппай қабылдау үдерiсi тек христиандар жерiне түрлi саяси себептерге өз тарихи мекендерiнен ажырап, тап болған түркiлердiң жекелеген топтары арасында ғана мүмкiн болды. Бiрiншiден, түркiлер өздерiнiң дәстүрлi этно-мәдени  аймағынан жырақта болып, онымен қатынасы толық үзiлiп, екiншiден, осындай жағдайда қандайда бiр идеологиялық жүйенi қажетсiнiп, үшiншiден, жаңа аймақтағы саяси қажеттiлiкке орай христиандануға мәжбүр болды. 

Бөгде  идеялардың  өздерi ресми  дiнiне  айналған  түркi мемлекеттерiндегi терiс ықпалының зардаптарына Хазар қағанаты жақсы мысал болады. Бұл қағанат   алдымен ғұндардың, кейін Түркі қағанатының бір пұшпағы саналып, көк-түріктердің билеуші әулетінің мұрагерлері билеген мемлекет болды. 

Сол дәуiрдiң өзiнде аса маңызды геосаяси аймақта орналасқан қағанат территориясы өзге мемлекеттердiң қызығушылығын тудырып, қағанатпен қарым-қатынас олардың сыртқы саясатындағы жетекші орынға айналды.  Түрлі жолдармен ықпал етуге тырысқан олар қағанаттағы енді ғана басталған идеологиялық тоқырауды пайдаланып, өз идеяларын жарыса тықпалауға тырысты. Осылайша қағанат бөгде идеялардың тоғысу нүктесiне айналды. Хазар қағанатының саяси тарихы мен әлеуметтiк-қоғамдық өмiрiнде түрлi дiндердiң тоғысуы үлкен роль атқарды. Қағанаттың негiзiн құрған ру-тайпалардың ежелгi наным-сенiмi Тәңiрлiк болғанымен батыстың, әсiресе Византия империясының ықпалы артып барып, христиандық дiн тарай бастады. Дегенмен, аталған дiндер Хазар қағанатында айтарлықтай қанат жая алмады. Қағанаттың кейiнгi тағдырына елеулi әсер еткен, тiптi мемлекеттiң күйреуiне тiкелей себепшi болған дiн–иудей дiнi болды. 529 жылы сасанилiк Ирандағы Хосроу ханзада  маздақшылар қозғалысын жаныштағанда оларға қолдау бiлдiрген еврейлер қудаланып, Азербайжан мен Грузияға қашты. Олардың бiр бөлiгi  Дағыстанға келгенде түркi қағаны еврейлердiң Хазарияға қоныстануына рұқсат бердi. Кейiнiректе   осы иудейлiк еврей қоғамдарының төңкерiсi нәтижесiнде иудей Обадий бек тағына отырды.
Обадий  хазар қағандары әулетiне жатпайтын көп бектердiң бiрi болды.  Ол хазар қағаны сарайында қызмет еткен иудей дiнiндегi бiр хазар бегiнiң ұлы бола отырып, иудейлер мен руластарының қолдауымен мемлекеттегi барлық билiктi қолына алды. Обадиден соң хазар тағына ұлы Езекил, Манассия, кейiн Обадидiң ағасы Ханукке, оның ұрпақтары Исаак,  Завулан, Мойши,  Нисси,  Аарон I,  Менахим,  Вениамин, Аарон II  отырады. Иосиф бұл туралы : «басқалар бiздiң ата-бабаларымыздың тағына отыра алмайды. Тек ұл әке тағына отырады. Бiздiң дәстүр осындай’‘ деп жазды.

Бiрақ, түркi дүниетанымына жат дiндi мемлекеттiк дәрежеге айналуы Хазарияның саяси құлдырауын жеделдеттi. IХ ғ. басында Хазарияда азамат соғысы етек алды. М.Артамонов бұл көтерiлiстiң  себебiне  ханзадалардың  билiкке таласын жатқызып, хазар бектерi мен тархандар өздерi сияқты бiр бектiң қаған тағына отырғанын қаламады дейдi. Шыныда да жаңа дiннiң дәстүрге айналған түркi-көшпендiлердiң билiк жүйесiн бұзуы тек жүйенiң ғана емес, түркiлердiң дүниетанымын өзгертуi болып есептелдi. Сондықтан да былайғы, билiктен тыс қалған бектер мемлекеттiң iргесiнiң шайқалуына әсер ететiн өрескел әрекетке жол бергiсi келмедi. Хазарлар да иудайзмдi үшiншi әлемдiк дiн ретiнде  өз мемлекеттерiнде ресми дәрежеге көтергенмен, оны сақтай алмады. Өйткенi, көне иудайзм феодалдық қоғам үшiн жас дiндер–христиан мен исламға қарағанда жарамсыз болды. Ерте кезде басқа тайпа өкiлдерiн осы дiнге кiргiзген фактiлер болсада иудайзм–ұлттық дiн–иудей заңдарының рухы проземитизмге мұрша бермедi. Бұл ‘‘таңдаулы ұлт’‘ принципiне де қарсы болды. Ортағасырларда иудайзмдi қабылдау тек егер неофит еврей текке ие болса ғана мүмкiн болды. Иудей дiнiнiң ұлттық сипаты оны таптық қоғамның шексiз тегiнiң идеологиясына айналуына қарсы болды. Бұл әртүрлi тайпаларды бiрiктiрмей керiсiнше, ыдыратты. Сондықтан да ол тап билiгiнiң негiзi мен қорғанышы бола алмады. Иудайзм  онсызда берiк емес мемлекеттiк ұйымды бiрiктiрмей,  қайта ыдыратты. Қаған, патша және Итиль ақсүйектерiнiң иудаизмдi қабылдауы астанадан шалғайда орналасқан ру ақсүйектерiн алшақтатты.   Христиандар мен мұсылмандар бiрiгiп,  иудейлерге қарсы шықты. 

Байқағанымыздай Хазар мемлекетінің құлауына саяси-экономикалық себептермен қоса, қағанатта орын алған діни-идеологиялық ахуал да өз ықпалын тигізді. Түркі дүниетанымымен мүлдем үйлеспейтін, тіпті, өзара қайшылықтағы бөгде сенім, түркі билеушілерін былайғы халықтан едәуір алшақтатты. Нәтижесінде қағанаттың құлау үдерісін жеделдеткен саяси ахуал қалыптасып, ақыры қағанаттың құлауына алып келді. 

Түркi мемлекеттерiнде ресми дәрежеге жеткен  бөгде идеялардың бiрi–манихейлiк. Осы дiннiң Ұйғыр қағанатының құлауын жеделдетушi  фактор екендiгiне қарамастан, көптеген зерттеушiлер бұл мәселенi жете қарастырмады. Бұл туралы Л. Гумилев  “840-848 жылдардағы ұйғыр қағанатының құлау себебi тарихта өз бағасын алмаған–қайнаркөздер бұл сұрақтарға жауап бермейдi, тарихшылар мәселенi айналып өтедi’‘ деп қағанаттың құлау себебiн анықтаудың көкейтестiлiгiне тоқталды.  Бiздiңше, Л.Гумилев қағанаттың құлауына дiннiң де өз әсерi болғандығын жақсы түсiнген сияқты. Бiрақ,  кеңестiк ғылымда дiнге қатысты мәселелер жабық саналып, зерттеушiлер көбiнесе оны айналып өттi.  
Қағанаттағы рухани өзгерiстер ең алдымен дiнге,  атап айтқанда манихей дiнiмен тығыз байланысты.  Манихейлiк–өзiне иудей-христиан-гностикалық элементтерiн, сондай-ақ заратуштра, митриатистикалық және буддалық iлiмдердi де  бiрiктiрген дiни-философиялық жүйе болды. Сенiмнiң негiзiн қалаған Мани, сенімнің барлық элементтерін  күрделi, бiрақ қисынды және iшкi өзара қайшылықсыз жүйеге бiрiктiрдi.
759 жылы Ұйғыр қағаны Бөгi қаған болады. 762-763 жылдары ол Тан империясының астанасы Лоянда манихей уағызшыларымен ұшырасады. Бұл кездесу ұйғыр мемлекетiнiң тағдырына түбегейлi ықпал еткен тарихи оқиға болды. Қаған мен оның жақындары манихей уағызшыларының екi күндiк уағызынан соң осы дiндi қабылдайды. Ол қағанатқа жаңа дiннiң төрт миссионерiмен қайтады. Қаған жарлығымен манихей iлiмi Ұйғыр мемлекетiнiң жаңа ресми-мемлекеттiк дiнi болып жарияланады. Ұйғырияда манихей дiнiн насихаттау үшiн Иран мен Орта Азиядан, Қосөзен бойынан исламнан қашқан манихей миссионерлерi ағылды. Манихей iлiмiн ұстанушы соғдылықтар Ұйғыр қағанатында үлкен ролге ие болды. Олар қағанатта елшiлердiң, саудагерлердiң мiндетiн де атқарды. Осылайша, өз жерлерiнде қуғынға ұшыраған тағы бiр дiн түркi даласынан келiп пана тауып, өмiр сүру құқына ие болып қана қоймай, өздерiне пана болған халықтың тағдырына араласты.
Әрине, жаңа дiннiң бұрынғы көшпендiлердiң шаруашылық тәсiлдерiнiң өзгеруiне, олардың мәдениетiнiң жаңа формалармен толығуына әсер еткендiгi анық. Дегенмен, бұл жаңа дiннiң мемлекеттің саяси тағдырына түбегейлі әсер еткен ауыр зардаптар да әкелгендiгi, ең бастысы қағанаттың құлауына бiрден-бiр себепшi болғандығы да шындық.  

Дүниетанымдық тұрғыда манихей iлiмi түркiлердiң дәстүрлi дүниетанымымен мүлде сәйкес келе алмайтын жүйе болды.   Егер Тәңiрi сенiмi монотейстiк дiн болса,  манихейлiк  атейстiк  жүйе  болды.    Жаңа дiн ұйғырлардың сыртқы саясатын да тығырыққа тiредi.     Манихейлер    ұйғырларды олардың барлық көршiлерiмен қағыстырып  бiтiрдi.   778 жылы ұйғыр-қытай қатынасы шиеленiсе түстi. Манихейлiк   түркiлердiң   дүниетанымын   адам   танығысыз   етiп   өзгерттi. IХ ғасырда жаңа дiндi қабылдаумен ұйғырлардың Ұмайға, құтқа сенiм жойылды.    Манихейлердiң бiрiншi жауы көне идея сарқыншағы ретiнде түркi батырларының тас балбалдары болды,  оларды жаппай бүлдiрдi. Олар ұйғырлар   арасында ауыз бекiту  күндерiн енгiзiп,   ет,   сүт тағамдарын пайдалануға тиым салды.      Рухани   адасу түркi дүниетанымына түбегейлi әсер етiп, олардың ұлттық болмысын мүлдем өзгертiп жiбердi.

Жаңа дiн бұрынғы бiртұтас халықтың iшкi алауыздығын тудырды. Көпсанды мұрагерлер тарапынан билiкке таласты тудырып, дәстүрдi жақтайтындар тарапынан қарсылыққа душар болды. Бұдан өзге, түркiлердiң дұшпандары осы сәттi тиiмдi пайдаланып, түркiлерге өз ықпалдарын күшейте түстi. Мысалы,  қағанаттағы дiнаралық жанжалдар кезiнде Қытай үкiметi мемлекеттегi дәстүрдi жақтаушыларға қолдау бiлдiрiп,  оларды манихейшiлерге қарсы айдап салды.   Бөгi қаған оның айналасындағы беделдi тұлғалардың бiрi Тоң Баға тарханның қастандығының құрбаны болды.  Тоң Баға тархан ұйғыр сарайындағы антиманихейлiк оппозицияны басқарып, Қытайдың қолдауына ие едi.

Ұйғыр қағанатының манихей мемлекетiне айналуы және осы дiндi ұстана отырып, қасиеттi жердегi қара шаңыраққа ие болып қалуы басқа түркi тайпалық одақтарының заңды наразылығын тудырды. Олар қандай да жолмен қасиеттi мекендi жат дiннiң шырмауындағы ұйғырлардан құтқарып алуды мақсат еттi. 840 жылы қырғыздар тарапынан рухани азып-тозып, iрiп-шiрiген ұйғыр мемлекетi құлатылды.
Осылайша, ҮI-ХIII ғ.ғ. аралығында салтанат құрған Түркi мемлекеттерiндегi мемлекеттiк құрылымның маңызды бөлiгi ретiнде түркiлiк дәстүрлi дүниетаным негiз болған дәстүрлi дүниетаным өз өмiршеңдiгiн сақтады. Дәстүрлi дүниетаным  халық пен билеушi арасы, мемлекет пен халық арасы, табиғат пен адам арасы, отбасы аралық мемлекет iшiлiк қатынастарды ғана емес, түркi мемлекетiнiң сыртқы саясатын, көршi елдермен терезесi тең ел ретiнде қатынасқа қол жеткiзетiн саясатын белгiлеп беретiн мәселелердi де реттеп отырды. Түркi мемлекеттерiнде орын алған рухани процестердiң нәтижесiнде түркi мемлекеттерiндегi дәстүрлi дүниетаным да өзгерiстердi бастан кешiрдi. Ортағасырлық түркi мемлекеттерi тек көршiлерi тарапынан қарулы шабуылдарды ғана емес, идеологиялық басқыншылықтарды да көрдi. Осыған қарамастан түркi қоғамында дәстүрлi дүниетаным негiзiндегi идеология мемлекеттiлiктiң алтын қазығы болып қала бердi. Түркi билеушiлерiнiң қолдауына ие болып ресми дәрежеге жеткен жат жұрттық идеялар көбiнесе түркi қоғамының ыдырауын жеделдеттi.

Бастапқыда қару жолымен түркiлер арасында саяси үстемдiкке ұмтылып, осы жолдағы басты бәсекелесi түркi дүниетанымын мүлде қиратып, орнына орнығуды көздеген жаңа дiн–ислам түркi қоғамында өзгерiссiз түрде жетекшiлiкке талпынды.
         Көне сенімде исламның қағидаларына қарсы келмейтiн, қайта адамның рухани дамуына бiр-бiрiн толықтырып, бiрдей қызмет ететiн дiни-идеялық элементтердiң мол болуы түркiлердiң жаңа дiндi тез қабылдауына оң әсер еттi. Бұған әсiресе, екi дiндегi абсолюттi рухтың сипаттарының ұқсастығы себеп болды. Түркiлер де Тәңiрге серiк қоспады, оны жалғыз деп бiлдi. Исламды қабылдаған соң түркiлер өздерiнiң түсiнiктерi жетпеген, діни мәселелерге қатысты сұрақтарына қасиеттi Құран кiтабы арқылы жауап тапты, дiни түсiнiктерiн кеңейттi. Түркiлердiң исламды қабылдауда табысты болуларына түркiлердiң билiк жүйесi мен исламдағы басқару принципiнiң тамырластығы да әсер етпей қоймады. Исламның алғашқы кезеңдерiндегi әлi деспоттана қоймаған мемлекеттi билеу жүйесi мағыналық жағынан түркiлiк дәстүрмен ұқсас болды. Ұзақ ғасырлар бойы Орталық Азияда ислам тек діни жүйе ретінде ғана емес, қоғамның әлеуметтік өмірін қамтитын, өзіне ғылым,  мәдениет пен білімге де әсер еткен және тарихи дәстүрлер мен адамдардың құлықтық түсінігі мен тұрмысына терең із қалдырған институттар кешені болды. Ислам өзіне зайырлы және діни саланы қамтып, құлық пен құқықты теңестіреді. Исламның қоғамдық идеалы рухани және саяси билік дін көсемдеріне берілген теократиялық мемлекет болды.

Түркiлер арасына бiртiндеп тарай бастаған жаңа дiн түркi жүрегiн күшпен жаулап алудың мүмкiн еместiгiне көз жеткiзiп, көшпендiлер дiнiне айналудың жаңа жолдарын қарастыра бастады. Түркiлер де өз кезегiнде мұсылман-түркi мемлекеттерiнiң саяси-мәдени дамуына исламның көшпендiлерге жат, дәстүрлi емес нұсқасын үлгi етiп алудың алғашқы зардаптарын сезiндi. Әсiресе, исламның отырықшы ирандық дәстүрмен бiте қайнасқан саманилiк мемлекеттiк үлгiнi түркi мемлекетiне көшiре қабылдаудың зардаптары, ең алдымен саяси-мәдени, қоғамдық-рухани салада айқын бiлiндi. Мiне, сондықтан да Қожа Ахмет Йассауи, Бақырғани, Йгүніки  сияқты сопылық ағым өкілдерінің ислам мен дәстүрлi дүниетанымның өзара үйлестiретiн iлiмiнiң түркi мемлекетiнде жетекшi орынға шығуы бұл қайшылықты шешiп, исламның түркiлер арасына, түркi дүниетанымымен үйлесе отырып  сiңуiне ықпал жасады.
Ұзақ ғасырлар бойы Орталық Азияда ислам тек дiни жүйе ретiнде ғана емес, қоғамның әлеуметтiк өмiрiн қамтитын, өзiне ғылым,  мәдениет пен бiлiмге де әсер еткен және тарихи дәстүрлер мен адамдардың құлықтық түсiнiгi мен тұрмысына терең iз қалдырған институттар жүйесі болды. Ислам өзiне зайырлы және дiни саланы қамтып, құлық пен құқықты теңестiредi. Исламның қоғамдық идеалы рухани және саяси билiк дiн көсемдерiне берiлген теократиялық мемлекет болды.

Түркi билеушiлерiнiң түркiлердiң басын қосып, ортақ идеологиялық құндылықтар төңiрегiне бiрiктiруге талпыныстарына қарамастан жекелеген билеушiлердiң өз мүдделерiне орай жасаған саяси әрекеттерi салдарынан бiрiгу процесi ыдырау процесiмен қатар, бiрдей жүрiп отырды. Жоғарғы тарауларда көрсеткенiмiздей «киiз туырлықты түркiлердi» бiр шаңырақ астына бiрiктiруге деген Шыңғысханның жемiстi саяси әрекеттерiнен соң көшпендiлердiң бiр-бiрiнен алшақтап, бөлiнуi қайта жалғасын тапты. Түркiлердiң бақытына орай келген ортақ идеологиялық бағдарға айналған ислам дiнiнiң саяси-рухани күш-қуатына қарамастан түркi мемлекеттерiнiң бөлшектенуiн ешнәрсе тоқтата алмады. Бiр кездерi бiр мемлекет туының астында өмiр сүрген түркi халықтарының ыдырауы одан кейiнгi кезеңдерде де жалғаса бердi. Бiр қызығы дiни-идеологиялық жүйесi мен жосын-жоралғылары бiртұтас кешендi құрайтын ислам дiнiнiң өзi түркiлердiң саяси, этно-мәдени және шаруашылық-экономикалық тұрғыда бiр-бiрiнен алшақтау процесiне түбегейлi тосқауыл қоя алмады. Мұның ең басты себебi исламның өз iшiндегi кейбiр дiни қағидаларға байланысты қарама-қайшылықтардың болуы және осы қайшылықтардың негiзiнде бiр-бiрiмен ымыраға келе алмайтын исламдық ағымдардың пайда болуы және осы ағымдардың түркi мемлекеттерiнде идеологиялық жетекшiлiкке ие болуы болды.

Исламды өз мемлекеттерiнде ресми дәрежеге көтерген түркiлер бастапқыда жаңа дiннiң қасаң қағидаларымен бетпе-бет келді. Ислам дiнiнiң өз тарихындағы ғылым мен шығармашылыққа дем берушi қасиетiнен айрылып, қасаң, шеңберi тарылған, тек әдет-ғұрыптар ережесiне айналуы исламның дағдарысын тудырды. Сопылардың дiннiң iшкi иiрiмдерiне кiрiп, Ақиқатқа ұмтылып, Құран мен дiннiң құпиясын ашуға ұмтылыстары «дiн сақшыларының» күшiмен тоқтатылды. Бұрын ислам демеген астрономия, математика, химия сияқты ғылымдардың одан әрi дамуына тосқауыл қойылды. Бұл орайда діни қасаңдық түркілік-исламдық ғылымның одан әрі дамуына кедергі келтірді. 

Түркiлер өздерi жаулап алған аймақтарда ислам өркениетiнiң дамуына үлес қосып қана қоймай осы өркениеттi көшпендiлердiң дүниетанымдық элементтермен толықтырғандығы да белгiлi. Мысалы, Ирандағы Марага қаласында көшпенділер қаланың солтүстiгiндегi төбеде 1259 жылы атақты астроном Наср ад-дин Тусиге арнап, ислам әлемінде алғаш рет киіз үй тәрізді обсерваториясын салды. Кейiнгi кезде зерттелiп жүрген көшпелiлердiң киiз үйiнiң көшпелiлер үшiн астрономиялық қызмет атқарғаны жайлы мәлiметтерiне назар аударсақ онда бұл таңқаларлық болмаса керек.  Түркiлердiң аспан әлемiн тануға ұмтылысы мұнымен тоқтаған жоқ. Мысалы, 1575 жылы осман патшасы Мұрат Топхана қыратында Ыстанбұл обсерваториясын салдырады. Астроном Таккыюдди  Махмедтiң басқаруымен осы обсерваторияда көптеген ғалымдар жұмыс iстеген. Бiрақ, 1580 жылы бұл обсерватория осман шейхулисламның ықпалымен құлатылады. Ол өзiнiң бұл қадамын осман билеушiсiне «обсерватория құру әлемнiң сырын бiлiп алғысы келетiн арсыздықтың белгiсi, обсерватория құрған мемлекеттердiң жойылатындығымен» түсiндiредi. Көрiп отырғанмыздай ислам дiнiн қасаң ережелер күйiнде қабылдап, ой-пiкiр еркiндiгiн шектеу ғылымның дамуын да шектедi.

Осыған қарамастан, ортағасырлық түркi қоғамында саяси-идеологиялық үстемдiкке ие болған ислам дiнi өзiнiң  шынайылығымен дәл осы кезеңде саяси-экономикалық, рухани мәдени дағдарысқа тап келген түркi қоғамын қайта түлетуге ылайықты жүйе болды.  Дегенмен, осы кезеңдегi авторлардың еңбектерiн талдау, түркi қоғамына ислам дiнiнiң енуiмен, исламның алдындағы орын алған рухани-саяси дағдарыстың  олардың исламды қабылдауымен түбегейлi шешiлмегендiгiн көрсетедi. Әсiресе, бұл сол кездегi авторлар М.Қашқари, Ж.Баласағұн, А.Йассауи және А.Игүнiки шығармаларының сарынынан анық байқалады. Мысалы, алғашқы мұсылман түркi мемлекетi–қарахандардың тұсында өмiр сүрiп, жасаған Махмұд Қашқари өз шығармаларында ислам құндылықтарын жырлап насихаттай отырып, түркi қоғамындағы келеңсiздiктердiң исламданған мемлекетте де белең алуына қынжылады:

Заман түгел күйредi
Парасат пәктiк сиредi
Азғын, жауыз жиналды
Даңқты бек жоғалды.
Түркiстан сопылығының белдi өкiлi Ахмет Йассауи  хикметтерiнен де сол кезеңдегi түркi-мұсылман қоғамындағы дағдарыстағы рухани жағдайды  байқауға болады: 

Әулиелер айтқан уәде келер болғай,

Қияметтiң күнi туың болды, достар.

Ақылды құлдың болғанын бiлер болғай,

Ел-жұрттан мейiр, шапағат кеттi, достар.

Үлкен, кiшi адамдардан әдеп кеттi,

Қыз, келiнмен, нәзiк жаннан ұят кеттi.

“ұят барда иман бар” деп Расул айтты,
Арсыз қауым бүлдiрiп бiттi, достар.

Осы кезеңдегi ислам-түркi әдебиетiнiң өкiлi Ахмет Игүнiки өзiнiң «Ақиқат сыйы» атты дiни-этикалық шығармасының негiзгi мазмұны дiндi уағыздау, жалпы адамзаттық құндылықтармен бiте қайнасқан ислам моралын түркi қоғамына насихаттау болып келетiнi белгiлi. Ол шығармасында: 
«Достық кеттi, шындық қайда?

Мың адам досың болса, бiреуi адал емес.

Шын досың болса мұны сырты деп бiл»-дейдi. 

Ол исламданған түркi қоғамындағы рухани дағдарыстың белең алуына қынжылып, шарасыздық танытты: « ....Бұл күнде адамгершiлiк сырты оңбағандық. Жәбiр-жапа толып кеттi, теңiзден асып төгiлдi. Қайда уәде, аманат, iзгiлiк қайда деп ашынған ақын, ислам әлемiнiң бiр парасына айналып, надандықтан ажыраған  жұрттың өз дәуiрiндегi дағдарысына күйiнедi. 

«Құтты бiлiк» авторы Жүсiп Баласағұн да заманының тозуына қайран қалып, тығырықтан шығар жол iздейдi:

Ел неге азды? Заңды қалай түзедiм?

Қай заманға келдiм, қалай жүремiн?

Иә, жынды, иә ақымақ шығармын,

Айтқанымды ұғындыршы–ұғармын!

Сауда қуып, бұзылды ма маңайым,

Елес пе әлде, көзiмдi кең ашайын!?

Кезiктiм бе кiл сондайға, ағайын?

Әлде өзiм бе, қырсық буған анайың? – деп қоғамдағы рухани дағдарыстың себебiн бiлмей дал болады. Тiптi, шарасыздықтан исламға дейiнгi дәстүрдiң өзiн аңсағандай түр танытады:

...Заң, iзгiлiк кеттi–ниет қарайып,

Сұмдар қалды, қайдан шындық табайын?

Бұрынғылар бойы таза, тiк жүрген,

Шын перiште екен, оны кiм бiлген?!  

Дегенмен, мұсылман әлемiнде догматикалық теологияның даму кезеңi өз мүмкiншiлiктерiн түгесiдi. Исламдағы түрлi идеялар арасында таласты мәселелер туды. Суфизмнiң бастапқы даму кезеңiнде дiни жетекшiлер  қоғамның бiлiмдi топтары арасынан шығып, ресми дiнге қорған болған билiкке оппозицияда болды. 

Ислам дiнiн қабылдаған түркiлердiң де саяси-мәдени тұтастығы олардың осы дiндi қабылдап, өз мемлекеттерiне ресми идеология еткен кезеңдерден берi қарай әлi де болса сұрақ күйiнде қалды. Осы орайда, түркi мемлекеттерiнiң ортағасырларда орын алған алауыздықтарының негiзгi себебi түркi билеушiлернiң жеке саяси мүдделерiне қатысты болғанмен, ислам iшiлiк қайшылықтардың орын алып, жекелеген ислам дiни ағымдарының түркi мемлекеттерiндегi маңызды саяси-рухани  тетiкке айналып, осының негiзiнде түркiлер арасындағы дiни алауыздықтардың өршуi де әсер еттi. Елде саяси бытыраңқылық, әлеуметтiк  дағдарыс пен экономикалық құлдырау орнаған кезде осындай дiни ағымдар күшейiп түркi халықтарын ендi бiр дiннiң iшiндегi түрлi дiни ағымдар негiзде одан әрi бiр-бiрiнен алыстата түстi. 
Осылайша бір кездері біртұтас болған бұрынғы көшпенділердің Ұлы мемлекеті Шыңғысхан тарих сахнасына шығар тұста тоз-тоз болып, түрлі діндердің идеологиялық ықпалына түсті. Шыңғыс хан өзінің басты әскери-саяси қадамын да осы «киіз туырлықты көшпенділерді» біріктіруден бастады. 

Бiртұтас түркi халықтарының дiни негiздегi алауыздықтары жайлы әзiрбайжан халқының ойшылы Мырза Фаталы Ахундов «Бiзде бiрлiк жоқ. Кавказды мекендеушi мұсылмандар екi топқа бөлiнген: бiрi–шииттер, келесiсi–сунниттер. Шииттер суниттердi жек көредi, суниттер шииттердi. Олар бiр-бiрiн тыңдағысы келмейдi. Мұндайда бiрлiк қайдан болсын? » -дейді. Тағы бiр түркi ойшылы Зардеби,  «Бакуде суниттер мен шииттердiң қатынастарының шиеленiскенi соншалық, Бакуге келген суниттер өздерiнiң дiндерiн жасыруға мәжбүр болады» деп жазады.
Түркiстан даласында да түркi мемлекеттерi арасындағы дiни негiздегi әскери қақтығыстар етек алды. Бұл әсiресе, иассауийа ағымын ресми дәрежеге көтерген Қазақ хандығы мен нақшбандийа ағымындағы  өзбек мемлекеттерi арасындағы қатынастарда анық байқалды. Мәуреннахрда ХҮI ғ. басында Темiр әулетiнiң құлдырауымен күшейген Шайбани әулетiнiң билiгi кезiнде сопы iлiмiнiң нақшбандийа ағымының жетекшiлерiнiң саяси әрекеттерi белсендi бола түстi. Әсiресе осы кездегi сопы жетекшiсi Махдуми Ағзамның саяси доктриналары өзбек мемлекетiнiң тынымсыз сыртқы саясатының қалыптасуына өз үлесiн қосты. Өзбек мемлекетiнде нақшбандиа ағымының әсерiнен дiни бағытқа ие болған өзбектер қазақтарды «дiнсiздер» деп санап, ислам дiнiн жамылып үнемi шабуылдар ұйымдастыратын кезi де осы кез. Өзбек, Қоқан, Хиуа, Бұхар хандықтарының қазақтармен жауығып, жиі, жиі елді шабуының себебі де осы діни мәселеде жатыр. Бiр дiннiң iшiндегi екi сопылық ағымның арасындағы саяси күрес ұзаққа созылды. 

Бұл орайда, сопы ағымдарының да кез-келгенiнiң түркi ортағасырлық мемлекеттерiнде табысты идеологиялық бағдарға айнала бермегендiгiн көрсетедi. Мысалы, ХIII ғ. ортасында Берке Бұхар шейхы Шамс ад-дин әл-Бұхаридiң  кубравиййа тариқатi өкiлiнiң мүридi бола отырып, Дештi-Қыпшаққа осы сопылық iлiмдi ресми ағым ретiнде көтередi. Бiрақ бұл ағымның түркi дүниетанымымен аса ымыраға келе қоймайтынын түсiнген ру билеушiлерi Беркеден соң қайтадан Тәңiрi сенiмiне кеттi. З.Жандарбек пiкiрiнше парсы тiлдес, отырықшы мәдениетке ие ел арасынан шыққан нақшбандиа, кубравиййа iлiмдері көшпендiлерге жат болды. 

Дештi-Қыпшақ даласындағы бүкiл тарихи өзгерiстердiң негiзгi қозғаушы күшi рухани процестер болғанын көрсетедi. Түркiлердiң өздерiнiң рухани дербестiгiн сақтай алмауынан мемлекеттiлiгiнен айрылуы арасында тiкелей байланыс барлығын мына мысалдан көруге болады. Шыңғысхан Ясасынан кейiн Дештi-Қыпшақ даласында төрт заңдық жоба қабылданыпты. Бiрiншi, Едiге би жасаған Жаса мен Төре заңдар жинағы, екiншiсi, Қасымханның қасқа жолы, үшiншiсi Есiмханның ескi жолы, төртiншi Тәуке ханның жетi жарғысы, Едiге заңы, Төре мен Жаса түркiлiк бағытқа негiзделдi. Оған орда iшiндегi тәжiктер қарсы күрестi. Ал Есiм Шыңғысханға дейiнгi қарахандарға бағытталды. Есiм хан тұсында мемлекеттiк құжаттар қайта парсы тiлiнде жүргiзiле бастады. С.Зимановтың айтуынша: Негiзгi қайнар көзi Ұлы Даланың әдет-ғұрып жүйесi, мәдени дәстүрлерi болып табылатын қазақтың ата-заңдары қаншама ғасырлар бойы тiкелей және жанама түрде әр түрлi мемлекеттер тарапынан қысым көрiп, олардың идеологиялық әсерiн сезiнсе де өзiнiң таңқаларлық өмiршеңдiгiн көрсеттi. Әрине қазақ қоғамы осындай күштердiң әсерiнен елеулi түрде өзгерiске ұшырап отырған. Бiiрақ, оның құқықтық мәдениетi мен тiл мәдениетiн ешкiм, ешбiр күш өзгерте алмады. Олар мұндай қиын-қыстау жағдайларда да тек өзiн сақтап қана қоймай iштей күшке ие болып, нығайды да. 
Ал, ХIҮ ғ. иассауийа шайхтарының көмегiмен Алтын Орда ханы Өзбек ислам дiнiн қабылдап, сол кезден бастап ол ресми дiнге айналды. Алтын Орда билеушiлерi жаңа мемлекетке дiни-идеологиялық негiз керек екенiн түсiндi.
Осы кезден бастап, яғни, Өзбек хан тұсында Алтын Орданың жаңа идеологиясы базасы шаманизм мен исламмен өрiлген қалыптасқан йассауийа болды. Әр тайпаның одақта, әр оның бөлiгi йасавиййа тариқаты бағытына ие болды. Мүршiт-мүрид болған сопылық ұйым негiзiнде жаңа рулық-тайпалық байланыс қалыптасты. Әр жүзге, әр қазақ ауылында сопы шейхтары пiр болды. Йассауи жолы бойынша адамның кемелденуiне «отан», «елдегi тыныштық», «бауырластық», «мемлекет басшысына берiлгендiк» сияқты көне түркiлiк дәстүрлi ұстанымдар қазақ мемлекетттiлiгiнiң жүйесiмен байланысты болды.
Қазақ хандығы құрылу қарсаңында түркі әлемі терең саяси-идеологиялық дағдарысты бастан кешіп жатты. Бұрынғы «киіз туырлықты» көшпенділер түрлі діни-идеологиялық ағымдардың ықпалымен бір-бірінен іргелерін аулақ салып, саяси-мәдени біртұтастығынан айырылды. Тіпті, ортақ жауларына бірігіп күресудің орнына тақ таласы мен бақталастықтың құрбанына айналып, бір-бірімен қырылысты. Бұрын саяси бодандары болған Ресей, Қытай мемлекеттері осы сәтті пайдаланып, саяси еркіндікке қол жеткізіп, енді түркі-қыпшақтық  Қырым, Астрахан, Сібір, Ноғай хандықтарын бірінен соң бірін жаулап ала бастады.  Түркi мемлекеттерiнiң бiр-бiрiнен оқшаулануы олардың әрқайысында идеологиялық құндылықтардың өзiндiк ерекшелiктермен дамып, бұрынғы қайшылықтың одан әрi тереңдеуiне себеп болды.
Қазақ хандығының негізін Керей хан мен Жәнібек хандар қалаған соң  қазақ халқының дербес мемлекетін құру, оның тәуелсіз, саяси және экономикалық дамуын қамтамасыз ету жолында да тамырын дәстүрлі дүниетанымнан алып, исламмен бекітілген мемлекеттік идеология өз ықпалын тигізді. 

Қазақтың алғашқы ханы болып Керей жарияланды (1458-1473 жж.). Одан кейін қазақ ханы болып Жәнібек сайланды (1473-1480 жж.). Осы хандардан бастау алған мемлекет іргесін кеңейту әрекеттері одан әрі жалғасын тауып, басында халық саны екі жүз мың адамнан тұратын хандықтың  шекарасы 15 ғ. 70-ж-да кеңейе берді. Оңтүстік Қазақстан қалалары үшін Шайбани әулетімен арадағы соғыстар Жәнібек ханнан кейін қазақ хандығын билеген Бұрындық хан (1480-1511 жж.) тұсында да толастамады. Батыс Жетісудағы иеліктеріне оңтүстіктегі өздеріне қараған қалаларға (Созақ, Сығанақ, Сауран) сүйене отырып, алғашқы қазақ хандары Дешті Қыпшақтағы өкімет билігіне талаптанушы барлық хандарды жеңіп, өз иеліктерін ұлғайтты. Дешті Қыпшақта қазақ хандары билігінің орнығуы, Мұхаммед Шайбаниды Дешті Қыпшақтағы тайпалардың кейбір бөлігін соңына ертіп Мәуереннахрға кетуге мәжбүр етті. 
Қазақ хандығының алдындағы саяси мақсат–бұрынғы Шыңғысхан негізін қалаған «киіз туырлықты көшпенділерді» біріктіру болды. 16-17 ғғ. қазақ хандығы нығайып, оның шекарасы едәуір ұлғая түсті. Жәнібектің ұлы Қасым ханның (1511-1523 жж.) тұсында қазақ хандығының саяси және экономикалық жағдайы нығая түсті. Ол билік құрған жылдары қазақ халқының қазіргі мекен тұрағы қалыптасты. Бірсыпыра қалалар қосылды, солтүстікте Қасым ханның қол астындағы қазақтардың жайлауы Ұлытаудан асты. Оңтүстік-шығыста оған Жетісудың көп бөлігі (Шу, Талас, Қаратал, Іле өлкелері) қарады. Қасым ханның тұсында Орта Азия, Еділ бойы, Сібірмен сауда және елшілік байланыс жасалды. Орыс мемлекетімен байланыс болды. 

Дегенмен Қасым хан тұсында Қазақ хандығы бір орталыққа бағынған мемлекет болмады. Бұл орайда айта кету керек, хандықтағы ру-тайпалардың арасындағы бірліктің болмауына хандықта әлі мемлекеттік идеологияның болмауы еді. Ол Қасым өлгеннен кейін бірден байқалды. Өзара қырқыс, таққа талас басталды. 

Қазақ хандығының күшеюі және оның территориясының кеңеюі Орта Азиядағы Мәуеренахрды билегей Шайбани тұқымдарын қатты састырды.Моғол және өзбек хандарының қазақ билеушілеріне қарсы одағы қалыптасты.  Қасым хан мемлекеттің заң жүйесін (Қасым ханның қасқа жолы) жасап шығарады. Бұл заң қазақ арасында бұрыннан қалыптасқан әдат-ғұрып ережелері негізінде жасалды. Заң ислам дінінің шариғат заңдарынан өзгеше, көшпелі қазақ өміріне лайықталып жасалған жүйе болды. Соның үшін ол Қасым ханның атымен байланыстырылып «Қасым ханның қасқа жолы» деп аталды. 
16 ғасырдың екінші жартысында әлсіреген хандықты біріктіруде Қасым ханның баласы Хақназар (1538-1580 жж.)  өз үлесін қосты. Ноғай Ордасындағы алауыздықты сәтті пайдаланған ол, Жайық өзенінің сол жағындағы жерді қосып алды. Хақназар өзара тартыстағы өзбек хандарын қолдап, Сауран, Түркістан қалаларын өзіне бағындырды. 
Ал, Тәуекел хан Орта Азияның сауда орталықтарына шығу үшін күресті. Ол Бұқарамен алдында жасалған шартты бұзып, Сыр бойындағы қалалар мен Ташкент, Самарқанд сияқты қалаларды Қазақ хандығына қаратты. Есім хан (1598-1628) тұсында өзбектер бұрын тартып алған Сыр бойы қалалар мен Ташкент қазақ хандығына бекітіп берілді. 

17 ғасырдың екінші жартысында Қазақ хандығының жағдайы нашар болды. Өзара қырқысты пайдаланған жоңғарлар Жетісудың бір бөлігін басып алып осы аймақта көшіп жүрген қазақтар мен қырғыздарды бағындырды. Бұл кезде қазақ хандығының нығаюы, қырғыздар мен қазақтар арасындағы одақ және оған қарақалпақтардың қосылуы күшті жүрді.

Тәуке (1680-1718) хан тұсында «Жеті жарғы» деген заңдар жинағы құрастырылды. Жеті жарғы көшпелілердің ел билеу заңы болып табылады.
Жат жерлік басқыншылардан толық құтылу Абылай хан заманында ғана мүмкін болды. Оның тұсында бірнеше ғасырлар бойы қазақ халқының басты жауы болған жоңғарлар толық талқандалып, қазақ елінің іргесі Абылай 1780 жылы мамыр айында Ташкентте 69 жасында қайтыс болды. Орнына Уәли сайланды. Дегенмен, жоңғардан құтылған қазақ, екінші бір дұшпанның шырмауына түсті. Абылай хан қайтыс  болған соң қазақ жерінің күшейіп келе жатқан орыс мемлекетінің отарына айналу үдерісі басталды.  Ғұндар мен көне түркілерден, Шыңғыс хан мен қазақ хандарының негізін қалаған хандардың заманынан бері сабақтастығын тапқан дәстүрлі мемлекеттік идеология өз қуатын сарқыды. Патша билігі жаңа ережелер мен заңдар арқылы көшпенділердің дәстүрлі ережелерінің саяси күшін толық жойды. Бұл туралы кезінде қазақ зиялысы М. Тынышпаев «үкіметтің (патша үкіметі) нені көздеп отырғаны түсінікті; біріншіден, жабайы және тағылық қуғын–сүргіндер және тілді, әдет–ғұрыпты барлық өзіндік ерекшелікті қыспақа алу арқылы қазақтарды дербес ұлт ретінде жою және бүкіл өлкені орыстандыру; екіншіден, түрлі әкімшілік шаралар, пәрмендер мен ережелер күші мен қазақтарды құқсыз, қауқарсыз, заңсыз тобырға айналдыру, үшіншіден, оларды қаны төгіліп, сүйегі шашылған ата қоныс жерлерінен айыру және қара дүз, қудалаға ажал апанына айдау–қандай қанқұйлы зымиян мақсат» деп анық көрсетті.
Патша билігі құлап, кеңес үкіметі орнаған соң да қазақтардың дәстүрлі мемлекеттілік, ұлттық дүниетаным аяқасты болып қала берді. Қазақ тарихында ұлттық дәстүрлі дүниетанымға аса ауыр соққы кеңестік билік тұсында берілді.  Мұнымен келіскісі келмеген қазақ ұлттық интеллигенциясы, оның алдыңғы қатарлы өкілдері «Алаш» партиясын құрып, соның төңірегіне топтасты. Осыдан кейін бүкіл қазақ елі аймағында қуатты саяси күшке айнала бастаған «Алашорда» үкіметі ел тізгінін өз қолына ала бастайды. Алаш белсенділері өздерінің алдына қазақ мемлекетін құрып, оның идеологиялық негізі ретінде көшпенді өркениет құндылықтарын, ислам мәдениетін және дамудың еуропалық моделін ұштастыруға әрекет етті. 
Бұл туралы Елбасымыз Н.Назарбаев өзінің «Тарих толқынында» кітабында «ХХ ғасырдың басында ұлттық бірлікті нығайту идеясын алға тартқан рухани-зерделі игі жақсылар қазақтың ұлттық идеясын жасау міндетін өз мойнына алды. Олар қоғамның түрлі тарабынан шыққандар, әрі ең алдымен дәстүрлі дала ақсүйектерінің өкілдері еді. ХХ ғасырдың басындағы қазақ қоғамында зиялы қауым қалыптасуының ұрпақтар эстафетасы сияқты сипаты болғанын атап айтқан абзал» – деп көрсеткен болатын. 

Дегенмен, саяси жетекшілікке жетіп, әбден күшйіп алған кеңестік-коммунистік идеологиялық жүйе қазақ зиялыларының  мақсатын орындатпады. Ата-баба аманатын арқалаған, дәстүрлі дүниетанымнан нәр алып, сусындап, оны өздерінің саяси күресттеріне ұран етіп алған қазақ зиялылары 1928-1929 жылдары барлығы дерлік тұтқындалды, 1930 жылдары атылды немесе түрмеде қайтыс болды. 

Содан бері, тәуелсіздік алған тұсқа дейін кеңестік-коммунистік жүйенің саяси-идеологиялық машинасы ұлттық дәстүрді әбден жаншып, жоқ етуге таяды. Қазақтың ұлттық санасы тоқырауға ұшырады, дәстүр сабақтастығы үзілді. Ұлттық құндылықтар жермен-жексен болып, қазақ «жақсы» мен «жаманды» айыра алмайтын дәрежеге жетті.

Бірақ, халық рухани тірексіз болмады. Ұлттық рухтың күретамыры қиылғанмен, жүрек соғысы тоқтамады. Халық арасынан шыққан молдалар, көне көз қариялар, ақындарымыз бен жазушыларымыз, тіпті халық емшілері рухани үзікті жалғастырушылар болды. 
«Сүйген құлын қинайтын» Тәңірі қазақ халқына тағы бір сынақ ретінде мемлекеттілікті, тәуелсіздікті қайта силады. Кеңестiк құрсау босап, саяси-рухани тәуелсiздiкке қол жеткiзгенмен ендi қазақ қоғамын рухани-мәдени тұрғыда сауықтырып, дамытып, бiрiктiруде кезекті қиыншылықтармен бетпе-бет келдік. Әсіресе, ислам әлемiне дiни тұрғыда жiк салуды көздеген Батыс саясатшыларының тарапынан қолдан жасалып, жікшілдікке, кертартпалыққа басты себеп болып отырған ислам iшiлiк дiни ағымдардың күш алуы байқалады. Қазақтардың өзге діндерге өтуі,  дәстүрлi түркiлiк дүниетаныммен тығыз өрiле қалыптасқан дәстүрлi дiни идологиямен мүлде ымыраға келе алмайтын уахаббизм, исмайлизм, ахмадийа,  сияқты исламдық дiни ағымдардың күшеюi, қоғамның  өзара бiрiгуi тұрмақ олардың дiни негiзде алауыз топтарға айналуына ықпал ететiн қатерлi ағымдарға айналып отыр.

Күшейіп алған діни ағымдар қазақ халқының мыңдаған жылдар бойы қалыптастырған ұлттық дүниетанымына әр түрлі сылтаулармен соққы беруде. «Ширк», «шамандықтың қалдығы», «діни сауатсыздық» деген сылтаулармен ұлттық құндылықтарымыз аяққа тапталуда. Христиандық ағымдардың идеологиясы дәстүрлі отансүйгіштік, қарапайымдылық, бауырмалдық, имандылықты өзге, жат құндылықтармен алмастыруға күш салуда. 

Осы орайда, шетелдiк дiни ағымдардың идеологиялық экспансиясына қарсы келе алатын, ұлттың рухани бірігуге ұмтылысын табысты ете алатын, халықты одан әрі біріктіре түсетін, қазақтардың ұлттық-мәдени құндылықтарын сақтап қала алатын бiрден бiр идея тамырын тереңнен алған «Мәңгі ел» идеясы бола алады.  

Қазіргі Қазақстан жағдайында қандай да бір идеологиялық жүйенің ұлттық-мемлекеттік идеологиялық  дәрежеге жету үшін ең басты талап оның тарихи тамырға ие болып, мемлекет тарихында белгілі бір кезеңдерде өзінің идеологиялық міндетін атқаруы тиіс болды. Осы талапқа ұсынып отырған идеологиялық жүйе толық жауап бере алатыны белгілі болды. Бұл орайда, «Мәңгі ел» бұл талапқа тек жауап беріп қана қоймай, қазіргі заманғы қоғамымыздың одан әрі дамуына мұрындық бола алады.

 Мәңгі ел жаңа кезеңде

Қазіргі замандағы саяси-экономикалық сұраныс ұлттық идеологиямыздың міндеттері ретінде жүйелі мәселелерді шешу талабын қояды. Ұлттық идеология тек ұлтты біріктіруші ғана емес, елдің ішкі, сыртқы қадамдарын реттеп, қазақ мемлекетінің абыройын әлемдік қауымдастық шеңберінде асқақтатып, оның одан әрі өсіп, өркендеуіне мұрындық болуы тиіс. Әлем жұртшылығының алдында тұрған ғаламдық  мәселелерді төл ұлттық идеология тұрғысынан шешуге ат салысып, табысты нәтижелерге қол жеткізуге міндетті. Қазақ тарихын саралау барысында төл идеологияның тарих тезінен абыроймен шығып, өз заманының талабына сай міндеттерін атқарғаны белгілі болып отыр.

«Мәңгі ел» ең алдымен мемлекеттің ішкі жағдайларына идеологиялық тірек болып, елдегі саяси-экономикалық, әлеуметтік, рухани-мәдени мәселелердің оңтайлы шешілуінде билікке тірек болуы тиіс. Сонда ғана, ұлттық идеологияның қоғам сұранысына жауап беріп, өзінің идеологиялық міндетіне сай тетік бола алады. Екіншіден, Қазақстан Республикасының әлемдік қауымдастықтағы лайықты орын алуына жағдай жасайтын, әлемде қалыптасқан халықаралық құқықтық нормалар мен жалпыадамзаттық принциптерге қайшы келмей, адам құқығының сақталуының кепілі болуы тиіс.   

Жүйелеп айтар болсақ, ұлттық-мемлекеттік идеологияның Қазақстан халқы мен мемлекетіміздің алдында тұрған төмендегідей жеті міндетке топтастырылған бағытпен дамуды қамтамасыз етуі шарт:
1. Қазақстан Республикасының халқын, ұлтына, дініне, жынысына қарамастан қазақ халқы төңірегіне біріктіру;

2. Билік пен халық арасында шынайы үндестікке негізделген тығыз байланыс орнатып, олардың арасындағы қарым-қатынасты ортақ идеология шеңберінде реттеп, бір-біріне қолдау көрсетуші біртұтас саяси организмге айналдыру;

3. Елдегі демократиялық үрдістерді  сақтай отырып, әртүрлі саяси күштерді, әлеуметтік топтарды бір идея төңірегіне біріктірудің қуатты идеялық негізіне айналу;

4. Ел халқының жағымды моральдық бейнесін жасап, оларды рухани тұрғыда тәрбиелеп,  дамыған, алдыңғы қатарлы, білімді, дені сау және рухы мен ақыл-парасаты биік Қазақстан азаматының қалпын жасау;

5. Елдегі ішкі экономикалық жағдай мен халықтың әлеуметтік ахуалының тұрақтылығын қамтамасыз етіп, еліміздің одан әрі дамуына мұрындық болу. Экологиялық жағдайдың жақсарып, қоршаған ортаны үнемі бақылауда ұстап, қадағалап отыру;

6. Әлемдік қауымдастықта еліміздің беделін одан әрі асқақтатып, сыртқы саясатымыздың жетістіктерін қамтамасыз ету. Әлемдегі және аймақтағы халықаралық қатынас субъектілерімен қарым-қатынасты одан әрі кеңейтіп, Ел беделінің өсуіне ықпал ету;

7. Ұлттық қауіпсіздігіміз бен қорғаныс қабілетін қамтамасыз етіп, Еліміздің ұлттық мүдделерінің кеңейіп, сақталуына ықпал ету және ішкі және сыртқы қатерлердің қаупін сейілту.

Бірінші міндет бойынша, яғни Қазақстан Республикасының халқын біріктіруде «Мәңгі ел» идеясы осы үдерісті одан әрі дамытып, Қазақстан халқын одан әрі біріктіруге өз ықпалын тигізетін болады. Қоғамымыздың дамуы барысында мемлекет халқы қазақ халқының төңірегіне одан әрі топтасып, біріге түседі. 

Жалпы, “ұлт” терминiнiң мәнiне үңiлсек, бұл “этникалық топтар” ұғымынан гөрi кеңiрек, белгiлi бiр мемлекеттегi басым этникалық топтың төңiрегiне бiрiккен, сол елдiң өткенiмен, қазiргi қалiмен және болашағымен өз тағдырларын тамырлас еткен түрлi этникалық топтарға қатысты жалпы халықтық атау. Осы орайда У.Смағұлованың айтқанындай жалпы ұлт пен этникалық топтардың ара қатынасы атом төңiрегiне бiрiккен молекулалардай болу керек. Қазіргі кезде елімізді мекендейтін өзге ұлт өкілдері қазақ мәдениеті мен тілін терең үйреніп, титулды халықтың мәдени-рухани құндылықтарына құрметпен қарап отыр. «Қазақстан халқының бірлігі доктринасында» да қазақ халқының маңызына айрықша орын берілген.


Қазақ халқы өз төңірегіне елімізді мекендейтін өзге ұлт өкілдерін біріктіру үшін ең алдымен өз бірлігі берік болу керек. Өкінішке орай халқымызға кесел болып жабысқан рушылдық, жүзшілдік ауруы осы бірлікті осалдатып, елдігімізге сызат түсіріп отыр.  «Жүз», «ру» сөздері дәстүрлі көшпенді қазақтарда облыс, ауыл ұғымдарын беретін әкімшілік-географиялық түсініктер.  Яғни, қазақтағы үш жүз көшпенді қазақ жеріндегі үш географиялық-әкімшілік бөлініс. Жүз қазіргі көптеген қазақтар сенетіндей генетикалық тұрғыда туыс адамдар тобын, тайпаларды, руларды біріктіретін орталық емес, өзара туыс емес, тіпті, генетикалық тұрғыда алшақ этникалық элементтерді біріктіретін саяси-әкімшілік ұйым. Бұған әр жүзде кездесетін рулардың қазақ тарихында бір жүзден екінші жүзге бөлініп, қосылып отырғандығы куә болады. Мысалы, қазақтағы «тіней», «бағыс», «керей» сияқты рулар қазақтың барлық жүздерінде кездеседі. Қазақ жүздері, яғни саяси-әкімшілік бөлініс жүйесі қалыптасып болғаннан соң да қазіргі жаңа аудандардың пайда болғанындай, бір ру екінші жүзге қосылып, кейде бірнеше ру қосылып, бір тайпаның негізін қалады. Сондықтан, жүзшіл, рушыл қазақтардың қазақ руынан қанның, геннің сабақтастығын іздеп, оны шежіре бойынша қуалап, жүзге апарып тіреп, трайбализм дертіне шалдығатындай ешқандай негіз жоқ. 

Шежіре де қазақ идеологтарының сол кездегі заман талабынан туындаған қандық жақындықты бекітуге бағытталған саяси туындысы. Оған қазақ шежіресіндегі бір ізділіктің болмауы себеп бола алады. Сондықтан да, рулық сезімге берілмей, мәселеге ғылыми тұрғыда мән беріп қарау керек. 
Қазақтағы жүзшілдік пен рушылдық дертінің қуатын жою үшін бұрынғы тарихи әділеттілікті қайта қалпына келтіріп, «облыс» терминін «жүз» терминімен ауыстыру қажет. Бұрын қазақта үш жүз болса, қазір қазақта 14 жүз бар.  Қазақтағы ру-тайпа, жүз атауларын қазіргі Қазақстандағы облыс, аудан, ауыл аттарына беріп, тарихи дәстүр сабақтастығын қалпына келтірген жөн. Сонда ғана қазақтар ру-тайпалардың, жүздердің көшпенді қоғамдағы саяси-әкімшілік бөлініс қана болғандығын түсінеді.  Мысалы, Ақтөбе облысын Кіші жүзі, Қарағанды обылысын Қарағанды жүзі, Ембі ауданын Әлімұлы ауданы, Іле ауданын Дулат ауданы, т.б. Осылайша, біз біріншіден тарихи әділеттілікті қалпына келтіріп, қазақ руларының атын мәңгілік халық жадында қалдырсақ, екіншіден, ру-жүздердің саяси-әкімшілік бөлініс  қана болғандығын көрсетіп береміз. 

Елбасымыздың дана саясатының нәтижесiнде қоғамды “қазақ тiлдiлер” мен “орыстiлдiлер” деп бөлу арқылы елді жікке бөліп, қазақи құндылықтарға үнемi соққы берiп отыруды көздеген қаскүнем топтардың әрекетiне тосқауыл қойылып, елiмiздегi жүздеген ұлттар мен ұлыстар өкiлдерi Елбасымыздың тiкелей бастамасымен құрылған Халықтар Ассамблеясы арқылы өз тiлдерi мен мәдениетiн дамытуға белсене кiрiстi. 

Шынында да бастапқы кезеңде елiмiздегi орыс ұлтының қазақтардың ұлттық құндылықтарын дамытуға талпыныстарына түсiнбестiкпен қарағаны рас. Кеңес Одағының аяқ астынан құлауы бұрын жетекшi жағдайда болған орыс және орыс тiлдi халықтың  бұқаралық  санасын  тез деформация жағдайына келтiрiдi. Олар өздерiнiң этнолингвистикалық және этногенетикалық отанынан саяси  және  әлеуметтiк–мәдени  жағынан  ажырау  қаупiн  айқын сездi.  Екiншiден, жаңа, түбегейлi процестер  негiзiнде де посткеңестiк  кеңiстiкте қазақ  халқының мемлекеттiлiгiнiң қалыптасуына  славян және орыс халықтарының  терiс  көзқарастары  күшейдi. Жоғарыда атап өткенiмiздей, негiзгi факторларды талдау ТМД шеңберiнде БАҚ арқылы  “ақпараттық байбалам салудың” артында елiмiзде мүдделерi тоғысқан белгiлi бiр саяси-экономикалық мақсаттағы топтар мен тұлғалардың тұрғандығын көрсеттi. Бұл топтар елiмiздегi орыс-славян ұлтының атынан сөйлегенiмен, тек санаулы ғана желiккен тұлғалардың басын бiрiктiретiн, барлық орыстарды арттарынан ерте алмайтын қуыршақ топтар екендiгi барынша белгiлi бола бастады. 

Енді, демографиялық, этнолингвистикалық өзгерiстердi ескере отырып, ұлттық дәстүрлер мен құндылықтарды қоғамымыздағы идеялық тұғырнама дәрежесiне көтеруде, батыл, тиянақты шешiмдер қабылдаудың кезi келдi. 

Бiр мәселенiң басы ашық—қазақ халқы тарихи негiзде түрлi ру-тайпа бiрлестiктерiнен тұрғанмен халықтың этно-генетикалық тегi бiртұтас. Қазақтарды қандай жүйеге салып қараса да олардың этникалық тұтастығының жiгiн ашып тармақтап бөлшектей алмайды. Қазақтар—тарихи қалыптасқан, өздерiне тән аймақтық түр-тұлғаға ие нәсiл нұсқасы. 

Қазақ халқы туа бітті бірлікшіл, ынтымақ сүйгіш, бауырмал, толерантты халық. Қазақ тарихын зерделесек, қазақ халқының бастамасымен ешқандай да этникалық негізге сүйенген жанжалдар мен қуғындаулардың болмағандығын байқаймыз. Осы кісілік қасиетінің арқасында халқымыздың саны өсіп, берекесі артты. 

Қазақ халқының қалыптасуы ұзақ мерзiмдi тарихи үрдiстер нәтижесiнде ортақ территория, тiл, материалды және рухани орталықтардың қалыптасуымен қатар орындалады. Осы орайда айта кету керек, қазақ халқы осындай көптеген ортақ құндылықтарға ие түрлi ру-тайпалардың бiрiгуi нәтижесiнде ғана емес, сондай-ақ, араб, иран, моңғол сияқты дәстүрi өзгеше, этникалық элементтердi де өздерiне сiңiре қалыптасқанына тарих куә. Бұл жайлы тарихшылар “… бұл мемлекеттердiң этникалық негiзi- белгiлi бiр этникалық территорияда орналасқан жергiлiктi түркi тайпаларының төңiрегiне күрделi этникалық байланыстар нәтижесiнде жергiлiктi және келiмсек, туыс және бөгде, тұтас және шашыраңқы, түркi және түркiленген (ассимиляцияланған) тайпалар, рулар мен олардың тармақтары топтасты”-деп жазады.


Тарихшылар тағы да қазақ халқының қалыптасу үрдiсiне қатысты “халықтың қалыптасуы–ұзақ процесс, оның түпкiлiктi қалыптасуы уақыттың белгiлi бiр мерзiмделген кезеңiне жатқызу қиын. Бiрақ тарихи, археолого–этнографиялық, антропологиялықтың лингвистикалық деректер қазақ халқының қалыптасып бiтуiн ХIV – ХV ғғ. жатқызады” – дейдi. Бiздiңше, қазақ халқының қалыптасуы осы кезеңде орындалғанмен, бұл күрделi үрдiстiң екiншi бiр кезеңiн тағы да бастан кешу үстiндемiз– ол – ХҮIII–ХХ ғ.ғ. қазақ жерiне түрлi саяси-әлеуметтiк жағдайларға байланысты ұлттар мен ұлттардың қоныс аударуымен тығыз байланысты. 

Осы орайда, “қазақ” атауы уақыт өте келе Қазақстан халқының жалпы ұлттық атауы ретiнде қабылдануының сенiмдi  негiз бар деп айтуға әбден болады. Бұған дейiн, “қазақ” атауының шығу тегi мен тарихына қатысты түрлi пiкiрлер айтылып келген едi. Бұл тiптi, түрлi пiкiрталастар тудырып мәңгi бiтпес дауға айнала жаздаған кезi де болған. Расында да белгiлi бiр жер, халық атауын талдап, таразылап, қорытындылау, деректердiң болмауынан қиындықтар туғызар кезi аз емес. 

Бiзде де 1997 жылы Ә.Х.Марғұлан атындағы археология және Ш.Ш.Уәлиханов атындағы тарих институттары шығарған “Қазақстан тарихы - көне заманнан күнi бүгiнге дейiн”  атты көптомдықта келтiрiлiп, қорытындыланған осы мәселеге қатысты ұлт мүддесiне сай тұжырымға тоқтап, бекiтiп, дәрiптегенiмiз жөн. Мұнда “қазақ” атауы жайлы сансыз ұстанымдардың iшiнен  бұл атаудың әлеуметтiк сипатына назар баса аударылған. “Қазақ” атауына қатысты дәл осы ұстанымды одан әрi  шегелеп, темiрқазыққа айналдыра алсақ, бұл ұлт болашағы үшiн өте маңызды шара болар едi. “Қазақ” сөзi азат, өз ортасынан жырақтағы жеке адам немесе топ мағынасын бередi. Бұл пiкiр “қазақ” атауында әлеуметтiк мағынаның басым екендiгiн және бұл өз мемлекетiнен, тайпасынан, руынан бөлiнiп, өз күнкөрiсiн әскери жорықтарға қатысу арқылы айырған топтың немесе жеке адамның атауы.

Келтiрiлген мәлiметтер Қазақстан жерiнде мекен еткен түрлi ру-тайпа бiрлестiктерiнiң ұлтқа бiрiгу үрдiсi барысында әлеуметтiк мағынаға ие “қазақ” атауын таңдап алғандығын көрсетедi. Тiптi, Қазақ хандығының құрылып, мемлекет атауы ретiнде «қазақ» атауын таңдап алудың да негiзiнде әлеуметтiк мағына жатыр–Әбiлқайырдан бөлiнiп, «қазақ», яғни, «еркiн», «азат»  болған ұлы көш осы атауды мемлекет пен халық атына берiп, осы атау төңiрегiне ұйып, бекiдi. “Қазақ” атауының әлеуметтiк сипатқа ие болғандығы тағы бiр дәлел, халқымыздың құрамындағы ру-тайпа өкiлдерiнiң әлi күнге дейiн өзiнiң қазақ ұлтына бiрiккенге дейiнгi ру атауларын қолданыстан шығармауы.

Қазiргi Қазақстанды өздерiне құт мекен еткен диаспора өкiлдерiнiң елiмiзге келiп, орналасу тарихына үңiлсек олардың да “қазақ” екендiгiнiң, яғни, өздерiнiң тарихи отандарынан тастап шыққан олардың елiмiзге қоныстанып, “қазақ”–азат, еркiн адамдар болғандығы жасырын емес. Дәл осы негiзде олардың жалпыұлттық әлеуметтiк-саяси атау ретiнде “қазақ” атауын қабылдауларының толық тарихи негiзi бар екендiгi шүбәсiз.

Өйткенi, олар қазақ ретiнде өздерiнiң тарихи отандарын түрлi саяси-әлеуметтiк себептерге байланысты тастап шыққандар. Бұрынғы кеңес басшылығы мен кеңестiк саясат ұйымдастырған коллективтендiру, индустрияландыру, отызыншы жылдардағы жаппай репрессиялар тұтас халықтарды күштеп жер аударуға алып келдi. Өз жерлерiне өктем билiк сидырмаған кәрiстер, дүнген-ұйғыр топтары, азербайжан, армян, курд, түрiктер қазақ жерiне келген соң “қазаққа”–еркін адамға айналып, шын мәнiдегi барлық қазақтың арманы–еркiндiк пен азаттыққа қол жеткiздi. Қазақ жерiн мекен еткен әрбiр диаспора өкiлi осы аймаққа “қазақ”, яғни, түрлi саяси-әлеуметтiк себептерге байланысты өз ортасынан бөлiнген әлеуметтiк топтар  болып келдi. Яғни, Қазақстан Республикасының азаматтары–тағдырларын қазақ халқымен тығыз байланыстырған, азат, еркін, шынайы қазақтар. Қазақ халқының төңірегіне топтасқан қазақ халқы бір идея–Жаратқанның қолдауына ие, еліміздің территориясында өмір кешкен көне мемлекеттердің дәстүрлерін жалғастырушы, тарихта өткен ұлы тұлғалардың арманы болған «Мәңгі елді» бірігіп дамыту идеясы болуы тиіс.
«Мәңгі елде» мемлекеттік тіл–қазақ тілі. Қазақ тілінің өзі мәңгі мемлекет идеясының негізі. Өйткені, қазақ тілі тамырын көне түркі тілінен алған, көне мемлекеттіліктіктің сабақтастығының белгісі ретінде әлі де қуатты тілге айналып отырған, әлі де болашақтың сағымданған қойнауына мәңгі мемлекетпен, мәңгі халықпен бірге баратын мәңгілік тіл. Сондықтан да елдің мәңгілігіне сенетін мемлекетіміздің әрбір азаматы осы тілде сөйлеп, ұрпақтарына да осы тілді үйретіп кетуге міндетті.

 Қазақ халқын біріктірудегі бір амалы–қоғамда, әлемдік қауымдастықта «Ұлы қазақ халқы» ұғымын енгізіп, орнықтыру. Қазақ халқының тарихы, тағдыры–ұлылықтың үлгісі. «Өзіңді өзің жаттай күт–жат жанынан түңілсін» дегендей, халық рухын көтеруде, ұлттың ұлылығын ұлықтаудың берері мол. Яғни, әрқашан, әр жерде дүниеде қазақтан асқан ұлттың  жоқ екендігін насихаттаудан жалықпауымыз керек. Халықты ездіктен көрі ерлікке тәрбиелеп, боркемірліктен көрі өркөкіректікке тәрбиелеудің маңызы зор. Рухты көтерер жақсы сөз. «Жақсы сөз–жарым ырыс» деп қазақ бекер айтпаған. 
 «Мәңгі елдің» халқы да, жері де, мемлекеті де мәңгі. «Мәңгі елдің» мәңгілігіне нұқсан келтіретін кез-келген құбылыс қатерлі. Қатермен бірігіп күресіп, ел болашағы үшін аянбай тер төгу Қазақстанды Отаным деп білетін әрбір қазақтың абыройлы міндеті.

Екінші міндет бойынша, билік халықтың қолында. Ол билік халық жиыны–Кеңес арқылы іске асады. Қазақстан Республикасы–президенттік басқарудағы ел. Президент–халықтың өздері таңдаған, билікке демократиялық жолмен келген  ел басы. «Мәңгі ел» идеологиялық жүйесі бойынша мемлекет билеушісі қандай болмасын билік басына кездейсоқ келген кісі емес. Ол Тәңірінің қолдауымен, елде тәртіп орнатып, халықтың мұң-мұқтажын жоқтау үшін жоғарыдан тағайындалған қасиетті тұлға. Кездейсоқ тұлғаға Тәңірі бұл міндетті сеніп тапсырмайды. Қазақтар Елбасына әрқашан құрметпен қараған. Қазақ дүниетанымында елбасы қасиетті, жаратушымен байланысты киелі ұғым. Сондықтан да олар билеушіге аса құрмет көрсетті. Кімде кім елбасыға құрметпен қарамай, қандай да бір кері әрекет етсе Тәңірі қахарына ұшырап, құттан айырылу қаупіне душар боламыз деп сенген. Өз билеушісіне құрмет көрсетпеген қандай қоғам, мемлекет болмасын Тәңірі қахарына ұшырайды. 

Кешегі Қырғыз Республикасында орын алған саяси уақиғалар бәрімізді де шын мәнінде алаңдатты.  Еліміздің саясатшылары бас қосып, мәселенің мәніне үңіліп осындай жағдайдың қырғыз елінде қайталану себебіне жауап іздеді. Барлығы бір ауыздан, көрші елдегі бұл саяси дағдарысты мемлекет басшыларының солақай саясатымен, халықтың тұралаған әлеуметтік жағдайымен, елдегі экономикалық ахуалмен байланыстырды. Дегенмен, саясат майталмандары жағдайдың дүниетанымдық себептерін іздестіруге талпынбады. 

Қазақ халқымен салыстырғанда, қырғыз халқы бір орталыққа бағынған мемлекетті құруда, мемлекеттік институттарды қалыптастыруда тарихи тәжірибелері кемшін. Ұсақ рулардан тұратын қырғыздарда ортақ билеуші–хан болмады. Бас басына би болған қырғыздарды рубасылары–манаптар биледі. Бұлыңғыр ауыз әдебиетінде кездесетін Манастан өзге, қырғыздарда «ақ кигізге көтеріп, сайлаған» хандары болмады. Әрине, «хан» ұғымы болмаған соң, билеушіге қатысты «Патша–Құдайдың өкілі», «билеуші–Тәңірден», «ханның айтқаны–соңғы үкім» деген сияқты ұғымдар да болмасы анық. Осы себептен қырғыз дүниетанымында билеушінің, ханның сакральды, қасиетті бейнесі болмады. 

Қазақтарда, керісінше, хан ұғымы–қасиетті ұғым. Ақ кигізге көтеріп, хан сайлау қазақ дүниетанымдық жоралғыларында берік орын алған. Қазақ ұғымында билеуші Тәңірі ырқымен билікке келеді. Оған қарсы келу–Тәңірі еркіне қарсы келу. Қазақ ханын әрқашан құрметтеген. Оған қарсы келмек тұра, оның сыртынан ғайбат сөз айтудан тартынған. Қазақ дүниетанымынан берік орын алған осы дәстүр қазақтардағы хандық билік құлаған соң да, мемлекет басшысына қатысты сақталып қалды. Қазақ ешқашан бұрын өткен билеушілерін даттап, қара күйе жақпады. Яғни, қазақтың тарих бойына тегіне сіңген билеушіге деген құрмет күні бүгінге дейін сақталып келді.

Қырғызстандағы соңғы орын алған халық толқулары кезінде адам шошырлық көріністердің куәсі болдық. Бұл көріністердің дені қазақ дүниетанымына жат құбылыстар еді. Аласұрған қырғыздардың соңғы Президенттің бейнесі салынған кілемге есекті аунатып қорлауы билеушіге қасиеттілікті бермеген қырғыздар үшін үйреншікті әрекет болса, қазақ дүниетанымы үшін шын мәнінде өте анайы көрініс болды.

 «Мәңгі елде» халық билікті биліктің бір тармағы–Кеңеске өз өкілдерін сайлау арқылы іске асырады. Кеңес–Қазақстан Республикасындағы жоғарғы заң шығарушы орган. Кеңеске келетін тұлғалар адами қасиеттері жоғары, еліміздің мәңгілігіне сөзсіз иланатын, осы игілікті іс үшін жанын қиюға даяр, шынайы патриот, иманды, аса білімді, сөзге шешен, іске шебер болуы қажет. Кеңеске Жаратушы шығарған заңдар қазіргі заман талабына сай өңделген күйінде жетеді. Немесе, Жаратушы ырқына сай заңдарды шығарады. «Мәңгі елдің» мәңгілігіне нұқсан келтіретін заңдарды жібермейді. Ал, Жаратушы заңдары табиғат пен қоғамның, халық пен мемлекеттің мүддесіне сай жасалған заңдар. Бұл заңдардың көпшілігі халықтың тұрмыс-тіршілігіне әдет-ғұрып түрінде енген, бітім-болмысымен біте қайнасқан.

Алтын орда мемлекетінде, Қазақ хандығында осы өздерінің алдындағы мемлекеттік құрылымдарда үстем болған ережелер әрі қарай пайдаға асып, өзгерістерге ұшырағанмен өзінің дәстүрлі өзегін, мәйегін сақтап қалды. Қасымның «Қасқа жолы», Есімнің «Ескі жолы», әз-Тәукенің «Жеті жарғысы» сияқты қазақ хандығы тұсындағы заңдар жиынтығынан біз дәстүр сабақтастығын байқаймыз. Ғұндардан бастап Қазақ хандығына дейінгі кезеңде түркі қоғамында мемлекеттік идеология қазығы ретінде дәстүрлі дүниетанымның идеологиялық қайнар-күші орасан зор болды. Қоғамның ішінде тәртіп орнатып, қоғам жұмысын реттейтін, қоғам мүшелерін біріктіретін ереже сол қоғамның баяндылығының кепілі болып табылады. Мемлекеттің де тағдыры осы ереженің пәрменділігіне байланысты болатыны анық. Мемлекеттегі қоғам мүшелері мен билеуші топ мемлекеттің тұрақтылығы үшін тұрақты заң керек екендігін түсінді. Ондай заңды адам қолымен жасау мүмкін болмады–адам жасаған заң әрдайым адамдардың талабы мен тілектеріне орай өзгеріске ұшырайтын еді. Сондықтан да адамдарға мүлде тәуелсіз, олардан әрқашан биік тұратын Құдай заңдарының жөні бөлек болды– адам заңы өзгередi, ал Құдай заңы ешқашан өзгермейдi. Осындай бұлжымас заңдардан тұратын ережені тек дін ғана бере алды. Сондықтан да, ортағасырлық түркілер де өз мемлекеттеріндегі бастапқыда Тәңірі қалауымен, кейін, ислам дінінің күшеюімен Алла тағала  жасаған заңдардың пәрменіне сүйенуді қалады.  

«Мәңгі елдегі» биліктегі әділдік пен шешендіктің, адалдық пен тазалықтың қазіргі белгісі–билер. «Мәңгі елдегі» би, тек «жоғары білімді заңгер» деген құжаты бар кез-келген адам емес. Билер «Мәңгі ел» идеясына көзсіз сенетін, дәстүр мен әдеттен терең білімі бар, кәсіби білімі мен имандылығы жоғары тұлғалар арасынан тағайындалуы тиіс. Егер «Мәңгі ел» биі осы талаптарға сәйкес болмаса адам тағдырын шешіп, Жаратушының қасиетті билігін жерде атқаратын олардың Тәңірі қахарына ұшырайтындығы анық. Ондай билерден құт қашып, оның билігі жарамсыз болып табылады.

Заң-ережелерді игеруімен, шешендігімен, әділдігімен көзге түскен тұлға би атағын иемденді. Заң басты бағдар болған қазақ қоғамында бидің дәрежесі де өте жоғары болады. 

Үшінші міндет бойынша «Мәңгі ел» елдегі демократиялық үрдістерді  сақтай отырып, әртүрлі саяси күштерді, әлеуметтік топтарды бір идея төңірегіне біріктірудің қуатты идеялық негізі.
«Мәңгі елде» демократиялық құндылықтар сөзсіз сақталады. Дегенмен, бұл демократия тамырын дәстүрлі дүниетанымнан алған дәстүрлі, өзіндік ерекшеліктерге ие демократия. Тарихи мәлiметтердi талдау дәстүрлi демократияның қазақ мемлекетiнiң тарихында абыройлы мiндетiн атқарып, мемлекетiмiздiң өсiп-өркендеп, дамуына орасан үлес қосқандығын паш етедi. Анталаған жау ортасында, қиын-қыстау замандарда ел мен халық мүддесi үшiн шырылдаған қазақ демократтарының сол кездердегi батылдығы мен табандылығы қазiргi тәуелсiздiгiмiздiң негiзi болғандығында сөз жоқ. Бiрақ, тарихи талдаулар көрсеткендей, ол демократтардың айтарының да өз мөлшерi мен шегi болды. Ең бастысы бұл норманың алтын сызығы ешбiр жеке адамның, қоғамның, билiктiң қалауымен белгiленбедi. Бұл мөлшердi сөз бостандығы құқын пайдаланушының Жаратушы еркіне сүйене отырып, өз ар-намысы, жауапкершiлiгi, азаматтығы белгі қойды. Анығырақ айтқанда оның иманы бостандығының шегiн белгiлеп бередi. 

Иманды қоғамның иманды демократы өз ар-намысын ешкiмге таптатпайды, қоғамға залалды көрiнiстерге шыдамдылық танытпайды, сондай-ақ басқалардың құқығына да қол салуда өзiн-өзi тежейдi. ''Малым жанымның, жаным арымның садағасы'' деген қазақ биі үшiн сөз бостандығы иман негiзiндегi ар-ұяты шеңберiнде болады.Дешті-Қыпшақ даласындағы бүкіл тарихи өзгерістердің де негізгі қозғаушы күші рухани процесте қазақ билері хандықтағы мәселелердің барлығының түркі-көшпенді өміріне сәйкестелген дәстүрлі дүниетаным шеңберінде шешті. 

Егер демократияның мәнi қоғамның барлық мүшелерiнiң тең құқылығы мен азаттығының сақталуы десек, онда демократияның ажырағысыз бөлiгi—сөз бостандығының қорғалуы осы азаттықтың шынайылығының көрiнiсi болары анық. Кешегi адуынды тоталитарлық жүйенiң идеологиялық құрсауында үндерi тұншыққандар  елiмiздiң тәуелсiздiкке қол жеткiзуiмен өздерiнiң конститутциялық құқықтары шеңберiнде сөз бостандығының жетiстiктерiн пайдалану құқығына ие болды. Бұқаралық ақпарат құралдарының кез келген түрi де соңғы он жылда күрт көбейiп, құқығын пайдаланып, шерiн тарқатам деушiлерге өз ақпарат кеңiстiктерiн жарыса ұсынуда. Осы орайда баса назар аударар бiр жай, берiлген мүмкiндiктi қоғамға зиянды, ұлт қауiпсiздiгiне елеулi нұқсан келтiрер кертартпа құбылыстарға табанды тосқауыл қойып, мемлекеттiлiгiмiздiң өркендеп, дамуына үлес қосуда пайдалануымыз шынайы демократия талабы болары сөзсiз.  

Жалпы, кейбiреулердiң демократияның алтын бесiгi деп  ауыздарынан суы құри мақтап жүрген Батыстың өзiнде де сөз бостандығының шегi бар. Батыстағы демократияның басты кемшiлiгi — сөз бостандығы мемлекет пен ұлт мүддесiне нұқсан келтiрер тұста шектеледi. Ресей ғалымы, профессор С.А.Микоянның пайымынша американ журналистерiнің басты демократиялық  құндылығы—сөз бостандығы шектелген. Батыста мемлекет пен ұлт мүддесiне орай бекiтiлген басшы, немесе бiр топ пiкiрiн бiлдiретiн көзқарас әрқашан дұрыс болып есептеледi. Басқа мамандардың пiкiрi мен ұсыныстары осы басты тұжырым тасасында қалады. Бұл батыс қоғамындағы кез келген басшы, ықпалды қаржылық және саяси топтарға қатысты. Ирак-американ соғысы барысындағы соғысушы елдердiң өз азаматтарының жан айқайына пысқырып та қарамауы осы пiкiрдi орнықты ете түседi. Мұндайда қазақ ''ет сасыса тұз себемiз, тұз сасыса не себемiз'' деп шарасыздық кейiп танытқан. Менiңше, Батыстың бiзге қатысты ''демократияшылдығы'' бақай есепке түзiлген. 

Дегенмен, сөз бостандығы және оның шама-шарқы мәселесiне келгенде бұл шарасыздықтың негiзсiз екендiгi, осы салада батыстың шалажансар демократиясын он орап алар өзiмiздiң дәстүрлi-тарихи құндылықтарымыз бар екендiгi ерiксiз ойға оралады. 

Тура сөзбен түбiнде алыс шабарсың,

Бекер сөзден сөгiс, қарғыс табарсың,

Тура сөзден  тартпа тiлдi, өңiн қи,

өтiрiкте өз тiлiңдi өзiң ти—деп Жүсiп Баласағұни   бабамыз сөйлеушiлердi имандылық шеңберiнен аттап кетпеуге шақырады.

Ақиқат пен адамгершiлiкке қарсы қасақана әрекет еткен билiктiлердiң имансыздығы, тiптi, ол ең жоғарғы билiк өкiлi болсын қазақ демократтарының ашу-ызасын туғызды. Ақиқатты иман-таразыға салған олар ''айтпаса” — сөз өледi'' деп, үнсiз қалуды азаматтығына сын санап, Жаратушы мен халық алдындағы азаматтық парызын жасқанбай орындады.

Көрiп отырғанымыздай, қасиеттi халқымыздың бай дәстүрiнде қазiргi мың құбылған әлемдегi жылтырақ көз бояуларға мүлдем айырбастауға келмейтiн құндылықтарға ие екендiгiмiз белгiлi болып отыр. Әрине, бұл—тарих. Бiрақ, елiмiз тәуелсiздiк алғаннан берi  тәуелсiздiгiмiздi бекiте түсер тарихи дәстүрлердi қайта жаңғыртып, қазiргi заман талабына орай қайта қалпына келтiргенде көп нәрсе ұтар ма едiк. Тәуелсiздiктiң алғашқы жылдарындағы еркiн елдiң еңсесiн көтерер тұста тарихи репутациясы күманды Батыстың қолтығына тығылып, олардың бiздiң дiлiмiзге келмейтiн жарамсыз құндылықтарына көзiмiздi сатқанша, өз өркениетiмiздi қайта жанғартқанда мерейiмiз үстем бола түсер ме едi. Нарық пен адамдар жасаған заңдар үстемдiк құрған еркiн қоғамда демократия, адам құқығы, сөз бостандығы бар болғаны үстем державалардың әдейi таңған саяси қысым көрсету құралы болып қала бередi. Тек иманды қоғамдағы иманды адамдар ғана шынайы, тең құқықты, азат қоғамды жасай алады. 

Надан елдің имансыз, тобыр  тұрғындары үшiн сөз бостандығы бар болғаны қалыпсыз, бей-берекет, бәтуәсiз құндылық. Айтылуы кезек күттiрмейтiн, өмiрлiк маңызы бар мәселелер нәпсiнi қоздырар, жеңiл-желпi жылтырақ сөздер мен қоғам мүшелерiн өзара араздатып, өшпендiлiк отын тұтандыратын зымиян сөздiң тасасында қалатыны да надан елге тән құбылыс. 

Ал «Мәңгі елде» шынайы демократия бар. «Мәңгі елдің» халқы тек шындықты айтады. Біреуді нақақтан жалалау, өтірік айту, жеке басын күйттеп демократияшыл болу бұларға жат. Мәңгі қазақ елінде сөздің қасиетті саналуы себепті, бей-берекеттікке, жалаға, біреудің ішкі ісінен өзіне саяси ұпай жинау жоқ. Өйткені, сөздің өз нормалары мен шегі бар.

Осылайша, «Мәңгі елдің» салтанатының баяндылығының билікке тікелей қатысы бар. Мемлекет билігі салауатты, тұрақты, білімді, көреген жетілген билік институттарының қолында болса сол мемлекеттің гүлденуінің кепілі. «Мәңгі елдегі» билік жүйесі Тәңір қолдаған билеушіге, иманды сот-билік жүйесіне, халықтың шынайы қолдауымен іріктерліп алынған қоғамның белсенді мүшелерінен тұратын Кеңеске, билеуші мен халық еркін орындаушы билеуші ұсынған, Кеңес мүшелерінің рұхсатымен құрылған үкіметтен тұрады. Бұдан өзге, қоғамдағы саяси тұрақтылық пен тепетеңдікті сақталуын кепілі боларлық білімді де білікті оппозицияның болуы шарт. 

Дегенмен, оппозицияның бағдарламасы мемлекеттің ұлттық идеясы мен ортақ мемлекеттік бағдарлама аясында болуы тиіс. Яғни, «Мәңгі елдің» саяси-экономикалық дамуында оппозиция дәстүрлі дүниетанымды айналып өтпей, басқа, жат дүниетанымдық құндылықтардың негізінде құру туралы жоспардан аулақ болғаны жөн. Басқаша айтқанда, «Мәңгі елдегі» оппозиция «Мәңгі елдің» дамуында өз ұстанымдарын дәстүрлі дүниетаным тұрғысынан қарастыруы керек. 

Төртінші міндет бойынша, «Мәңгі ел» ел халқының жағымды моральдық бейнесін қалыптастырып, оларды рухани тұрғыда тәрбиелеп,  дамыған, алдыңғы қатарлы, білімді, дені сау және рухы мен ақыл-парасаты биік Қазақстан азаматының қалпын жасайды.
«Мәңгі ел» халқы моральдық-рухани  тұрғыда жоғары, дендері сау, әлеуметтік жағдайлары жақсы, генетикалық жағынан жетілген алдыңғы қатарлы ұлт.

Бұл үшін халықты тәрбиелеу үш түрлі нысанды қамтиды:

1) Жеке адам;

2) Отбасы;

3) Халық.

Ең алдымен, «Мәңгі ел» ұлттық идеологиясы ұлтымызды, ұлттық құндылықтарымызды жахандану апатынан сақтап қана қоймай, әлем халықтарына үлгі болатындай жаңа сапалық дәрежеге көтереді. 

Тәрбие отбасынан басталады. Отбасыдағы тәрбие құндылықтары мемлекеттік мүдделермен астатсып жату керек. Жеке адамды тәрбиелеу екі түрлі жолмен жүргізіледі. Біріншіден, жеке адамды қоршаған орта (отбасы, қоғам), екіншіден, қоғамда берік қалыптасқан ортақ ережелер бойынша адамның өзін-өзі тәрбиелеуі.   Қазіргі қазақ пен бұрынғы қазақты салыстырайықшы? Қалай аз ғана уақыттың ішінде қазақтың болмысы осылайша тез адам танығысыз болып өзгерді? Қазақ халқының моральдық тұрғыда құлдырауының басты себебі–ұлттық тәрбиенің тетіктерінің істен шығуы. 

        Қазақ қоғамындағы жеке адам ең алдымен Қазақстан Республикасының азаматы.  Ол өзінің ұлттық, діни ерекшелігіне қарамастан қазақ қоғамының толыққанды мүшесі.  Ол өзінің этно-мәдени ерекшелікке ие ұлттық қауымының емес, ең алдымен  оның лайықты өсіп-өркендеуінің кепілі– ортақ Отанның мүшесі. Жеке адамның азаматтық тұғырының дені ортақ мемлекеттік мүддемен байланысты. Ал, өзге мүдделері тек оның жеке басы мен отбасындағы байланыстарға негізделген. Ол қоғамның өзі сияқты басқа мүшелерімен осы ортақ мүдделер негізінде байланыса алады.        

       Отбасында, қоғамда бала тәрбиесіне баса назар аударылу қажет. Баланы имандылыққа, бауырмалдыққа, көпшілдікке, отаншылдыққа тәрбиелеу керек. Жекешілдік–дүниеқоңыздық пен өзімшілдікке апарар тура жол. Сондықтан да баланы нарықтық жүйенің ерекше талабына қарамастан бала-бақшадан, мектептен бастап кез келген мәселені бірігіп, ұжымдық тәртіппен шешуге дағдыландыру қажет.

        Тәрбиенің негізі имандылық, сенім. Жаратушының бар екендігіне, кезі келгенде оның алдында істеген істерімізге жауап беретіндігімізге сенім. Адамды бұзатын–істеген ісіне жауапкер болуға сенімнің жоқтығы. Егер  бала мектепте сыныптасының ұялы телефонын ұрласа және оны ешкім көрген жоқ деп сенсе, онда ол кейін өскен соң пәре алып тұрып та пәре берген адамнан өзге ешкім көрген жоқ деген сенім болып, онда ар-ұят, қорқыныш, жауапкершілік пәреқорды мүлдем мазаламайды. Өкінішке орай, істеген ісің басқа біреуге, ең алдымен Жаратушыға белгілі болды ма, жоқ па, осы ісіміз үшін не жаза күтуде деген мәселелер бұлтартпас дәлелдерге қарамастан талас нысанына айналуда.  Осыған сенетіндер дұрыс жолмен жүріп, біреудің ала жібін аттамауға тырысса, сенбейтіндер ар-ұяттың белінен басып, алшаңдап жүруде. Елбасымыз 2010 жылдың бас кезінде Үкімет мүшелері, кәсіпкерлер мен депутаттармен кездесу кезінде «Құдайдан қорықпайсыңдар ма?!»- деп ашынуының себебі де осы.

Адамдардың моральдық тұрғыдағы азғындығы, адами санасының кемшіндігі елді алға бастырмайды. Міне, сондықтан да «Мәңгі елде» адам сапасына баса назар аударылады. «Мәңгі елде» бұл мәселеге нүкте қойып, Жаратушының бар екендігі, «қамшының сабындай қысқа өмірде» басты ұстаным адалдық екендігі, «дүние-мал қолдың кірі екендігі»,  әрбір істеген ісіміздің зауалы болатындығы, құттың қонар жері адалдық екендігі, о дүниеде жүзіміздің жарқын болуы бұ дүниедегі ізгі істерімізге байланысты екендігі дүниетанымдық нормаға айналдырылады.  

Егер адамның ниетін нәпсі билесе онда ол адамнан құтты қашырады. Қанағатсыздық, көрсеқызарлық, дүниеқоңыздық етек алады.  Мұның ақыры апатқа әкеп соғады. Адал адамның жүзі екі дүниеде де жарқын. Дені сау, ары таза. Сондықтан да араммен мал жиған байдан, адал еңбек еткен кедей артық. Жемқорлық пен парақорлық қазақтар үшін ең ауыр қылмыс болып есептеледі. Біреудің «ала жібін аттау», «араммен жиған малды» сіңіру қазақ үшін мүмкін емес әрекеттер. Күні кешеге дейін үлкен лауазымды қызмет еткен аға-аталарымыз осы принципті негіз етіп Отанға қызмет етті. Араммен жиған мал абырой әпермейтініне сенімді қазақтар, арамдықтан құт қашып, арты жақсы болмайтынын жақсы білді. 
Құттың қашқаны–абыройдың қашқаны, құттың қашқаны–берекенің кеткені. Араммен жиған малдан, адал еңбекпен жиған мал сіңімді, баянды. Жемқорлықтың, парақорлықтың түбі өзіңе, болмаса ұрпағыңа зардабын тигізеді. Қалау пенденің өз еркінде–қолдың кіріне айналған уақытша байлық керек пе, жоқ әлде мәңгілік, ұрпағыңа да жететін құтты байлық керек пе?  Сондықтан да қазақтар көбінесе екінші жолды таңдап, адалдықтың парқын сезіне білген. Соңғы кездері дәстүрдің осалдауынан бірінші жолды таңдап, «ақшаммен бәрін де сатып алам» деп адасқан қазақтар осы дүниенің өзінде атақ-абыройынан айырылып құт-берекесінен айырылып жатыр.

Ішімдік пен есірткі–қазақтың жауы, қылмыс пен бойкүйездіктің тамыры. Қазақ дүниетанымында маскүнемдік пен нашақорлық ауыр қылмыс. Жауынгер көшпенділер ешқашанда бұл құбылыстарға бой тартырмаған. Дана Шыңғыс хан «арақ ішкен адам барынан айырылады» деп өз мемлекетіндегі осындай көріністерге батыл тосқауыл қойған.  

Жезөкшелік, зинақорлық тек әлеуметтік ауру емес, рухани кесел. Рухынан айырылған, саналарын материалдық нәпсі билеген халық осындай рухани азғындыққа барады. Дәстүрлі дүниетанымда осындай кеселдерге мүлдем орын жоқ. Ұлттың азғындауы–«Мәңгі елдің» азғындауы. Елдің азғындауы–әлсіреуі. Тек рухы сау халық қана мемлекеттің тірегі бола алады.

 «Мәңгі елдің» халқы жауынгер, дендері сау, шыныққан халық. Бұл ержүректілік оларға ата-бабаларынан келген асыл мұра. «Мәңгі елдің» «Мәңгі халқының» әлсіз болуға ешқандай құқылары жоқ. Егер қазақтардың ата-бабалары жауынгерліктері әлемді жаулап алу үшін қажет болса, қазіргі қазақтың жауынгерлігі нарықтық экономиканың белестерін бағындыру үшін аса керекті. Сондықтан да олар үнемі спортпен шұғылданып, өз денсаулықтарын күтіп жүреді. 

Көп тараған спорт түрлерімен қатар «Мәңгі елдің» ұлттық ойындары–көкпар, қыз қуу, бәйге, аударыспақ, жамбы ату, садақ тарту, қазақша күреспен айналысып, жауынгерлік рухтан арылмауы қажет.  

Қазақ халқының толық кемелденген бейнесін жасау үшін жоғарыда айтып кеткеніміздей «жігіт», «төре», «кісі»» «ақсақал», «жақсы», «жаман» сияқты адамның әлеуметтік атауларының критерийлерін қалпына келтірген абзал.

Дәстүрлі қазақ ұғымында «жігіт» қазақ ұғымында сегіз қырлы бір сырлы, өнерлі, адал, физикалық тұрғыда шыныққан, иманды, Отанына, халқына берілген, әрқашан басқаларға көмекке дайын тұратын шыншыл тұлға. Жақсы жігіт тек атасының ұлы емес, ол–халқының ұлы. Ал қазір осы «жігіт» ұғымы мәнінен айырылып, ұсақтанып кетті. Қазіргі «жігіт» жыныстық жетілуге келген, тебіндеп мұрт шыға бастаған, қыздарға қырындап, темекі мен арақтың дәмін тата бастаған  еркек жынысты адам. Қазіргі жігіттер ішкен-жегендеріне мәз, кез-келген жерде қақырынып, түкірініп жүретін, физикалық тұрғыда әлсіз, арақ пен есірткіге тәуелді, масыл, қазақ қыздарына пана болмақ түгілі, оларды қорлайтын бейшара адамдар. 

Сондықтан да идеалды қазақ жігітінің бейнесін қайта қалпына келтіріп, жігіттің жүріс-тұрысының этикалық ережелерін жасап, жас ұрпаққа үлгі боларлық шынайы жігіттерді жасауымызда осы «Мәңгі ел» идеясымен байланысты. Мүмкін «Қазақ жігіті», «Қазіргі қазақ жігітінің бейнесі» сияқты ережелер жинағын шығарған да дұрыс шығар. 

Қазіргі кезде ел санасы бұлыңғырланып, халық ''жаман қазақ'' пен «жақсы қазақ» ұғымдарын әбден шатастырған. Бұхар жыраудың, Махамбеттiң, Абайдың, Мұқағалидың ''жамандары'' осы заманымызға да жетiп, тұтас халықтың атына кiр келтiрiп, әлi де арамызда бар. 

Қазiргi заманның ''жамандары'' имансыз болады. Яғни, олар Тәңiрiнiң барлығына, о дүниеге, о дүниеде Тәңiрi тарапынан болатын сұрауға сенбейдi. Сондықтан да о дүниенiң мәңгiлiк рахатын осы өмiрдiң алдамшы қызығына ауыстырып алады. Осы имансыздықтың кесiрiнен ол өтiрiкшi, жағымпаз, қорқақ, дүниеқоңыз, лас болады.

Қазiргi заманның ''жамандары'' қазақша сөйлегенмен, қазақтың тiлiн, мәдениетiн, дәстүрiн сыйламайды. Оларды өзiнше жаманшылап ''ескiнiң көзi'' деп қарайды. 

Қазiргi заманның ''жамандары'' адамды киiмiне, байлығына, жылтыр сөзiне, дүниесiне қарап сыйлайды. Сөйлесiп отырған адамның iшкi рухани дүниесiне пысқырып та қарамайды. Ақылды, парасатты, бiлiмдi адамнан бай, мақтаншақ, жылтыраққа құмар адамды жоғары қояды.

Қазiргi заманның ''жамандары'' рушыл, жүзшiл болады. Өзiнiң үйiнiң жанындағы туысы аштан бұратылып жатса да оның жағдайын сұрауға да бұрылмайды. Есесiне өзi өмiрi түрiн көрмеген тайпаласын, егер ол құзырлы қызмет iстесе, немесе өзiне қолдау керек болса оны жердiң түбiнен болса да тауып алып, оған туысқан екендiгiн дәлелдеп, туыс болып алады. Өз руын басқа рулардан биiк деп санайды. Өз руынан басқа адамдардың маңында жүргенiн қаламайды. Өз руынан шыққан мәртебелi кiсi болса соны мақтанып, айтып жүредi. Ауылына басқа рудың адамы басшы болса, ол қанша сол ауылға жағдай жасағанмен, бәрiбiр оны күндеп, мүйiздеп қуып шығады. Ал, орнына келген өз руының адамы болса, ол сол ауылды қанша қан қақсатса да туысы болғаны үшiн бәрiне көнедi, дыбыстарын шығармайды. 

Қазiргi заманның ''жамандары'' мансапты  ұлтына, халқына қызмет ету үшiн емес, тек қарақан басы үшiн iстейдi. Балаларын да осылай тәрбиелейдi. Ең қызығы, былайғы халықтың көпшілігінің ұлттық санасының трансформацияланғандығы соншалық, осындай жамандарды жақсыға балап, байлығы мен дүниесіне бола сыйлап, өздеріне үлгі тұтады. 

Ендігі тұста, «Мәңгі ел» идеясының шеңберінде халықтың сапалық деңгейін көтеру үшін бұрынғы айытылып кеткен дана ата-бабаларымыз бен ауыз әдебиеті үлгілеріндегі «жақсы» мен «жаманның» шынайы бейнесін жасауымыз керек. Жақсыны үлгі етіп, жаманды тәрбиелеуіміз керек. Сонда ғана идеалды қазақ бейнесін жасай аламыз, халықты тәрбиелей аламыз.

Қазақта саналы, ақылды, кемел адамның басты сатысы–«төре», «кісі». Қазіргі «кісі» қарнына май байлаған, төрт құбыласы түгел, қалтасы қалың тоңмойын адам. Ал, шынайы кісі ауылына, еліне беделді, көршісі мен жетімге қарасатын, иманды,  білімді кісі. Қазақ кісісі өзінің жоғарғы адамгершілік қасиеттерімен тек өз халқының ықылас-ілтипатына бөленбейді–әлемдегі басқа халықтарға да үлгі болады. Қазақ өзінің өте жоғары адами қасиеттерімен ерекшеленіп, оны басқалар тек сыртқы түр-тұлғасымен ғана емес, мінез-құлқымен де құрметтеп, қастерлейді.

Осылайша, ұлтты рухы сау, саналы етіп тәрбиелеу мемлекеттің, қоғамның белсенді әрекеттерін талап етеді. Осы әрекеттің ең бастысы–ұлтты тәрбиелеу. Ұлтты тәрбиелеу «Мәңгі ел» идеологиясы шеңберінде жүргізіледі. 

Бесінші міндет бойынша, «Мәңгі ел» елдегі ішкі экономикалық жағдай мен халықтың әлеуметтік ахуалының тұрақтылығын қамтамасыз етіп, еліміздің одан әрі дамуына мұрындық болады. Экологиялық жағдайдың жақсарып, қоршаған ортаны үнемі бақылауда ұстап, қадағалап отырады. 

«Мәңгі ел» мен «Мәңгі халықтың» әл-ауқаты мен экономикасының да өсіп-өркендеуі үшін дәстүрлі дүниетанымның тигізер ықпалы зор болмақ. Қазақ кедейді жаманға санап, байды жақсылар қатарына санаған. «Байлықты жаратқан Тәңірі, бірақ байды жаратқан ол емес, кедейлікті жаратқан Тәңірі, бірақ, кедейді жаратқан ол емес» деп, мемлекет пен халықтың бай немесе кедей болуын Тәңіріден немесе биліктен емес, әркім өздерінен іздеу керектігін анық көрсеткен. Кедейдің кедей болатыны Тәңірі жақтырмайтын, құтты қашыратын жалқаулық, ысырапшылдық, мақтаншақтық, надандық, ақылсыздық. Ал, байдың бай болуы еңбекқорлық, ақылдылық. Яғни, әр адам талпынса бай бола алады. Оны Тәңірі «Сенен әрекет, менен берекет» деп нақты ескерткен. 

Мемлекет адамдардан тұрады. Орташа тұрмысты адамдар «Мәңгі елдің» тірегі. Олар қазіргі заманның толыққанды адамдары. Олардың дені сау, еңбекке жарамды, ақыл-ойлары бүтін, өркениеттің барлық игіліктерін тұтына алатын жеке тұлғалар. Әлеуметтік жағдайы төмен сатыдағы қоғам мүшелері орташа болуға ұмтылулары қажет. Ол үшін қоғамға жат құбылыстардан ада болып, еңбек етіп, талпынып, қоғамның белсенді мүшелеріне айналулары қажет. «Мәңгі ел» тамырын дәстүрлі дүниетанымнан алған идеологиялық жүйесі арқылы халықты осыған шақырады, тәрбиелейді. «Еңбек етсең ерінбей, тояды қарның тіленбей» деген Абай даналығына үндеп, халықты жамандықтан қашырып, масылдық, жатыпішерлік психологиядан арылтады.

«Мәңгі ел» экономикасы ысырапшылдықты сүймейді. Халқы қандай еңбекқор, үнемшіл, ақылды болса, экономикасы да сондай ыңғайлы, үнемшіл. Экономикасы шикізаттық бағыттан көрі, өндірістік бағытқа негізделген. Тауардың түрлерін өндіретін шағын кәсіпорындар өз өнімдерімен тек елімізді ғана емес, алыс-жақын шет елдерді де қамтамасыз етеді. «Мәңгі ел» экономикасы басым бағыт ретінде экологиялық бағытты ұстанғандықтан қалдықсыз технологияға, балама энергия көздерін пайдалануға, экологиялық таза өнімдерді өндіруге бағытталған. Ел мамандары осы бағытта әлемдік елдердің озық технологияларын пайдаланумен қатар, өздері де оны дамыту бағытында ғылыми жұмыстар жүргізеді. Өздерінің сапалы өнімдерімен әлем нарығын жаулап алады.
Мәңгі Тәңір күшімен еліміз аса бай елдер қатарына кіреді. Пайдалы қазбалар қоры көп. Бірақ, «Мәңгі елде» ысырапшылдық пен экономикалық сауатсыздыққа жол берілмейді. Қанша байлық көп болса экономикалық іс-әрекеттер сонша ұсақ, жіті қадағалаумен аса мұқият іске асу керек.

Мәңгі елдің экономикалық құрылымы аса күрделі теттіктерден тұрады. Бұл құрылымның күрделілігі сол экономика ұлттық-мемлекеттік идеологияға тығыз санасады. Экономика ұлттық дәстүрге негізделген. Мәңгі елдің экономикасы ең алдымен табиғи тепе-теңдіктің бұзылуына жол бермей ысырапшылдық пен аста-төкке тосқауыл қоя отырып, халықты әл-ауқатын жақсартуға негізделген. «Мәңгі елде» нарықтық экономикалық қатынастар мойындалады. Бірақ, басқа мемлекеттерге қарағанда мұнда мемлекеттің бақылауы жоғары. Орта және шағын кәсіпорындарға ерекше мән беріледі. Мемлекеттің ұлттық идеологиясының экологиялық негізін ескере отырып, өндірістік бағытқа басымдылық беріледі. «Мәңгі елде» ертеңгі ұрпаққа мұра ретінде қалдыратын шикізаттың мәңгілік қоры болуы керек. Экономиканың мәңгілік формаларын қалыптастыру керек. Уақытша атаулыдан алшақ болу керек. Шет ел инвесторларын тартуда осы талапқа ерекше мән берілуі тиіс. Яғни, олардың еліміздегі экономикалық іс-әрекетінен уақытша өз табыстарын ғана есепке алып, өздерінен кейін мәңгі  еліміздің территориясына тек экологиялық проблемалар мен орыны ойсыраған шикізат қорын қалдырмауды қадағалау керек.  Қазақы дүниетанымда экономикалық ой-санаға қатысты «тарта жесең тай қалады, қоя жесең қой қалады, қоймай жесең не қалады?» «қой баққанға бітеді» деген сияқты терең саналы ой-пікірлер бар. 

Қазақтың дәстүрлі ауыл шаруашылығына кеңінен жол ашқан дұрыс. Қазақтың кең-байтақ жері мал өнімдері мен егіншілікті дамытуға аса қолайлы. Туризм, электронды технологиялар, машина жасау сияқты шикізаттық емес салаларға көңіл бөлу керек. Кен орындарын тез арада жыртқыштық тәсілмен игеруге жол бермей келер ұрпаққа аманат ретінде қалдыруды ойлау керек.

«Мәңгі елде» халықтың әлеуметтік жағдайы ең басты орында болу керек. Қазақ әлсізін, нашарын сыртқа теппеген. Жетім мен жесірге қамқор болған. Қазақ жесірін жоқтап, жетімін бастан сипаған халық. «Жетім көрсең жебей жүр», деген ұғым қазақтың санасына мықтап орнығып, тіпті, күні кешеге дейін өз баласы түгілі өзге ұлттың баласын бауырына тартып, мейрімін төккен халықпыз. Дегенмен, уақыт өз дегеннін істейді. Заманмен бірге заманның өз заңдылықтары орнайды. Нарық билеген тұста, ұрпақ қамынан көрі, қалта қамын көбірек күйттеген халық, тұрмыстың көтермейтіндігін сылтауратып, жетімдерінің санын көбейтіп алды. Қайрымсыз байлар Тәңірінің жетімге деп берген несібесін дүние қызығына шашып, жетімді жебеу орнына нәпсі талабын қуалап, өз құттарын өздері қашырып жүр. Баяғының байлары жетімге қамқор болып, есігінде ұстаса да қаңғыртып жібермеген, жат жұрттық бедеу жанұяның етегінен ұстатып жібермеген. 

Егер, ұлттық дүниетаным мемлекеттік дәрежеге жетсе, онда жетімдер саны азаяр еді. «Бір қозы артық туса, бір түп жусан артық шығып» халықтың пейілі кеңейе түсер еді. Дүниенің бәрін ақша мен тұрмысқа байлап қоймай, Тәңірі қахарынан қаймығып, тәубесіне келер еді.

ХХI ғасырдағы адамзат баласын толғандырып отырған ғаламдық мәселелердiң өзектiлерiнiң бiрi экология екендiгiнде дау жоқ. 

Тұтас әлемнiң құрамдас бөлшегi ретiнде бұл мәселе елiмiздi айналып өткен жоқ. Ұзақ жылдар бойы кеңес империясының шикiзат қорына, түрлi сынақ алаңдарына айналып, жер асты-үстi байлықтары тонауға түскен Қазақстанда да қоршаған ортаның ластануы мәселесi отандық ғалымдардың зерттеу нысанына айналуда.  

Аталмыш мәселенiң өзектiлiгiн сезiнген қоғамда осы ғаламдық апаттың себептерi, онымен күрес тәсiлдерi таразыланып, қарастырылуда. Әсiресе, осы орайда қоғам мүшесiнiң экологиялық бiлiм мәселесiне баса назар аударыла бастады. Қоршаған ортаның  ластануының алдын алу шараларының ең маңыздысы ретiнде қоғам мүшелерiне, әсiресе табиғатпен тығыз қарым-қатынастағы тұлғаларға экологиялық тәрбие берудi жоғарғы деңгейге жеткiзу шаралары туралы жиi айтыла бастады. Шынында да түрлi жазалау шаралары мен айыппұлдар төлеу тоз-тозы шыққан табиғаттың қалпына келiп, ластанудың алдын алуға септiгiн тигiзiп жатқаны аса байқала қоймайды. Тек, отбасы мен мектептегi тәрбие ғана қоғам мүшелерiн табиғатты аялауға шақыратыны белгiлi бола бастады. Кез келген табиғатқа қатысы бар саналы әрекеттерге барғанда қоршаған орта алдындағы жауапкершiлiктi сезiнудiң маңызы зор. 

Осы салада зерттеу жүргiзген отандық ғалымдар да экологиялық бiлiм жүйесiнiң экологиялық дағдарыстан шығудағы маңызын дұрыс көрсетедi. Көрнектi қазақ ғалымы, экология саласында бiршама зерттеу жұмыстарын жасаған Ә.Бейсенова ханым елiмiздегi экологиялық ақуалдың ең дағдарысты шегiне жеткендiгiн көрсетiп, осы салада зерттеу жұмыстары мен оқулықтарды жазу сияқты айтарлықтай iстер атқарылғандығын жазады. Ә.Бейсенованың пайымынша ‘’бiрақ ол бұл шаралардың елдегi қоршаған ортаның ластануының алдын алуда жеткiлiксiздiгiн ескертiп, бұл аталған игi iстер жалпы экономикалық, әлеуметтiк, экологиялық саясаттың орындалуына жәрдемiн тигiзгенiмен, бiр ғана оқу орынында жүргiзiлiп отырғандықтан, олардың нәтижесi жалпы көпшiлiкке кең тарамай тұр. Мұның бәрi экологиялық жұмыстардың жалпы елдiң қолдауына ие болып, осы тектес шараларды кең қарастыруға мүмкiндiк тумай отырғандығын көрсетедi. Мектептерде экологиялық бiлiм беру жағдайы мәз емес. 

Бүгiнгi таңда халыққа экологиялық бiлiм мен тәрбие беру мәселесiн мемлекеттiк деңгейде кең көтерудiң қажеттiгi осыдан туындап отыр. Экологиялық бiлiм беру дегенiмiз адамзат қауымының, қоғамның табиғаттың және қоршаған ортаның үйлестiлiгiн және оны тиiмдi пайдаланудың жолдарын халыққа түсiндiру. Экологиялық және табиғатты қорғау заңдарын жетiлдiру және оларды бұлжытпай орындау, табиғи ресурстарды тиiмдi пайдалануда жауапкершiлiктi күшейту, қоршаған ортаның табиғаты мен адам денсаулығының үйлестiгiн арттыру, үздiксiз экологиялық бiлiм берудi тездету, елдегi экологиялық жағдайлар жайлы мәлiметтердiң халыққа жетуiн қамтамасыз ету, тағы басқалар осы саладағы негiзгi мiндеттерге жатады’’.

Ғалым ұлттық дәстүрдiң экологиялық тәрбиедегi орынын дұрыс бағамдай бiлген. ‘’Үздiксiз экологиялық бiлiм берудiң ғылыми негiздерi қазақ халқының табиғатпен қарым-қатынас үстiнде туған тарихи көзқарасы мен салт-дәстүрiнен бастау алады. Көшпелi тұрмыс кешкен қазақтар өзiнiң бүкiл тұрмыс-тiршiлiгiн табиғатпен байланыстырған. Оны аялап, аң-құсына дейiн киелi санап, өзен, су бойын таза, күтiп ұстаған’’.  

Жалпы, қазақ әдет-ғұрыптарының дiнмен, дүниетаныммен тығыз байланысты екендiгiн ескерсек, онда дiннiң экологиялық дүниетанымды қалыптастыруда аса маңызды екендiгiн байқау қиын емес. А.Тойнби бұл тұрғыда ‘’дәстүрлi дiни сенiм мен ағымдағы тiкелей тәжiрибелер арасындағы алшақтық қаншалықты қашық болмасын, ол бәрiбiр қандай да бiр дiни қайта өрлеу қалпына ие болады. Дiндi шынайы елес, елестi сезiм деп қарайтын көзқарастардың беки түсуiне қарамастан қоғамда өткендегi сенiмдi қайта өрлету арқылы рухани ресурстардыы iздеу үрдiсi ешқашан жоғалмайды. Сондықтан да табиғаттың қажеттiлiгiне сенетiн ескi сенiмде байқалатын қоршаған ортаның ластануына қазiргi реакцияға әсер етуi заңды. Бiздiң ата-бабаларымыз адамның табиғатқа келтiрген залалының жазалаусыз қалмайтынын түйсiкпен сезiнген. Бiздiң өз тәжiрибемiз арқылы толық түрде бұл әлемнiң мәңгi таусылмас, шексiз пайдаланатын байлық емес екендiгiне, оның адамның өзi бiр бөлшегi болып табылатын тұтас экологиялық жүйе екендiгi дәлелдейдi’’-дейдi.

Сондай-ақ А.Тойнби ‘’дамыған елдер өз мәдени құндылықтарын әлi күнге дейiн бүкiл әлемге таратумен келедi. Бiрақ, бұрын батыстың артықшылығын бiлдiрген технология, ендi олардың өзiне қарсы бұрылып, бұрын пайда әкелген тұста ендi тек зиянға ұшыратты. Әлеуметтiк теңсiздiк, рухани құлдырау, адамның табиғатпен байланысының үзiлуi – осының барлығы батыс әлемiнiң кеңейтiлген өндiрiстенуiнiң жемiсi’’ екендiгiн ескертедi.

Бiздiң пайымдауымызша, қоршаған ортаны ластаудан құтқарудың бiрден-бiр тиiмдi жолы сол ортамен байланысқа түсетiн қоғам мүшелерiне «Мәңгі ел» идеологиясы негізінде экологиялық бiлiм берудi жолға қою. Дегенмен, жалаң фактiлерге сүйенiп, жасанды негiзде бұл мақсатқа жету айтарлықтай нәтиже бермесi анық. Тек, халық тарихымыен тығыз байланыстағы дүниетанымдық көзқарастарды, тiптi ол дiни негiзде болсын, халық санасына қайта орнықтыру қажет. Осындай дүниетанымның бiздiң төл тарихымызда болғандығы ақиқат. Қазақ сенiмiндегi қоршаған ортаға қатысты тиымдар мен ырымдар, насихаттар мен ережелер осының айғағы. Мысалы, қазақ халқының дүниетанымында ‘’ағын суды бұруға болмайды’’, ‘’суды ластауға, лас заттар тастап, төгуге болмайды’’ деген сияқты ұғымдар бар. ‘’Обал’’ болады деген сөздiң мән-мағынасымен қайта жаңғыртудың да қоршаған ортаны қорғаудағы берерi зор. Тiптi, қазақ-түркi ақын-жырауларының өлең-жырлары да осы тақырыпты айналып өтпедi:

    Қара жерге ненi ексең сол өнедi,

    Ненi берсең қайтар соның төлемi. 

-деген Ж.Баласағұн пiкiрлерiнiң астарынан түркiлiк дәстүрлi дүниетаным элементтерiн iздестiрiп көрiп, оны ұлттық идеяның темiрқазығына айналдырсақ, көп нәрсе ұтар едiк.

Мемлекетіміздің Елбасы бастамасымен елдегі экологиялық ахуалды жақсарту мақсатында «Жасыл ел» бағдарламасын қолға алғандығына біршама уақыт болды. Ел ордамыз–Астана маңайында әлемде теңдесі жоқ қолдан жасалған орман алқабы пайда болды. Семей аймағында да жасанды орманды өсіру қолға алынды. Бұл шаралардың барлығы да «артыңда мал қалмаса да, тал қалсын» деген негізін ұлттық дәстүрден алған ұрандармен іске асты. Кезінде ұлттық дәстүр теперіш көрген тұста баудай оталған орман жұрты қайта көркейіп, Табиғат-Анаға деген адам баласының махаббаты қайта жалғасын тапты. Әлі де болса Жер-Су–өзен-теңіздер, көлдер мен көлшіктер қазақтың перзенттік махаббатын аңсауда. Егер де дәстүрлі дүниетанымдық көзқарасымызды толық қайта қалпына келтірсек, ағын суды лайламасақ, аққан суды бөгемесек, су ішкен құдығымызға түкірмесек Каспий мен Аралдың, Ертіс пен Іленің суы қайта толығып, тазара түсер еді.

Алтыншы міндет бойынша, «Мәңгі ел» әлемдік қауымдастықта еліміздің беделін одан әрі асқақтатып, сыртқы саясатымыздың жетістіктерін қамтамасыз ету. Әлемдегі және аймақтағы халықаралық қатынас субъектілерімен қарым-қатынасты одан әрі кеңейтіп, Ел беделінің өсуіне ықпал ету.

Мәңгі ел бізге, алшақтаған әлем қауымдастығын, ең алдымен аймақтағы елдерді біріктіріп, сол елдердің халқына сапалық тұрғыда үлгі болуға итермелейді. Қазіргі Қазақстан түркі әлеміндегі шынайы жетекші.

Қайшылыққа толы осы заманымызға тән болған құбылыстардың бiрi жахандану процесi–әлемдiк электронды жүйе мен ақпараттық технологияның, экологиялық қарым-қатынастың дами түсуiне байланысты, әсiресе, соңғы кездерi жедел қарқынмен дамып келедi. Жахандану ұғымына ұлттық мемлекеттер мен аймақтардың бiр-бiрiне деген тәуелдiлiгiнiң күшеюіп, біртіндеп әлемдiк қауымдастыққа айналуы, олардың ортақ экономикалық ережелер мен нормаларға, саяси және мәдени беталыстарға ие бiр жүйеге бiрiгуi деп түсiнiк беруге болады.

Осындай жағдайда ғаламдану процесi жергiлiктi өркениеттердiң әлеуметтiк-мәдени дамуына керi әсерiн тигiзерi сөзсiз. Бiр жағынан кең көлемде әлеуметтiк мәдени кеңiстiк қалыптасып, бұл салада елдер мен өркениеттердiң бiр-бiрiне тәуелдiлiгi күшейiп, миграция әсерiнен өзара араласуы мен шатасуы жүредi, екiншi жағынан өркениеттiң өзiн-өзi сезiну процесi жүредi. Дiндер аралық қақтығыстар орын алып, бiр мезгiлде интеграция мен дезинтеграция, унификация мен дифференциация процестерi, экологиялық дағдарыс (озон қабатыны” тесiлуi, әлемдiк ауа-райы өзгерiсi, әлемдiк су бассеиндерiнiң ластануы, ядролық қалдықтар т.б.), моральдық, этикалық мәселе, дiндер аралық, этникалық, өркениетаралық қақтығыстар т.б. байқалады. Қазіргі өркениеттердiң геосаяси жетекшiлiкке ұмтылуы басталды.

Осы орайда, Қазақстан Республикасының сыртқы саясаты «Мәңгі ел» принципі негізінде жүргізіледі. Яғни, Мәңгі елдің мәңгілік мүддесі бар. Мәңгі ел ретінде Әлемнің мәңгілігіне аса мүдделі ел ретінде әлемдегі ынтымақтастық пен тұрақтылықтың, бейбітшілік пен келісімнің болуына барлық күш жігерін салады. Мәңгі ел ретінде жахандық проблемалардың қай-қайысы болса да біздің ел үшін аса маңызды. Дүниенің төрт бұрышындағы жағдай біздің үнемі бақылауымызда болуы шарт.

Соңғы жылдары Елбасымыздың дана саясаты еліміздің беделін көтеріп, әлемнің азулы елдерінің бізбен санасатындай,  терезесі тең дәрежеге жеткізді.  «Мәңгі елдің» сыртқы саясаты тынымсыз, белсенді, табанды, жоспарлы түрде жүргізілетін шаралардан тұрады. Ислам мемлекеті ретінде мұсылман әлемінде, Еуропа құрлығында, ТМД елдері шеңберінде, аймақта Қазақстанның өз мәңгілік мүддесі бар мемлекет ретінде сан-салалы бағытта еліміз өз сыртқы саясатын дәстүрлі дүниетаным негізінде жүргізеді.

Әлемдік қауымдастықта  Қазақстан мәңгі әлемнің мүддесіне сая сындардарлы, жалпы адамзат мүддесіне сай, гуманистік саясаты арқылы өзгелерге үлгі. Еліміз Тәңірі негізін қалаған ел ретінде халықаралық ұйымдар шеңберінде осы ұйым мүшелерімен әлем мен әлем халқын сақтап қалу, мәңгілік әлемдік тұрақтылық, жахандық экология сияқты ғаламдық мәселелердің шешілуіне белсенді араласып, игі істердің бастамашысы болады. 

Қазақстанның мүдделеріне жататын аймақтардың географиялық ауқымы кеңейеді. Әсіресе, дәстүрлі мекендер–Моңғолия, Солтүстік Кавказ, Орталық Азия, Ресейдің Қазақстанмен шекаралар аймағы саяси мүдделерге жатпағанмен, еліміздің мәңгілік мәдени-рухани мүдделеріне айналады. Қазақ жерінің геосаяси маңызы өзгерген жоқ. Тарихта қазақпен тірескен Қытай, Ресей, Иран сияқты мемлекеттердің де елімізге қатысты саясаты басқа формаға ие болғанмен өзінің тарихи мазмұнын сақтап қалды.

«Мәңгі елде» халықаралық ұйымдармен бірге, жеке, және өзге елдермен біріге отырып, мәңгі әлемнің қазіргі қас жаулары–халықаралық терроризм, есірткі саудасымен аяусыз күрес жүргізіледі. 

Мәңгі ел өз бастауын сонау ғұндар мен көне түркілерден Алтын орда мен Дешті қыпшақтан алатыны белгілі. Яғни тарихтың өне бойында ата-бабаларымыз белсенді сыртқы саясатты жүргізді. Біздің атабабалрымыздың ат тұяғы жетпеген жер, араласпаған елі болмады. Тіпті, кейбір елдерге саяси тұрғыда үстемдік етіп, өздеріне бағынышты етті. Егер біздің ұлттық идеологиямыз Мәңгі ел болса онда біз осы дәстүрден алшақ кете алмаймыз, яғни біз тарихи шындықты мойындауымыз керек. Әсіресе, бұрынғы кездері Ғұн, көне түркі, Алтын орда Қазақ хандығы тұсында бізбен бір мемлекеттік құрылым аумағында болған, тарихы тамырлас, туыс елдерге саяси, мәдени, идеологиялық тұрғыда әсер етеуіміз абзал. Әрине, бұл халықтар қазіргі кезде басқа мемлекеттік құрылымдардың құрамында болуы да мүмкін. Бірақ, ол біздің оларға қамқорлық пен ағалық көңілімізді білдіруімізге кедергі келтірмеуі керек.

 «Мәңгі ел» бұрынғы түркі қағанатының бірден-бір мұрагері ретінде Еуразия құрлығындағы барлық түркі халықтарына саяси-экономикалық, мәдени қамқорлық көрсетіп, бұл мәселені елдің ұлттық мүдделерінің маңызды бір бөлігі ретінде қарастыркуы қажет. Бүгінгі таңда әлемдiк қауымдастық шеңберiнде өзара топтасқан мемлекеттер өз бiрлестiктерiне саяси-құрылымдық, табиғи-жағрапиялық ыңғайластықпен қоса этнолингвистикалық ортақтықтарын негiз еткендiктерi күман туғызбайды. Осындай ортақтықтарға ие қазіргі түркі мемлекеттерінің  де саяси-экономикалық одақ құруға талпыныстарының шынайы тарихи негізге сүйенгендігі рас. Бiрiнiң тiлiн бiрi түсiне қоймайтын қытай-тибет тiлдерiнде сөйлейтiн халықтар тобы қытай мемлекетiнiң негiзiн құраса,  едәуiр диалектикалық алшақтықтарға ие араб тiлiнде сөйлейтiн араб мемлекеттерiнiң өзi өзара топтасып, аймақтық, әлемдiк саяси-экономикалық мәселелердi шешуде бiрауыздылық танытуына ықпал етiп отырғандығы белгiлi. Ал, Алтай тiлдерi қауымының түркi тiлдерi тобындағы әртүрлi тiлдер мен диалектiлерде сөйлейтiн түркiлер деп аталатын ұлттар мен этникалық топтар бiр-бiрiмен қауымдасуда тек ортақ тiл негiзi мен ортақ шығу тегi (этногенезi) негізінде ғана ұмтылып, ортақ дүниетанымдық, әсіресе діни ортақтықты елемей отырғандығы шындық.

Еуразия құрлығын бiрдей мекен ететiн салыстырмалы түрде бiр тiлде сөйлейтiн түркi халықтары деп аталатын елуден аса әр түрлi этникалық элементтердiң осындай саяси-құрылымдық, тiптi, мәдени-рухани одақтар шеңберiнде өзара бiрiгуi өзектi мәселе болып қалып отырғаны шындық. Түркі мемлекеттерінің тарихын қарастыру діннің түркі мемлекеттерінің тарихындағы бетбұрысты маңызын көрсетеді. Дәстүрлі дүниетаным негіз болған ортақ діни идеологияның трансформациялануы түркі мемлекеттерінің бір-бірімен ара-қатынасын алшақтатып, қайшылықты тереңдете түсетіндігін байқаймыз.

Көзі қарақты адамға белгілі–түркілер, әлемнің өзі тектес басқа да халықтармен бірге жахандану процесінің алғашқы кезеңдерінен өтіп үлгерді. Қоғамда көбісі “замана ағымы” деп ат берген осы кезеңде талай құндылықтарынан айырылып, кейбірінен айырылу үстінде.  Түркілердің дәстүрлі дүниетанымымен байланысты тұрмысы, мәдениеті, мінез-құлқы, тіпті, киім киісі де айтарлықтай трансформацияға ұшырады. Болып жатқан өзгерістердің зардаптарын сезіне бастаған қоғамның неғұрлым белсенді мүшелері өз халқының ерекшеліктерін сақтап қалу мақсатында қарсылық та білдіріп жатады. 
     Бiздiңше, осы процестiң кешеуiлдеуiнiң басты бiрнеше себептерi бар, оларды жеке-жеке қарастырып, талдап атар болсақ, бiрiншiден ол, саяси себептерге байланысты. Бәрiмiзге белгiлi, түркi мемлекеттерінiң басым көпшiлiгi ұзақ уақыттар бойы алдымен Ресей империясы, кейiн Кеңес билiгiнiң қол астына қарап, коммунистiк идеология әсерiнен ұлттық құндылықтардан ажырап, ортақ түркiлiк рухани-мәдени мұралардан қол үзiп қалды. Орыс қол астындағы бiр ғасыр тарихи-хронологиялық жағынан аса көп мерзiм болмағанмен, бiр кездерi ортақ түркiлiк құндылықтарға ие түркi халықтарының бiр-бiрiнен алыстай түсуiне айтарлықтай әсер еттi.  

     Түркi халықтарының бiрiгу процесiн кешеуiлдеуiне әсер етiп отырған екiншi фактор, ол  идеологиялық фактор.  Көрiп отырғанымыздай түркi мемлекеттерiн бiрiктiретiн күштi ортақ идеологиялық негiз қалыптаспақ түгiлi, сол мемлекеттердiң өз iшiнде бұл мәселе аса өзектi күйiнде қалып отыр. Барша түркi мемлекеттерiн идеялық бiрiктiретiн ортақ рухани құндылықтардың идеология дәрежесiне жетуi сөз жоқ, түркi бiрлiгiнiң негiзi болар едi. 

        Мiне, сондықтан да, Балқаннан Байкалға дейiнгi кеңiстiктi мекендейтiн түркi ұлтын бiрiктiрiп қана қоймай, Түркi Қағанаттарының болған даңқын қайта тiрiлту үшiн «Мәңгі елдің» ортақ идеологиялық ұстанымының орны айрықша.

Жетінші міндет бойынша «Мәңгі ел» ұлттық қауіпсіздігіміз бен қорғаныс қабілетін қамтамасыз етіп, Еліміздің ұлттық мүдделерінің кеңейіп, сақталуына ықпал ету және ішкі және сыртқы қатерлердің қаупін сейілту.
«Мәңгі елдің» ұлттық мүдделері мәңгілік. Ұлттық қауіпсіздіктің барлық объектілері көздің қарашығындай сақталады. Әсіресе, жахандану кезінде ақпараттық, азық-түлік, саяси, ғылыми-техникалық, рухани, экономикалық, экологиялық, әскери  қауіпсіздік баса назарда болу қажет. 

Дәстүрге оралуға байланысты ұлттық мүдделеріміздің шеңбері кеңейе түседі. Шет елдегі қандастарымыз бен «киіз туырлықты» түркі қандастарымыздың бірден-бір жоқтаушысы ретінде әлемдегі түркі тілдес халықтар мен олардың мекен ету аймақтарын ұлттық мүдде аумағы ретінде қарастырылады. Әсіресе, жойылып бара жатқан Ресейдегі түркілер (ноғайлар, қарашайлар, шорлар, алтайлықтар, т.б.) түркілердің тағдыры Атаұлты-қазақтардың баса назарында болғандығы елдігімізге сын. Әлемдегі түркі халықтарымен байланыс осы «Мәңгі ел» идеологиясы шеңберінде жүргізіледі.

Отандық тарихымызда Отанды қорғау, ел қауіпсіздігін қамтамасыз ету, соғысу, жанын Отан үшін құрбан ету–дәстүр сабақтастығы болып есептеледі. Отан үшін соғысу Тәңірі қалауы. Жер-Суды қорғау ер борышы. Біздің ата-бабаларымыз үшін Отаннан қымбат еш нәрсе жоқ. «Ит тойған жерінде, ер туған жерінде», «өзге елде сұлтан болғанша, өз еліңде ұлтан бол» деген ұлағатты сөздер біздің ата-бабаларымыздың туған жерді ең қымбат санауында.  Отанда ер өсіп-өнеді, шаңырақ құрады, ұрпақ таратады. Отанның қауіпсіздігі анталаған жау ортасында орналасып, шұрайлы да қасиетті жерлеріне көз тіккен дұшпандардан ұзақ уақыттар бойы қорғанып келді. Қорғанып қана қоймай, тарылған мал жайылымдарын кеңейту үшін көршілерімен соғысты. Ұлттық дәстүрдің осалдануы соңғы кездері еліміздің байлығын шетел асырып, қасиетті Отанды өзге елдермен оп-оңай ауыстыра салғандардың әрекеттерінен анық көрінеді. Яғни, ертең «ел басына күн туғанда» елді тастап кететін сатқындардың болатынына негіз бар екендігі белгілі болып отыр.
Қазіргі қоғамда орын алып отырған әскери қызметтен жалтару, өздерінің діни сенімдеріне байланысты әскери қызметтен бас тарту оқиғалары жиілеп отырған жағдайда қазақстандық патриотизмді жетілдіру күн тәртібінен түскен жоқ. Әскери борышын өтеп, Тәңірі алдындағы міндетінен абыроймен орындап, белгілі бір мерзім ішінде имандылыққа тәрбиеленіп, өзінің қазақ қоғамындағы орынын дұрыс атқара білген сарбаз, мемлекеттегі қандай қызмет болса да сеніп тапсыруға боларлық тұлға. Өз өмірін Отан үшін қиюға дайын, өз өмірін Тәңір еркіне арнаған, білімді де шыдамды, рухы мен күші жағынан мығым азамат қана мемлекеттік іске құқылы. Сондықтан да әскери міндетін атқарға сарбазға мемлекет тарапынан көрсетілер жағдай да осыған сай болуы тиіс.

«Мәңгі елдің» халқы отансүйгіш, патриот, өз өмірлерін Отан үшін қиюға даяр жауынгер халық. Сонымен қатар, қазақ сарбазының да рухы, мен болмысы едәуір өзгерді. Бұл өзгеріс қазақтың танымдық өзгеріске түсуіне байланысты болды. Жат елдің қол астында өткен ғасырлар қазақтың дүниетанымдық трансформацияға ұшырауымен қатар олардың әскери-жауынгерлік рухына да әсер етті.Қазақ сарбазының моральдық-этикалық сипаты да адам танығысыз бұзылды. Көшпенді рухына сәйкес келе бермейтін классикалық сарбаз сипаты қазақ бойына сіңді.  Қазақ әскерінің тарихына үңілсек, қазақ қолбасшысы ең алдымен өз сарбаздарының моральдық бейнесіне, одан кейін барып оның әскери қабілетіне назар аударды. Иманды сарбаз үшін Отан үшін жанын қию басты мақсат саналды. Сарбаз қазақ ұғымында Тәңірі еркін орындаушы, Тәңірі жасаған Жердегі тәртіпті сақтаушы, Тәңірі сарбазы есептелді.
 Мысалы, Шыңғысхан жорығының табысты болуына, түркi жауынгерлерiнiң олардың дүниетанымымен байланысты берiк рух пен дiншiлдiктерi себеп болғандығына талас жоқ. Көрнектi орыс философ-тарихшысы Н.Трубецкойдың дұрыс байқағанындай “…..Шыңғысхан мемлекетiнiң тағы бiр маңызды ерекшелiгi ол осы мемлекеттегi дiн жағдайына байланысты. Терең дiни сенiмге ие бола отырып, өзiнiң жеке басын Жаратушымен байланыстыра отырып, Ұлы Хан бұл қасиеттi өзiне бағынышты тобырдан да көргiсi келдi. Өз борышын қорқынышсыз, бұлжытпай орындау үшiн жауынгер сенiмдi түрде теориялық жағынан емес, интуитивтi түрде жан-тәнiмен тағдырының әлемдегi басқа да адамдардың тағдыры сияқты жеке адамның қолында емес, мәңгi биiк, талқылауға келмейтiн Құдай қолында екендiгiне сену аса маңызды болды. Тәртiптi жауынгер өз бастығына сөзсiз бағынады, Бiрақ, ол өзiне деген құрметтi де аяқ асты етпейдi. Ол iс жүзiнде материалды, дүнияуй байлық пен жалған намысқа бас ұратын құлдық психологиядан ада едi. Шыңғысхан да өз қағандығындағы осындай шынайы дiншiл жауынгерлерiн бағалай бiлдi”— деп түйiндейдi. Исламдағы негізгі талап «иман», ар-ұят, қанағатшылдық, сияқты сенім категориялары тұрғысында көшпенділерінің мұсылмандардың кейбір «іші түтін, сырты бүтін» діни «ғұламаларынан» әлде қайда діни адамдар болғандығы белгілі. 

Әскери адамның да басқалардан айырмашылығы сол, ол материалдық игіліктер мен жеке басының табысы, тіпті отбасының күйбең тіршілігімен алданбады. Әскеридің бұл мәселелері түгелімен мемлекеттің қарауында болды. 

Шынында да «Мәңгі елдің» сарбазының жағдайы мемлекеттің тұтастай қамқорлығы аясында болуы шарт. «Мәңгі ел» сарбазы біріншіден, өз ұрпағының материалдық болашағы үшін алаңдамау керек–бұл мемлекеттің кепілі болуы тиіс. Екіншіден, әскеридің ең басты міндеті–Отан мен Елбасын қорғау болғандықтан, ол өзінің Тәңірі еркімен таңдалған тұлға екендігін ешқашан естен шығармауы керек.  Сондықтан да әскери қызметті күн көріс көзі ретінде санайтындардан көрі әскери мектептен бастап, әскери академияға дейінгі аралықта әскери дайындықтан өтіп, өз өмірін Тәңірі міндетімен байланыстырып, тек осы жолды таңдаған кісі ғана әскери қызметке лайықты. Бұл орайда әскеридің имандылығына басты назарда болғаны жөн.

Отанды қорғау тек әскерилердің ғана емес, қоғамның барлық азаматтарының қасиетті борышы. Қазіргі келісім-шартпен қызмет ету жағдайында қоғамның былайғы азаматтарының міндетті әскери қызметтен шеттетілуі етек алуда. Бұл халқымыздың ұлттық дәстүр ретінде қазақ өмірімен біте қайнасқан әскери дәстүрдің үзілуі болып саналады. 
        Ұлан-байтақ территорияны мекен етіп, оны қорғайтын әрбір қазақ азаматы әскери болуы тиіс. Олар қасиетті Отан үшін жанын пида етуге дайын болуы шарт. Келісім-шарт негізіндегі әскери қызмет әсерінен әскери қызметтен шет қалған қоғамның былайғы азаматтары үшін қосымша әскери-дайындық жүйесі қажет. Яғни, белгілі бір жас мөлшері аралығындағы  әр азамат белгіленген уақыт аралығында өзінің түрғылықты жері бойынша жасақталған әскери құрамаларға біріктіріліп, әскери-дайындық шараларын өткізіп тұрған жөн. Ел басына күн туғанда қоғамның ер-азаматтары бейбіт уақытта алған әскери білімдерін пайдалана отырып, қолына қару алып, ел қорғауға сапқа түруға міндетті.

Қорыта айтқанда, «Мәңгі елдегі» ұлттық-мемлекеттік идеология жүйесі тамырын дәстүрлі дүниетанымнан алған, тарих бойы ысылған, өміршең идеологиялық жүйе. Ол мемлекет пен қоғам өмірінің барлық салаларына араласып, еліміздің алдында тұрған барлық міндеттердің орындалуына идеялық тұрғыда әсер ете алады. Бұл тек декларация күйінде қалып, іске аспайтын алдамшы идея емес, керісінше орындалуы үшін өзіндік механизмдері бар, жетілген, шынайы мемлекеттік жүйе. Келесі тарауда осы жүйені іске асыру тетіктері сараланып, талданатын болады. 

«Мәңгі елді» іске асырудың  қайнары мен тетіктері

«Мәңгі елді» іске асырудың  қайнары мен тетіктері туралы мәселені талқылауда назар аударарлық  жайт «Мәңгі елдің» рухани негізі – қазақ халқының дәстүрлі дүниетанымының кейбір элементтерінің қазірдің өзінде мемлекетіміздің ұлттық идеологиясының тетігі ретінде пайдаға асып жатқанында. Өйткені оның өзегі ел Конституциясы мен басқа да заңнамалар мен мемлекеттік бағдарламаларға  қайшы келмейді, тіпті, олардың ел көкейіне қонымды болуына ықпал етіп, күшейте түседі.

Елбасымыз бекіткен «Қазақстан-2030» стратегиясы, «Ел бірлігі» доктринасы, «Мәдени мұра», «Жасыл ел» сияқты бағдарламалар мен концепциялар дәстүрлі дүниетаным жүйесіне қайшы келмей үндесе отырып дайындалғантықтан елдің қолдауына ие болып, қарқынды түрде іске асып жатыр. 

Сонымен, қазақтың төл идеологиялық жүйесін халық пен мемлекет игілігіне жаратып, оның тетіктерін іске қосу мүмкіншіліктерін қарастырғанда қазірдің өзінде ұлттық дүниетаным элементтерінің идеологиялық мүмкіншіліктерін пайдаланып отырғанымыз белгілі болады.  Жоғарыда айтып кеткеніміздей қазіргі жағдайда белгілі бір дінді мемлекеттік идеология ретінде дәріптеп, қоғамға орнықтыру мүмкін емес. Ал, ұсынып отырған жүйеде Конституциямыздағы идеологиялық алуандылықтың мойындалатынын ескере отырып, оны дәріптеу мен насихаттауға, осы арқылы халық санасына құйып, орнықтыруға әбден болады. «Мәңгі ел» өзінің дәстүрлілігімен, әмбебаптығымен, жалпылығымен қоғамымыздағы ізгі ниетті барлық ұлттар мен ұлыстарды, этникалық және конфессиялық қауым өкілдерін, әлеуметтік топтардың көзқарастарымен қайшы келмейді.

«Мәңгі ел» негізі бастауын дәстүрлі дүниетанымнан алатындығы белгілі. Дегенмен, мұнда әлемдік қандай да бір дінді ерекше көтермелеуге жол берілмейді. Яғни, діннің жалпыазаматтық нормалары мен түсініктерін кеңінен  насихаттай отырып, оның өзіндік діни ерекшеліктерін жалпыұлттық емес, қауымішілік деңгейде ғана насихатталуына мүмкіндік берілетініне баса назар аудару қажет. 

Міне, «Мәңгі ел» идеясының негізгі өзегі осы ортақтықтардан туындайды. Былайша айтқанда, «Мәңгі ел» идеясының іргетасы–қазақтың дәстүрлі дүниетанымынан нәр алатын  әлемдік дәстүрлі діндердің ортақ діни идеялары болады. 

Мысалы, православ пен ислам діндеріне ортақ қүндылықтар саналатын діннің барлық элементтері–Жаратушыдан бастап, имандылық, жұмақ, тозақ ұғымдары екі дінге де ортақ болып саналады. Қазақ халқының дәстүрлі дүниетанымы да осындай ортақ діни құндылықтарды өз бойына жинақтаған. Сондықтан да уағыздалатын діни ұғымдар да осы ортақтықтар негізінде болғаны жөн. 

Ал, осы діндердегі Жаратушы елшілеріне, Жаратушыны тануға, діни жоралғыларға қатысты өзіндік ерекшеліктерге ие элементтер мемлекет тарапынан  насихатталудан тыс қалып,  мешіттер мен храмдарда, діни оқу орындары мен діни қауымдастықтарда, жанұялар шеңберінде насихатталуы тиіс. Осы жерде баса назар аударар жай, өзге діндерді уағыздаушылардың басқа дін өкілдерін, тіпті қандай да бір дінді ұстанбайтын халықтың бөлігін өз дініне тартып, діни арбауға қатаң тиым салынғаны жөн. Басқаша айтқанда, дінді насихаттау құқығы тек мемлекет құзырында болуы шарт. Шетелдік діни ұйымдар, қоғамдық бірлестіктер өз діндерін ашық уағыздап, насихаттың түрлі тетіктерін пайдаланбауы тиіс. Қоғам арасында өз діндерінің «артықшылықтары» туралы ашық уағыз жүргізу, саяси-әлеуметтік ақуалды өз мақсаттарына орай пайдаланып, өз қатарларын көбейтуге ұмтылуға жол берілмеуі керек. Тек осылай ғана біз халқымыздың өзге діндердің жетегінде кетуінен сақтаймыз.

Сонымен, мемлекетімізде идеологиялық жұмыстармен тек мемлекеттің өзі айналысады. Ал, мемлекеттің негізгі идеологиялық тұғыры алдыңғы қатарлы, саяси-экономикалық және әлеуметтік тұрғыда дамыған, тамырын дәстүрлі дүниетанымнан алатын гуманистік бағытты мақсат еткен «Мәңгі ел».

«Мәңгі ел» идеясының қайнаркөзі қазақ халқының мыңдаған жылдар бойы жинақтап, қалыптастырған, адамзат өмірінің барлық саласын қамтитын, адам мен қоғамды, табиғат пен адамды байланыстырып тұрған алтын көпір іспеттес дәстүрлі дүниетаным.

  Кез келген идеологияны іске асыру үшін ол ең алдымен сыннан өтіп іріктелген, сарқылмас идеологиялық қайнаркөзі мен тарихи тамырға ие болуы тиіс. Бұл орайда қазақ халқының, басқа да Қазақстанды мекендейтін ұлттар мен ұлыстардың дүниетанымы, әдебиеті, өнері мен мәдени құндылықтары өзінің өміршеңдігімен, байлылығымен, жан-жақтылығымен көзге түседі. Әсіресе, титулды ұлт ретінде қазақ халқының мәдени мұраларының алар орыны ерекше болмақ. Қазақтың ауыз әдебиет үлгілері, мақал-мәтелдер, жырлары мен термелері, жұмбақтар мен ертегілері, осы кезге дейінгі жасаған бай рухани мұралары идеологиялық жүйеге қайнар бола алады. 

Оларды жүйелеп нақтылайтын болсақ:

1. Қазақ халқының мыңдаған жылдар бойы қалыптасып, адамзат баласының тарих бойына жинақтаған және өзінің толеранттығы мен ізгілігімен әлі күнге дейін сақталып отырған дәстүрлі дүниетанымы;

2. Қазақ халқының ауыз әдебиеті, мәдени мұраларының материалдық және рухани ескерткіштері;

3. Қазақ мемлекетінің абыройлы саяси тарихы, тарихи тұлғаларының ерлік істері.

        Міне, «Мәңгі ел» идеясын іске асырып, Қазақстан халқын қазақ халқының төңірегіне біріктіретін, басталған қайта құрулардың табысты жүргізілуіне өзінің игі ықпалын тигізетін идеологиялық жүйенің негізгі қайнарлары осылар.

 Қазақ халқының мақал-мәтелдері, тиым-жоралғылары, насихат термелері, шешендік сөздері, философиялық ой-толғамдары заман талабынан туындап, халықты рухани тұрғыда тәрбиелеуде идеологиялық бағыт-бағдар, рухани ұстын болғандығында дау жоқ. Енді, осы алтын мұраны қайта көтеріп, қазіргі рационалды сананы қалпына келтіру кезінде қазақ халқының рухани байлығының екінші өмірі басталады. 
Қазіргі кезде ұмытыла бастаған «Ер ел үшін туады» деген мақалдың шынайы іске асуынан ғана қанша өзгерістер болар еді десеңші? Қазіргі ер ел тұрмақ өз отбасы, тіпті өз қара басы үшінде қауқарсыз, бейшара күйге түспеді ме? Ал егер осы мақалды қазақтың санасына құя түссек адам баласы ойланар еді ғой мен елдің ұлы екенмін ғой, менің елге тірек болатын жөнім бар екен ғой деп. Қазақта күні кеше ғана бүкіл қазаққа тұғыр болған осындай мақал-мәтелдерді қайта көтеріп, жаңа өмір берсе қазақтың қарая бастаған санасына сілкініс әкеп ұлттық идеологиямыздың тіректеріне айналып, қайта күшейер еді. Бұл мақал-мәтелдердің мыңдаған жылғы електен өтіп, күні бүгінге дейін жетіп, дамығанын естен шығармауымыз қажет.

Қазақтың «бір қозы артық туса, бір түп жусан артық шығады» деген тағы бір мәтелі қазіргі кезде халықтың санынан қорқып халық санын жасанды түрде шектеу керек деп жүрген буржуазиялық кертартпа мальтусшілік идеяға қарсы айтылған дәстүрлі идеология жауабы іспетті. Немесе,  «көппен көрген–Ұлы той» мәтелі халықтың тәуекелге барып, әлемді кезген кез-келген жахандық апаттарға (әлемдік экономикалық дағдарыс, жер сілкінісі, су тасқыны, т.б.) ұлттық идея тұрғысынан қарсы уәж айта алатын дәрежеге жеткізеді. Еліміздегі әр түрлі мәселелерін реттеуде, мемлекеттің атқарып отырған шаруаларына ұлттық идеологиямыздың осылайша берік темірқазық бола алады. 

Қазақтың жыр-дастандары, термелері де тұнып тұрған идеологиялық астарға бай мұра екендігі белгілі. Олар халықты имандылыққа, адалдыққа, шыдамдылыққа, сабырға, батылдыққа, ізгілікке, еңбекқорлыққа тәрбиелейді. Дәл осы термешілер мен жыршылар кезінде ауыл-ауылды аралап, халыққа адамдық құлықты, ізгілікті уағыздады. Қазіргі кезде де термешілер мен ақындардың үгіт-насихат термелері мен жырлары халықтың сүйіп тыңдайтын шығармалар. Баласағұнидің, Яссауйдің, Игінүкидің, Абайдың, Майлықожаның, Ақан серінің, Махамбеттің, Мұқағалидың, Мұхтардың өлең-жырлары, Мұхтар Әуезовтың, Оралханның, Ғабиттің, шығармалары да өз бастауын ұлттық дүниетанымнан алған.  Енді, осы ұлы шығармаларды ұлттық идеологияны іске асырушы құрал ретінде пайдаланудың жаңа мүмкіндіктерін жасап, насихаттау басты міндет болмақ. 
       «Мәңгі елді» іске асырудағы басты мәселе–жаңа идеянықоғамға ендіру мәселесі. «Мәңгі елдің» негізгі мақсаты халықтың барлық діндерге ортақ, гуманистік түсініктерін халық санасына сіңдіріп, тәрбиелеу болып табылатыны белгілі. Сондықтан осы жүйе бойынша қоғам мүшелері ең алдымен мектеп қабырғасы мен мекемелерде өздерінің діни санасының қалыптасу кезеңінде діннің қарапайым, ортақ негіздерімен таныс болады. Өзге дін өкілдерімен бір қоғамда бейбіт қатар өмір сүруге барлық діндерге ортақ элементтер арқылы мүдделі болады. Ел халқының рухани-адамгершілік тұрғыда тәрбиеленіп, бірігуіне Жаратушы, имандылық, жақсылық-жамандық, уақытша бұл дүние-мәңгілік ол дүние, жұмақ-тозақ сияқты ортақ ұғымдар септеседі. Кейін, адамның діни санасының жетіліп, одан әрі күрделене түсіп, Жаратушыны тануға деген рухани ұмтылысының артуына байланысты ол өзінің діни түсінігін жетілдіріп, сұрақтардың жауабын іздеу барысында не мешітке, не шіркеуге барады. Ол осы жерлерден өзін толғандырған сұрақтарға жауап іздейді. Тағы да қайталап айтуға тура келеді–адамның бұл ізденісі қандайда бір зорлықсыз, сыртқы факторларсыз, адамның санасының жемісі болуы тиіс.

Кез келген мемлекеттегі ұлттық идеологияның іске асуы үшін  оны іске асыру тетіктері болуы шарт. Бұл ең алдымен үгіт-насихат жұмыстары арқылы іске асады. Ішкі рухани ұстанымдағы адамның осы ұстанымы мен сыртқы шындық үйлесімді болуы шарт. Яғни, адам өз ұстанымының дұрыс екендігіне көзінің жеткендігі жөн.  Әсіресе, адамдардың жалпы адамзаттық көзқарастары ортақ болып, жүгіну кезінде ортақ шешімдердің болғандығы дұрыс. 
Ортақ пайым, ортақ көқарасы бекітетін ең алдымен адамның өзі, айналасындағы адамдар және мемлекет.  Яғни, қандай да бір түсініктер туралы мемлекеттің өз тұжырымы, жеке адамның өз пікірі, қоғам мүшелерінің өз ұстанымы болмауы тиіс. Яғни, жарқанатты жеке адам «тышқан», басқа қоғам мүшелері «құс», ал мемлекет «қос мекенді» ретінде танымау керек. Барлығы да оның жарқанат екендігіне сенімді болу керек. Сол сияқты мемлекет ұрлықты қылмыс ретінде, жеке адам кәсіп ретінде, қоғам мүшелері екінің бірінің қолынан келмейтін ептіліктің нышаны ретінде танымау керек. Барлығы да еш сөз таластырмастан мұның қылмыс екендігіне сенімді болу керек. Сонда ғана қоғамда бірлік пен өзара түсіністік болады. Ал, осы ортақ түсінікті қалыптастырып,  кең насихаттайтын мемлекеттің идеологиялық  машинасы.
Бақыт туралы адамдардан сұрасаң пікірлерін қандайда бір нақты ортақ пікірге тоқтамай әр адам өз басындағы, өз көкейіндегі, өз қажеттілігіне, өз идеялық ұстанымына орай суреттейді. Мысалы, кедейшіліктен қажыған, ақшадан тарлық көріп жүрген пенде үшін бақыт ақшада. Ал, ақшасы жетерлік, байлығы тасыған, бірақ перзентке зар  бай үшін бақыттың мәні бала. Ал, баласы да, байлығы да жететін кісіге билік пен атақ-абырой арман. Бірақ, байлығы да, баласы да атақ абыройы да жоқ адам өзін бақытты сезінуі мүмкін. Ол жүрегінде имандылығы мен қанағаттылық сезімі кернеген кісі. Барлық жетімсіздікке қоса денсаулығында да кемістік бар иманды адам ешқашан да өзін бақытсыз сезінбек емес. Ол ең алдымен Жаратушыға шүкіршілік етіп, тәубесін айтып, тірі жүргендігіне шүкірлік етеді. Қазақ та әуел бастан Жаратушыға тәубе етіп, барды қанағат етіп,  жоққа шағымданбады. Қазақтың қанағатшылдығы қазақ бақытының негізі болды.  «Бай бір жұрттық», «байлық қолдың кірі», деген қазақ байлық пен баршылыққа қызығып, жоқтық пен таршылыққа Жаратушыны кіналамады, шыдамдылық танытты.

Ұлттық-мемлекеттік идеологияны іске асыру үшін, ресми түрде ұлттық идеологиямызды бекіту үшін мемлекеттік құрылымда түбегейлі өзгертулердің қажеті жоқ. Тек, еліміздегі іске асып жатқан және жобалық күйдегі заңнамалардың ұлттық идеологиямен сәйкестігі тексеріліп, қайта қаралуы қажет. Бұдан кейін де конституциялық сот ел заңдарының ұлттық идеологиямен сәйкестігіне баса назар аударуы қажет. Осы орайда айта кететін жайт, қазіргі кездегі қабылданған заңдардың басым көпшілігі ұлттық идеологиямен қайшы келмейді. Сондықтан да қандай да бір терең өзгерістер бола қоймайды. 

Бұдан кейін, тиісті министрліктер мен комитеттер ұлттық идеология талаптарын басшылыққа ала отырып әрекет ету керек. Бұл орайда, әсіресе Ішкі істер министрлігі, Қаржы министрлігі, Ақпарат және мәдениет министрлігі, Құқық министрлігі, Білім министрлігі өз қызметтерін іске асыруда «Мәңгі ел» мұраттарынан алшақтамауы керек, тіпті, құзырлы органдардың мәңгілікті мұрат еткен елдің мақсаттарына қайшы әрекет етпеуін қатаң қадағлауы қажет.

Елдегі қолданыстағы заңдар дәстүрлі дүниетанымнан алшақтамауы тиіс. Мысалы, ата-анасын қарттар үйіне апарып тастайтын балалар үшін оларды ата-анасын қарттар үйіне апарып тастағанда да оның ұлттық дәстүрге сай ата-ана алдындағы борышынан босауына жол бермей ең болмағанда олардың өз ата-анасына өтемақы төлету жағын да қарастырған жөн. Немесе, табиғаттың, Жер-судың ластануына жол бергендер заңды және жеке тұлғалар да жауапкершілікті тек айыппұл салумен шектелмей ең ауыр жазаларды қарастыру керек. Пәре беру, алу әрекеттеріне тосқауыл қою жазаларын да ауырлатқан жөн. Заңнамалардың діни сипат алатындығын жасырмауымыз керек. Бірақ, адам жасаған солқылдақ заңдардан Жаратушы жасаған заңдар ғана баянды болмақ. Бұл заңдардың ерекшелігі өз бастауын көне дәстүрлерден, әлемдік діндердің барлық қазіргі заманғы талаптары мен жазалау шеңберіне сияды, гуманитарлық талап-тілектерімен де  үндеседі.

Жалпы, қылмыстық жауапкершіліктерді күшейту уақытша шаралар болмақ. Өйткені,  ұлттық идеология өз күшіне еніп, нығайған сайын қылмыстың өзі өзінен өзі азая бермек. Қазақстандық құқықтық мемлекетінде жазалаудан көрі тәрбиелеуге көбірек мән берілуі керек. Бұл туралы Елбасымыздың 2010 жылғы Қазақстан халқына жолдауында баса назар аударылып, көрсетілген.

Өз құқықтық бастауын Ата заң мен заңнамалардан алған ұлттық идеология қатаң мемлекеттік қадағалау арқылы жүйелі түрде жүргізіледі.  Бұл қадағалаушы орган ретінде конституциялық орган да бола алады. Бұл орган заңдар мен үкімет шешімдерінің ұлттық идеологиямен байланысын бақылайды. Қандай да бір заң идеология талабына сәйкес келмесе бұл заң, немесе шешім өз күшін жою қажет. 

Қазақстан Республикасының ұлттық идеологиясын іске асыруда басты құрал Бұқаралық ақпарат құралдары болып табылады. Телеарналардың, басылымдардың жұмысы ұлттық идеология талаптарына сәйкес келуі міндетті. Теледидарда адамгершілікке, ізгілікке, құлықтық нормаларға қайшы идеялар берілмеуі тиіс. БАҚ ұлттық идеологияның негізгі атқарушы және насихаттаушы тетігі ретінде ұлттық идеологияның шеңберінен шықпай жұмыс істкеуі қажет. БАҚ-та Жаратушының бар екендігін, оның Мәңгі және Ұлы екендігін, о дүниенің барлығын, о дүниеда бұ дүниеде істеген әрекеттеріміз үшін жауап беретіндігіміз туралы, Мәңгі елдің мұраттары мен Мәңгі ел азаматтарының бейнесін жасау арқылы оның негізгі талаптарын үнемі халық санасына құю қажет. Мәңгі елдің лайықты азаматының бейнесін жасап, оны басқаларға үлгі ретінде дәріптеп, ұлтымыз бен мемлекетіміздің мәңгілігін халық санасына құю қажет. Мәңгі Елдің басты мұраты табиғи, мәдени, адам экологиясының мәселелерін талқылап, жақсыны дәріптеп, жаманды даттауы қажет. Теледидардан көрсетілетін фильмдер мен басылым бетінде жарық көретін материалдарға қатаң цензура орнату қажет. Халықтың мыңдаған жылғы санасында жағымсыз сипатқа ие азғындық пен сатқындықты, зинақорлық пен маскүнемдікті, парақорлық пен жемқорлықты уағыздайтын көріністерге қатаң шектеу қою қажет. 

БАҚ өз құзіреті арқылы халықтың санасына «Мәңгі елдің» мәңгілігі жайлы, мәңгі елдің иманды халқы жайлы, тәрбиелік жұмыстар жүргізу қажет. Адам санасын азғыратын, нәпсіқұмарлық пен жауыздықты,  арамдық пен екіжүзділікті, дүниеқоңыздық пен жыртқыштықты уағыздайтын материалдарға цензура болуы шарт. Адамдар қоғам мүшелері ақпарат құралдары арқылы құндылықтар туралы бірыңғай ақпарат алу керек. Жақсы мен жаман туралы қоғам мүшелерінің ақпарат алар қайнар көзінің негізгісі ретінде БАҚтың маңызы ерекше. Жас ұрпақты тәрбиелеуде де өзінің мультфильмдері мен көркем фильмдері, ток-шоулары мен танымдық бағдарламалары, пікірталастар мен талдау материалдары арқылы БАҚ негізгі насихат құралы болып табылады. 

Қоғамдық көліктер мен көпшілік орындарда да осы материалдар немесе осы материалдар негізіндегі бағдарламалар жүргізілуі керек. Ал, БАҚ үшін өзінің насихаттық шараларына жаңа тұғырнамалар іздеудің қажеті жоқ. Оның негізі халықтың ауыз әдебиеті мен тәрбиелік танымында. БАҚ бар болғаны осыларды заман ағымына сай етіп өңдеп, қайта халыққа ұсынса жетіп жатыр. Міне, осы кезде қазақтың сал-серілері мен ақын жаырауларының, аңыз ертегілері мен мақал-мәтелдерінің екінші өмірі басталмақ. Яғни, Жаратушы, жақсы мен жаман, күнә мен қайырлы істер туралы ортақ адамзаттық, жалпы идеологиялық құндылықтар белсенді түрде жүргізіледі.

Қазіргі таңда дәстүрлі дүниетанымды халық арасына белсенді таратушылар–халық емшілері. Қандай да бір діни алауыздықтан ада, толеранттықтың жоғары деңгейін көрсетіп отырған халық емшілері өзінің шынайылығымен, қарапайымдылығымен халық жүрегін баулап алуда.Қазақ халқының тарихи-рухани мәдениетін бойына сіңірген халық емшілері тек халықты рухани тұрғыда емдеп қана қоймай, оларға моральдық, діни тәрбие беруде. Олар алдына келген кісілерді дініне қарап алаламай, барлығына бірдей қарайды. Оларды басқа дін өкілдерімен байланыстыратын да діндер арасындағы рухани ортақтықтар.  Қазіргі кезде әлеуметтік тегіне, діни ерекшеліктеріне қарамастан халық емшілерінің көмегіне жүгініп, рухани тірек іздеген адамдардың саны орасан. Басқаша айтқанда, халық емшілері белгілі бір дүниетанымдық нормаларды халық санасына сіңіріп жатқан белсенді, бейресми идеологтар. Осыған қарамастан, қазіргі кезде олардың жұмысы стихиялы түрде, мемлекет пен қоғамның рухани, материалдық, заңдық қолдауынсыз жүргізіліп жатыр. Тіпті, олар жекелеген діни ағымдардың тарапынан қарсылыққа да ұшырауда.

Егер де олардың жұмысын заңдық тұрғыда реттеп, ұлттық идеологиямызды іске асырушы тетіктердің, тіректердің бірі ретінде пайдалансақ ұтарымыз мол болар еді.

Халықтың діни өзіндік ерекшеліктері ескеріле отырып, діни қауымдар өз қауымында өздерінің діни жоралғылары мен дәстүрлерін жүргізуге құқылы. Бірақ, олардың өздерінің діни өкілдері тарапынан, және ол жалпыға бірдей, ортақ насихат нысаны болып табылмайды. Басқаша айтқанда Тәңірдің бар екендігі, зина мен пәреқорлықтың, маскүнемдік пен ысырапшылдықтың күнә екендігі, мейрімділік пен тазалықтың, қайырымдылық пен  сабырлылықтың сауапты істер екендігі барлық діндерге ортақ ұғым сондықтан да олар насихатталуы керек. Ал, кейбір мінәжәт ережелері, иерархиялық қайшылықтар мен діни тұлғаларға қатысты мәселелер қауым ішінде насихатталуы қажет.

Ұлттық идеологияның қалыптастырудың бастамасы бала-бақшалар мен мектептерде басталуы қажет. Бала-бақша тәрбиеленушілері мен мектеп оқушыларына «Мәңгі ел» әліппесін оқытып, оқу-тәрбие процесі осыған ыңғайлануы қажет. Бала-бақшада сәбилерге ұжымдық тәртіпке, ата-ананы, үлкендерді сыйлауға және табиғатты аялауға үйрете бастау қажет. Бұл орайда оларды Жаратушы талабына және «Мәңгі ел» азаматына лайықты болумен байланыстыра отырып тануға баулу қажет. 

Мектеп бағдарламаларындағы тәрбие жұмыстары да осы бағытта өрбуі қажет. Қазақтың ұлттық идеологиясының тәрбиелік мәнін ең алдымен мектеп қабырғасынан бастау керек. Мектепте ол үшін арнайы оқулық шығарудың қажеті жоқ. Бар болғаны қолдағы бар оқулықтарыды осыған лайықтап жасау керек.   Әсіресе, жас ұрпақтың ата-анасын құрметтеуге, жақсы мен жаманның аражігін нақтылап ашып беруге, адам мен табиғаттың арақатынасын түсіндіруде, аданың өмірінің мәнін түсінуге тәрбиелеуде мектептің маңызы аса зор. Бұл орайда, Ұлы Абайдың:

Бес нәрсеге ғашық бол,

Бес нәрседен қашық бол,

Адам болам десеңіз, деп басталатын өлеңін бала санасына ұлттық идеологияның негізі ретінде құю арқылы ұлттық идеология тетіктерін іске қосылғанын білеміз.

Мектептегі ұлттық тәрбие беру үдерісі де ұлттық идеология шеңберінде болуы тиіс. Ұлттық мектептердегі (өзбек, орыс, ұйғыр, т.б.) негізгі оқу-тәрбие процесі  жалпыұлттық идеологиялық тәрбиеден тысқары болмауы тиіс. Яғни, ұлттық мектептердің оқушылары ең алдымен мектепте ортақ қазақстандық ұлттық рухта тәрбиеленулері шарт. Бұл мектептерде олардың діни-ұлттық ерекшеліктері насихатталмауы керек. Олардың ұлттық-діни ерекшеліктері тек өз отбасыларында, қауымдастықтарында ғана ортақ қазақстандық мүддемен ұштастырыла отырып үйретілуі керек. Мектеп оқулықтары ортақ ұлттық идеологиялық құндылықтарды насихаттайтын, халықты рухани бірлікке тәрбиелейтін құрал болуы тиіс. Қазіргі кезде мемлекетіміздің зайырлы болғандығына қарамастан, өзге діндер мен діни ағымдарға өткен қазақстандықтардың өз балаларын қабылдаған діндерінің идеологиялық  шеңберінде ортақ қазақстандық мүддеге қарама-қайшы тұрғыда тәрбиелеп жатқандығы жасырын емес. Өз діндеріндегі ерекшеліктерге орай мектепте әнұран айтудан, әскери борышын өтеуден жалтарып жүрген отандастарымыз баршылық.  Сондықтан да ең алдымен мектеп оқулықтарының ұлттық идеологиямен, яғни «Мәңгі ел» арманымен үндесе отырып жазылуы халқымыздың ұлттық оқшаулануына жол берілмейді.

Мектепте бастауын алған ұлттық идеологиядағы тәрбиелеу үдерісі Жоғарғы оқу орындары мен мемлекеттік, басқа да мекемелерде жалғасын табу керек. Қазіргі кезде діни сенімнің күш алуымен екі түрлі діннің өкілі, екі түрлі саяси көзқарас өкілі бірімен бірі тіл табысуы қиын. Олар дүниетанымдық, көзқарастық негізде бір-бірімен қайшылықта болады. Ал, мектеп пен басқа мекемелерде ортақ идеологиялық көзқарастар негізінде тәрбиеленген қоғам мүшелері ортақ мүддеге сүйене отырып, өзара тығыз қарым-қатынаста болады. 

Мектептегі, ЖОО идеологиялық білім одан әрі тереңдетіліп, оқу-тәрбие жұмыстары ұлттық идеологиямен қатаң байланыста болуы қажет. ЖОО қабырғасында жүріп жас өркен парақорлық пен жемқорлықтың, зинақорлық пен маскүнемдіктің, сатқындық пен қылмыстың, жалқаулық пен мақтаншақтықтың Тәңірі қалауына сәйкес келмейтіндігін, құтты қашыратынын, апатқа алып келетінін, «Мәңгі ел» азаматының тек жағымды тұлға болу керектігін, еліміздің сонда ғана мәңгі мемлекет болатындығын  терең түсіне білуі қажет. 

Мемлекеттік қызметке, басшылық пен жоғары қызметке  ақыл-есі мен санасы  жоғары, тәуелсіз, діни алалаушылықтың зардаптарын сезіне білетін тұлғалардың діни ерекшеліктеріне қарамастан қызметке қол жеткізгендері дұрыс. «Мәңгі ел» мұраттарын түсінбейтін, санасы төмен, дүниетанымдық көзқарасы басқа бағытты ұстанатын адамдардың мемлекеттік қызметке келуі қатерлі. Олар қоғам арасына жік салып, мемлекеттің мәңгілік бағыт-бағдарынан жаңылыстыруы мүмкін. 
Идеологиялық тұрғыда сауатты, сана-сезімі жоғары жеке тұлғалар ұлттық идеологияның негізгі атқарушысы және тірегі ретінде жоғары дәрежеде болады. Олар қандай діни сенімге ие екендігіне, қандай дүниетанымдық көзқарастарға ие екендігіне қарамастан Тәңірді мойындап қана қоймай, иманы берік, діни алалаушылқа жол бермейтін патриоттар және «Мәңгі ел» идеологиясының белсенді іске асырушылары. Жоғары билікке, қызметтерге лайықты, сана-сезімдері мен имандылықтары жоғары, өздерінің шектелген діни қауымынан жалпы мемлекеттік мүдделерді жоғары қоятын мемлекеттің тіректері. Олар тек «Мәңгі ел» идеясын мүлтіксіз орындаушылар ғана емес, орындалуын қатаң бақылаушылар. Міне, осы тұлғалар–мемлекеттің тірегі. 
Қай дінде де болмасын, діни жоралғылардың қарапайым түрлеріне қанағаттана алмаған, Жаратушыны тануды өзіне мақсат етіп қойған діни тұлғалар болады. Адам санасының жоғарғы дәрежесіне жеткен, ұсақ діни деңгейде емес, бүкіладамзаттық деңгейде ойланатын тұлғалар қай дінде, қай дәуірде болмасын болған. Осындай дәрежедегі кісілер, діндерді бір-бірінен алаламайды, бөліп қарамайды. Олардың сана сезімі ақыл ойы биік дәрежеде болады. Осындай тұлғалар қай дінде болсада–христиандар арасында да мүсылмандар арасында да бар. Осындай тұлғалар көп болса онда мемлекеттің тұрақтылығыныңк кепілі болады, қоғамда үндестік пен тыныштық орнайды. Кешегі өткен Арыстан бап, Қожа Ахмет Яссауи, Төле би, Әйтеке би, Қазыбек би, Бұхар жырау сияқты дана бабаларымыз пендешіліктен жоғары болып, мемлекетіміздің гүлденуіне өз өмірлерін арнады. Осындай адамдар ғана сауатсыздық пен дәрменсіздіктен туындайтын дін аралық қақтығыстарға жандары қас болады. Сондықтан да осындай адамдар қоғамда әрқашан құрмет пен дәрежеге лайықты болуы тиіс. 
Саналы адамдардың түрлі категорияларын қалыптастырып, қазақ халқының дәстүрлі дүниетанымында берік орын алған халықтың сапасын анықтауға негізделген әлеуметтік формаға ие «жақсы мен жаман», «жігіт», «кісілік», «қария», «ақсақал», «ер», «ел ағасы», «төре» сияқты ұғымдарды жаңа тұрғыда талдап, оның негізгі талаптарын жасау шарт.

Меншіктің кез-келген түріне қарамастан мекемелерде «Мәңгі ел» ұстанымы басты назарда болуы қажет. Қызметке алу барысында оның ұлттық-мемлекеттік идеология талаптарына сәйкестігі қатаң тексерілуі қажет. Қазір мемлекеттік қызметке тұру үшін емтихан тапсыратыны белгілі. Енді, осы емтихандар қатарына ұлттық идеология жүйесі бойынша  сынақтар да ендірген дұрыс. Мемлекеттік қызметкерлер қызметке ұлттық идеологиядан толық хабары болып, сынақ тапсырғаннан кейін ғана орналаса алады. Өйткені олар ертең мемлекеттің дұрыс дамуына, саяси-әлеуметтік мәселелерге, экономика мен экологияға жауап береді. «Мәңгі ел» талабына сәйкес келмейтін кез келген қызметкер лауазымдық көтермелеуге, қандай да бір марапатқа ие болмауы қажет. Ал, «Мәңгі ел» қызметкеріне лайықты оның талабына толық жауап бере алатын қызметкерлер марапаттау мен көтермелеуге, қошемет пен құрметке ие болуы шарт. 

Ұлттық идеологияың тұғырын бекітуде тарихи танымның орыны ерекше. Жалпы, ұлттық идеологияның өзегі мәңгі елдің жалғасы ретінде Қазақ елінің тарихи тамырмен байланысты болмақ. Мәңгі елді аңсаған сақ, ғұндардан бастап, көне түркілер, қарахандар, Шыңғысхан, Алтын орда мен Қазақ хандығы, Алашорда мен Тәуелсіз Қазақ елінің арасын байланыстырушы тарихи құндылықтар Мәңгі ел мен тәуелсіздік, ұлылық пен әділеттік болды емес пе? Сондықтан да ұлттық идеологияның негізі де осы тарихи тамыр мен мәңгі ел үшін тер төккен тарихи тұлғалар болмақ.   Халық ерлік пен ұлылықа қарап қайраттанады. Көмпістік пен ездікті насихаттау халықты ез, намыссыз, сатқындыққа тәрбиелейді.  Сондықтан да халық рухын тәрбиелеуде Еділ хан, Күлтегін, Тоныкөк пен Білге қаған, Шыңғысхан мен Бату, Кенесары мен Абылай, Махамбет пен Исатай сияқты тарихи тұлғалар елдіктің белгісі дәрежесіне көтерілуі қажет.

Қорыта айтқанда, қазақ халқының дәстүрлі дүниетанымы қоғамның барлық салаларын қамтитын идеологиялық жүйе. Оның мүмкіншіліктерін пайдалану заман талабы. Қазақ халқының ғасырлар бойы тірнектеп жиған дәстүрлі дүниетанымын «Мәңгі ел» атты жаңа идея төңірегіне топтастырып, оның идеологиялық мүмкіншіліктерін ел мүддесіне пайдаланудың берері мол. Халықты біріктіруде, халықтың моральдық-рухани түрде тәрбиелеп оның генафондын жаңа сапалық дәрежеге көтеруде осы идеяның маңызы зор. Жаңа идея–бұл мүлдем жаңа идея емес. Бұл мемлекетіміздің тарихында абыройлы орынға ие, Елбасымыздың іске асырып жатқан саясатының қайнар көзі, оның саяси қадамдарында көрініс тапқан қазақтың дәстүрлі көзқарасы. Бұл утопиялық идея емес. Ғасырлар бойы қазақ халқының тарихында өзінің абыройлы идеологиялық міндетін атқарған жүйе, Сондықтан да қазіргі заман сұранысына орай осы идеяны қата түлетіп, жүйелеп, халық игілігіне айналдыру ата-баба аманаты, ұрпақ болашағына мұрат. 

